
باوەڕم بȼوە هȼیȼ ئȼزموونی رۆژنامȼنووسیی هیچ كȼسȭك لȼ هاوپیشȼكȼی تȼنیشتی ناچȭت. 
ئȼگȼرچی هȼر خۆی كارەكȼ لȼ هǅȭی گشتیدا یȼكȼو یȼكتری تȼواو دەكȼن. بȼو حاȼǄشȼوە 
لȼنȭوان ئȼزموونȭكی كȼسی و كۆی ئȼزموونی روژنامȼنووسیی میللȼتȭك، بȼ تولانی ئاسۆیی و 
ستوونی، خاǄی میانȼیȼك هȼ یȼ كȼ هیچ نȼبȮ دەشȮ ناوی ئȼزموونی رۆژنامȼیȼكی لȮ بنȭین. 

سۆشیال میدیا ‌و سۆشیالیستی كاغەزی

ڕەنگە  جیاجیاكانەوە،  ئەكادیمییە  لێكۆڵینەوە  ڕوانگەی  لە 
جیاوازی نێوان سۆشیال میدیا ‌و كەناڵە كلاسیكییەكانی میدیا 
كەسانی  كردەیی  ئەزموونی  ڕوانگەی  لە  بەڵام  بێت،  زۆر 
ئیدعا  دەشێ  بەڵام  نین،  ئەندازیار  كە  ئێمەمانانەوە  وەكو 
كردارییەكانی  جیاوازییە  ڕەنگە  خەلفەین،  وەستا‌و  بكەین 
هەندێك  لە  دیارە  بن.  زۆر‌و جەوهەریش  هەردوولا  نێوان 
كایەشدا تەواوكارن‌و لە هەندێكیشدا بەریەكەوتنیان لەنێواندا 
تۆمار  لە جیاوازییەكانیان  لێرەدا پوختەیەك  دەقەومێت. وا 
خولێكی  لە   2016/5/29 ڕۆژی  لە  ئەوەی  وەك  دەكەین، 

ڕۆژنامەوانیدا تۆمارم كردوون.
ڕۆژنامە،  مەبەستمان  )لێرەدا  كە  تەقلیدی،  میدیای   -
ئەلكترۆنییە(  پێگەی  تازەكی  ئێستا  ڕادیۆ ‌و  تەلەفزیۆن، 
كاری  حەریفانەیە.  دەستەجەمعیی  و  دامەزراوەیی  كارێكی 
گوزەران  كە  میدیاكارە،  ڕۆژنامەوان ‌و  دەستەبژێرێكی 
یان بەشێكی گوزەرانیان لەسەر ئەو كارە دابین دەبێت. لە 
تۆرەكانی  لێی  مەبەست  كە  میدیا،  كاری سۆشیال  كاتێكدا 

باسی یەكەم:

)فەیسبووك، تویتەر.. ئەنستگرام... هتد(ـە، كاری كەسی، یان 
گرووپی ئارەزوومەندانە )ڤایبەر، واتس ئاپ...(یە، كە ئەگەر 
پارەشی لەسەر وەربگرن، یان گوزەرانیان پێ دابین بكرێت، 
كۆنترۆڵنەكراو  جیوەیی  یان  ڕەش،  كاری  وەك  دەشێ 
لە سەندیکای  تۆماركراو  ڕەسمیی  كارێكی  نەك  بناسرێت، 

ڕۆژنامەنووسان، یان نووسینگەکانی کاردا.
- دامەزراوەی میدیای تەقلیدی ناونیشان ‌و جێگە ‌و ڕێگە 
ڕادیۆكان(  تەلەفزیۆن ‌و  )ڕۆژنامەكان ‌و  دیارە  پێگەی  ‌و 
لە  نووسینگەیان  هەیە ‌و  بارەگایان  جیا،  بە  یان  پێكەوە، 
دیارە ‌و  ناونیشانیان  هەیە،  سەرەكییەكان  شوێنە  شار ‌و 
بەرپرسیارێتی ‌و ئیدارە ‌و ئەرك ڕایی دەكەن. بەرپرسیارێتی 
سیاسیی، ئیداری، یاسایی ‌و كۆمەڵایەتیش لەئەستۆ دەگرن.

بڵاوكردنەوە  پەخش ‌و  سنوری  تەقلیدی  میدیای   -
بەرهەمە  و  خزمەتگوزاری  ئەركەكانیان،  ڕاگەیاندنی  ‌و 
ڕێكی  دەقەكانی  و  یاسا‌  ئاشكرایە،  دیارو  میدیاییەكانیان 
كات ‌و  كە  میدیا،  سۆشیال  زۆرینەی  پێچەوانەی  دەخات. 
سات ‌و شوێنیان بۆ نییە، بەرپرسیارێتی ڕاستی ‌و دروستی 
‌و پێچەوانەكەشیان لە ئەستۆ ناگیردرێت. تەنها لە ئەورووپا 
و ڕۆژئاوا یاسا ‌و ڕێساكان ڕێكیان دەخات ‌و بەرپرسیارێتی 

وردیان دیاری دەكرێت.
- میدیای تەقلیدی فلتەری جۆربەجۆری هەیە، پێوەرەكانی 
زمان، خیتاب، كواڵیتی ‌و تۆن ‌و هونەركاریی باڵا‌ و بەرزیان 
تێدا ڕەچاو دەكرێت. دامەزراوەکانی ئەم میدیا تەقلیدییە بە 
مافی  وەردەگرێت.  دەدات ‌و  بەرهەمەكان  تێچووی  زۆری 
دابینی  دەپارێزێ ‌و  بەرهەمەكان  بابەتەكان ‌و  كەرەستە ‌و 

میدیای  پێچەوانەی  دەكات.  پەیڕەو  تێدا  یاسایان  دەكات ‌و 
دەبات ‌و  ناكات،  ڕەچاو  ئەمانە  هیچ  كە  میدیا،  سۆشیال 
دەخوات ‌و دەست بەسەرا دەگرێت. بێ ئەوەی ویژدانی ژان 
تر  خەڵکی  بیری  و  هیلاکی  ڕەنجی  لە  خەم  یان  بیگرێت، 

بخوات.
نەتەوە ‌و  كیشوەر،  وڵات،  تێپەڕی  میدیا  سۆشیال   -
چینەكانە، تەفاعولی دیموكراسی ‌و ئازادانەی تێدایە، بەڵام جگە 
لەو بەشدارییە دیموکراتییە بەرپرسیارێتی بەشدارییەكانی و 

كۆمێنت ‌و نوتقەكانی ناگرێتە ئەستۆ.
- سۆشیال میدیا دەتوانێت باخچەی پشتەوە ‌و پێشەوەی 
ئەو  هەمان  دەكرێ  تەقلیدی  میدیای  بێت.  تەقلیدی  میدیای 
بوارە تازەیەش بەكاربهێنێ بۆ بڵاوكردنەوەی بەرهەمەكانی 
ڕۆژنامە، تەلەفزیۆن، ڕادیۆ ‌و سایتەكانی، چونكە بەرهەمی 
میدیایی دەنگدار ‌و ڕەنگدار ‌و نووسراو لە سۆشیال میدیا 
لە  دەتوانێ  تەقلیدی  میدیای  ئەوە  لەبەر  دەبێتەوە.  بڵاو 
جێی دابڕان پەیوەندی بكات، لە جێی هەڕەشە ‌و مەترسی، 

سۆشیال میدیا وەك چانسێك بەكار بهێنێ.
- پەیوەندی ‌و میانە بەوە دەبێت، كە هەم پەیوەندی بكات‌و 
هی  لە  خۆی  حەریفی  كاری  بپارێزێ.  جیاوازی  هەمیش 
ئارەزووی سۆشیال میدیا جیا بكاتەوە. بەوە دەبێت ستوون 
ببێتەوە.  جیا  نووسی  كۆمێنت  لە  نووسی  وتار  نووسی ‌و 
جیا  ڕۆژنامەنووس  هاووڵاتی  لە  حەریف  ڕۆژنامەنووسی 
ئەوەشدا  لەگەڵ  نەكرێت.  تێكەڵ  بەڵام  بێت،  دۆست  بێت، 
تۆڕەکانی  گەشەکردووەکانی  تەکنیکە  و  شێواز  دەکرێ 
سۆشیال میدیا و تەکنەلۆژیای پەیوەندی )سمارتفۆن( هەم 

لە پێگە ئەلکترۆنییەکان و هەم لە میدیای کاغەزی و بینراوی 
تەقلیدیش بەکار بێت.

- سۆشیال میدیا لەچاو میدیای تەقلیدی دیموكراتی ترە، 
نەك هەر لەبەر جیاوازی و فرەیی ئەو بیروڕا ‌و زانیاری ‌و 
هەواڵانەی بڵاویان دەكاتەوە، بەڵكو لەبەر ئەوەش كە ڕێژەی 
زانیاری ‌و هەواڵ ‌و  لە وتنەوەی هەمان  بەشداریی خەڵك 
بیروڕا فراوانتر دەكات، چونكە دیموكراتی لە میدیا هەر ئەوە 
نییە بیروڕاكان ‌و زانیاری ‌و هەواڵەكان قەدەغە نەبن ‌و بڵاو 
ببنەوە، بەڵكو زۆرترین ‌و فراوانترین كەسیش بەشداری تێدا 
بكەن، لە وتن ‌و زانین ‌و گواستنەوەیدا. شتێك كە سۆشیال 
هەموو جۆرەكانییەوە،  بە  فلتەر،  بێ  بێ سانسۆر ‌و  میدیا 

دابینی دەكات و ڕێی بۆ خۆش دەکات.
- سۆشیال میدیا دەبێتە دەرفەتیش بۆ ناسین ‌و گەشانەوەی 
زۆر توانا لە هەموو بوارەكاندا، كە میدیای تەقلیدی ناتوانێت 
پەی پێ ببات ‌و بیناسێنێ ‌و بیناسێتەوە. ڕاستێكەی توانای 
فیكری و ئەدەبی ‌و سیاسیی زۆر هەن، كە سۆشیال میدیا 
دەتوانێت ئاشكرایان بكات ‌و میدیای تەقلیدی ‌و دیواربەندە 
بیروكراتییەكانی ناتوانێت، یان هەندێك جار نایەوێت ڕێیان 
پێ بدات. دەزگای تەقلیدیی سیاسیش هەیە مینبەر لە زۆر 
سۆشیال  مینبەری  كەچی  دەكات،  قەدەغە  توانا  و  بەهرە‌ 

میدیا ئەم دەرفەتیان پێ دەدات.
- سۆشیال میدیا، كە مینبەری فراوان دابین دەكات، زۆر 
زوو  كارەكتەرەكانی  كە  وا،  قەرەباڵەغی  دەبێتە  جاریش 
كۆڵ دەدەن ‌و هیچیان لێ شین نابێت. ئەم )هەوەسبازانە(، 
لە  زوو  زوو  موکریانی،  هێمن  مامۆستای  گوزارشتی  بە 

بوارێكی دەیگوازنەوە بۆ بوارێكی تر، چونكە ئارەزوومەندن، 
ئاشكران ‌و  میدیا  سۆشیال  كارەكتەرەكانی  حەریف.  نەك 
مینبەریان هەیە ‌و بەشداریی فراوانی ئەوان دەبێتە دەرفەتی 
گەشی دیموكراسی ‌و ئازادیی زیاتر و فراوانتر، لە هەمان 
كاتدا پارێزراو نابن لە دەست دەزگا موخابەراتییە ئاڕاستە 
ئاشكرا،  خوازراو ‌و  بە  خراپ،  چاك ‌و  بە  كە  جیاجیاكان، 
ئاڕاستەكردن ‌و  فیلتەر ‌و  دەنگدان ‌و  تەكنەلۆژیای  بە 
یاساغكردن، ئاڕاستەی ڕای گشتی دەگۆڕن ‌و دەجووڵێنن و 
مەرج نییە هەموو جار گوزارشت بن لە پێوەرەكانی میزاجی 
جیاجیای  توانای  لە  دەكەن  گوزارشت  ئەوەندەی  گشتی، 
تۆری فراوانی دەسەڵات ‌و دەسترۆیشتووی دارایی ‌و پاوەر 

‌و پارە.
- سۆشیال میدیا وەكو سنووری نێوان نووسین ‌و وێنە، 
پەیوەندییان هەمەچەشنە  ناهێڵن ‌و  گرتە ‌و دەنگ ‌و ڕەنگ 
دەكەن. بە هەموو جۆرەكانی ئامڕاز ‌و مینبەر ‌و تۆڕەكانی 
پەیوەندی ‌و گەیاندنەوە لە هەمان كاتدا سنورەكانی نێوان 
زمان ‌و پیت ‌و ڕێزمان، لاتینی ‌و عەرەبی، كوردی ‌و كرمانجی، 
ناهێڵن. هەندێك جاران دەبنە دەرفەتی گەشەی زمان، یان 
گشتگیری  سەرتاسەری ‌و  یان  لۆكاڵیبوون،  تێكشكاندنی، 
زمان..هتد. واتا هەڕەشە ‌و دەرفەتیشن. سۆشیال میدیا، بە 
نیتۆركێكی  كوردیدا  ڕۆشنبیریی  و  كەلتوور  لەناو  تایبەتی 
هیچ  ئێستا  تا  كە  دەكات،  دروست  نیشتمانی  نەتەوەیی ‌و 
میدیایەكی تەقلیدی نەیتوانیوە، یان نەیویستووە، دروستیان 
بكات. لەجێی نەتەوەیەك لەسەر كاغەز، یان نەتەوەیەك لە 
سۆشیال  تۆڕەكانی  لە  نەتەوەیەك  سەتەلایتدا،  ئاسمان ‌و 

میدیا دروست دەكات. لەنێوان هەموو ناوچەكان ‌و هەموو 
بەشەكانی كوردستاندا.

- كێشەی سۆشیال میدیا ئەوەیە، گەشە‌ و پەرەسەندنەكەی 
شەمەندەفەرێكە  یەكە،  لەسەر  هەوراز ‌و  بەردەوام ‌و 
جوگرافیای  سنوور ‌و  شوێنێك  لە  تا  نییە،  بۆ  ڕاوەستانی 
ڕوون بێتەوە ‌و یاسا ‌و ڕێبازەكان بیان گرێتەوە. بەوەش 
مامەڵەی دامەزراوەكانی تری لەگەڵدا ڕوون بێت. ئەمە هیچ 
نادادپەروەری ‌و ناڕوونی ‌و لاسەنگی  نەبێ لە كوردستان 
وەک  دەبێت.  تێكەڵ  ناهەق  هەق ‌و  چونكە  دێنێت،  بەرهەم 
کە  بەن،  بەوان  جنێو  دەمامکدارە  دەموچاو  وایە  ئەوەی 
ڕووخسایان ئاشکرایە و قسەیان حیسابی لەسەر دەکرێ و 

سزا و پاداشتی لەسەرە.
- یەكێك لە مەترسییەكانی سۆشیال میدیا، دروستكردنی 
خوازراو ‌و  پەیوەندیی  گریمانەی  كە  ئیفترازییە،  جیهانێكی 
ئیستعارە دروست دەكات. ئەندێشە ‌و بژاردەكان ‌و ئەگەر ‌و 
گریمانەكان زیاد دەكات، بەڵام لە بەرامبەردا ژیانی واقیعی 

‌و ڕاستەقینەی جێگیریش دەشەمزێنێ.
خۆی مرۆڤەكان، تەنانەت لە میدیای تەقلیدیشدا، لە دەست 
چۆن  ئیتر  نابێت،  دەربازیان  میدیا  فانتازیای  هەڕەشەی 
هەموو  دەبێت؟  دەربازیان  سۆشیال  میدیای  فانتازیای  لە 
مرۆڤێك، هەموو مینبەرێك، چالاكی هەیە ‌و بڵاوی دەكاتەوە. 
ئاوێتەبوون  سۆز ‌و  هەست ‌و  هەیە،  كاردانەوەی  كار ‌و 
ژیانی  كایەی  لە  هەم  كۆمەڵایەتی ‌و  كایەی  لە  هەم  هەیە، 
گشتیدا، بەڵام سەرەنجام ئەگەر پەیوەندی میدیای تەقلیدی 
‌و سۆشیال میدیا، پەیوەندی مرۆڤ ‌و سۆشیال میدیا ڕێك 

هەڕەشەكانی،  لە  زیاترە  بەردەمیان  دەرفەتەكانی  بخرێت، 
تەشهیرەكانی.  بەربەبەست ‌و  لە  فراوانترە  ئازادییەكانی 
تۆڕی  ئەم  هۆی  بە  كە  كورد،  نەتەوەی  بۆ  تایبەتی  بە 
پەیوەندییەوە لە قوم قومەكە دەرچووە. بۆیە لە جێی نامۆیی 
‌و ئیغتراب، پێویستە وەرگەڕێین بۆ پەیوەندی ‌و خۆڕاهێنان 
لەگەڵی. پەیوەندییە مەدخەلات ‌و مەخرەجاتەكانی ئەو تۆڕە 

رێك بخرێت.
بە داخەوە دەبێ بڵێین، لە باسی مەدخەلات ‌و مەخرەجاتی 
ڕێكخستن ‌و  ناوخۆی  هی  یان  مێشك،  مەنزومەی  ناو 
دەچێتە  ئەوی  ژوورەوە ‌و  دێتە  ئەوی  دامەزراوەكان، 
دەرەوە ئاڵۆز بووە. بۆ نموونە: جاران )باوكەكان( بۆ خێزان 

‌و مناڵان، بە كچ ‌و كوڕەوە، دیار بوون:
- دایك ‌و باوك ‌و گەورەكانی خێزانێك.

- مامۆستا ‌و قوتابخانە، كە پەروەردە ‌و زانیاری ‌و زانین 
پێشكەش دەكەن.

- تەلەفزیۆن ‌و ڕادیۆ ‌و میدیای تەقلیدی.
كەچی ئەمڕۆ:

میدیا ‌و  سۆشیال  پەیوەندی  فراوانی  تۆڕی  ئێستا   -
هاوڵەكانی دەبنە مەدخەلات، بۆیە مەخرەجاتەكانیش زۆر ‌و 

فراوان ‌و ئاڵۆزن.
سەرەنجام:

مەعنەوی ‌و  دەسەڵاتدارێتی  لە  تەقلیدی جۆرێك  میدیای 
دەسەڵاتەكانی  بەرامبەر  لە  دەپارێزێ  میدیا  بۆ  سەربەخۆ 
تردا، بەڵام سۆشیال میدیا جارێكی دیكە دەسەڵاتی چوارەم 
فراوانی  تۆڕێكی  دەست  بە  ئامڕاز  پاشكۆ ‌و  بە  دەكاتەوە 

دامەزراوەی تر. ڕاستە ئەم تۆڕە تۆڕێكی فراوانی دیموكراتییە، 
بەڵام دەرەنجامەكە هەر هەمان شتە: لەدەستدانی حەیسیەت 
‌و سەربەخۆیی ‌و سەنگی دەسەڵاتی چوارەم، وەك ناوێكی 

مەجەزی لە بەرامبەر دەسەڵاتەكانی تردا.
میدیا ‌و  سۆشیال  گەشەكانی  لایەنە  چۆن  وەكو  گرنگە، 
فراوانبوونی دیموكراتی لەو پانتاییەدا ببینین ‌و بایەخی پێ 
دەسەڵاتی  هەرەمی  كە  ببینین،  خراپەكەشی  دیوە  بدەین، 
دامەزراوەی  حزبەكان ‌و  مەدەنی،  كۆمەڵی  دامودەزگای 
میدیای  و سەروەری  دەكاتە سەردەست  ئاشكرا  نهێنی ‌و 

سۆشیال میدیا.

سۆشیال میدیا ڕاوەستانی بۆ نییە؟

كێشەی سۆشیال میدیا پەیوەستی خراپ بەكارهێنانی نییە. 
هەموو خراپ بەكارهێنانێك یاسا ڕێكی دەخات‌ و هەقی گشتی 
خەڵك دەپارێزێ. كێشەی سۆشیال میدیا ئەوەیە گەشەكردنەكەی 
لە شوێنێك ناوەستێ، تا یاسا ڕێكی بخا‌ و هەقی ئەوانە دابین 

بكات، كە ئەم ئامڕازە میدیاییانە مافیان پێشێل دەكات.
تۆرە  تەكنەلۆژیای  پەیوەندی ‌و  ئامڕازەكانی  گەشەكردنی 
یاسایی  موشەریعی  كە  بەپەلەیە،  خێرا ‌و  وا  كۆمەڵایەتیەكان 
یاسای  دەزانین  هەموو  ناكەوێت.  فریایان  نایە ‌و  دەرەقەتیان 
هەموو  بە  سێدا  دونیای  وڵاتانی  زۆربەی  لە  ڕۆژنامەوانی 
ڕۆژنامەی  بواری  ڕێكخستنی  بۆ  یاسان  كەموكوڕییەكانییەوە 
كاغەزی ‌و زۆر درەنگ وڵاتان بەفریای ڕێكخستنی كۆی میدیا، 
چی  ئێستا  ئەدی  هاتن.  رۆژنامەوە  و  ڕادیۆ‌  و  تەلەفزیۆن‌  بە 
هەدادانی  پەیوەندی  تەكنەلۆژیای  گەشەی  شەپۆلی  كە  بڵێین، 
بۆ نییە ‌و كەلتوور‌ و پێشینەی خەزینی یاسایی ‌و دەستووری 

وڵاتانی ئێمەومانان دەرەقەتی كون ‌و كەلەبەرەكانی نایەن؟
نەهێشتنی  لە  گەورەیە  بازێكی  میدیا  سۆشیال  بێگومان 

باسی دووەم:

مافی  ئازادی ‌و  مەودای  فراوانكردنی  لە  میدیایی ‌و  مۆنۆیلی 
نییە،  مەزنە  بایەخە  لەم  شكی  كەس  زانیاری،  بەدەستهێنانی 
حاڵەتدا  لە سەدان  وەكو  بەكارهێنانێتی،  لە خراپ  بەڵكو شك 
بدرێین.  نادوێین، مەگەر خۆمان پەلامار  دەیبینین‌ و لەسەری 
مەسەلە ئەوەیە میدیا‌ و تەكنەلۆژیای تۆرە كۆمەڵایەتییەكانیش 
ئامڕازێكی تر دوو سەرەیە. دەشێ خێر ‌و دەشێ  وەكو هەر 
شەڕی پێ بێت. یاسا دەتوانێ خێری زیاتر ‌و بەری شەڕەكەی 

بگرێت.
لەوانەیە ئەم گەشەكردنە لە ئامڕازەكانی سۆشیال میدیا، لە 
مەفتەنی خۆی ‌و شوێنی دروستبوونی بە یاسای پێشكەوتوو 
ڕێك بخرێت ‌و هەر ئەوەی دروستی دەكات خۆشی پاسۆوردی 
بەرگرتن بە خراپییەكەی دابین بكات، بەڵام ئەوەی وڵاتانی وەكو 
پاراستنی  لە  گشتی ‌و  یاسای  لە  فەرهەنگی  كە  خۆمان،  لای 
مافی كۆمەڵگە‌ و مافی تاكەكاندا هەژارە، وەڵڵا من شكم هەیە 
تەنانەت لە وتنیشی. لە ڕۆژئاوا، یاسا وەك بەهایەكی مرۆیی ‌و 
بەرهەمی زهنی فەلسەفی مرۆڤەكان فریای گەشەی تەكنەلۆژیا 
لای  دەكەوێت،  مرۆڤەكان  ڕووتی  زانستی  زهنی  بەرهەمی  ‌و 

ئێمە زەحمەتە. ئێوە دەڵێن چی؟

سۆشیال میدیا تێكی دا
ئاڵۆزتری  بەڵكو  نەكرد،  چارەسەری  میدیا  سۆشیال 
ئامڕازەكانی  خاوەندارێتی  دیموكراتیزەكردنی  ڕاستە  كرد. 
بەكارهێنانی  بۆ  یەك  وەك  دەرفەتی  ڕەخساندنی  ڕاگەیاندن‌و 
ئەو  تا  ئیجابی ‌و درەوشاوەی سۆشیال میدیایە،  دیاردەیەكی 
ئەندازەی مۆنۆپۆلكردنی ئامڕازی ڕاگەیاندنی نەهێشتووە، بەڵام 

ڕاستییەكەی سۆشیال میدیا جارێكیتر ئامڕازی میدیا‌و دەزگای 
ڕووتەوە.  حزبایەتیی  سیاسەت ‌و  خزمەتی  خستەوە  میدیای 
جارێكی تر دەزگای میدیای لە قازانجی سیاسەت قوڵبەست كرد. 
میدیای خستە خزمەتی  كایەی سۆشیال  دەسەڵاتی چوارەمی 
سەدەی  دووەمی  نیوەی  وەختێكدا  لە  ترەوە.  دەسەڵاتەكانی 
بیست مەیدانی ململانێی خۆ ڕاپسكانی دەسەڵاتی چوارەم بوو 
ئێستا سۆشیال  بەڵام  تر،  لە سایە ‌و سێبەری دەسەڵاتەكانی 
میدیا ئەم دەسەڵاتە هەستیارەی خستۆتە ژێر دەست كایەكانی 
ترەوە: حزبەكان، حكومەتەكان، ڕێكخراوەكانی كۆمەڵی مەدەنی 
لەوەی  زیاتر  سەكۆیەك  وەكو  دێنن  بەكاری  ئەفرادەكان،  ‌و 

بەكار بێنن بۆ گەیاندن ‌و پێدانی هەواڵ‌ و زانیاری.
سۆشیال میدیا بە دیوێكدا دیموكراسیی فراوان و هاوبەشیی 
سیاسی لە شەئنی گشتی فراوان كرد، بە دیوێكی تردا ڕێڕەوی 
ڕادەیەكیش  تا  و  شێوان‌  میدیای  پرۆفیشناڵی  و  سەربەخۆیی‌ 
پەكی خست. ئەوە كە هەموو هاووڵاتییەك ڕۆژنامەنووسێكی 
دامەزراوەكانی  ڕۆژنامەنووسی  پرۆفیشناڵی  حازربەدەستە، 
دابەزاند،  پێشبینیەكانی  بنمچی  داخراو،  دەروازەیەكی  گەیاندە 
بۆ  و  كرد‌  سنووربەند  میدیاییەكانی  دامەزراوە  توانداری 

مانەوەش پەیوەستی دەسەڵاتەكانی تری كرد.
ئەم دەركەوتە هی ئەوەیە ناوەندەكانی تۆژینەوەی میدیایی 
لە زانكۆ ‌و پەیمانگاكان لێكۆڵینەوەی لەسەر بكەن ‌و تەشخیسی 

ئەم دەردە‌ و دەرمانەكەشی بخەنە بەردەست.

*كوردستانی نوێ، رۆژانی: 2016/6/18-17-11-10

״نەوەی فەیسبووك״ بە جنێوی نازانن

تۆڕە  نێگەتیڤەكانی  لایەنە  لەسەر  قسە  جارێك  هەموو 
كۆمەڵایەتییەكانە، ئەهلی تۆڕە كۆمەڵایەتییەكان، كە زۆرینەی 
ڕۆژنامەنوس ‌و  ئێمەی  لە  كەمتر  دێنن،  پێك  بەكاربەری 
جیاجیاكانی  لایەنە  بە  خۆیان  میدیا  بواری  حەریفەكانی 
دەستەخوشكییەوە  ئەنستگرامی  و  تویتەر  فەیسبووك ‌و 

سەرقاڵ كردووە، ئەوانە بەكاری دەبەن و تەواو.
لایەنێكی  هەموو  بۆ  لەبۆسەدان  كاغەز  قەڵەم ‌و  ئەهلی 
تۆڕەكان‌و لەسەر هەموو دیاردەیەكی هەڵدەدەنێ، لەوانەیە 
لەسەر  ڕۆژنامەنوس،  ئێمەی  تێبینییەكانی  بەشێكی 
دیاردەكانی سۆشیال میدیا، ڕاست بن‌ و دەرئەنجامی ڕامانی 
ناخۆشەكانەوە  دەركەوتە  بەدیار  قوڵەوە  داماویی  و  ورد 
هاتبێت، بەڵام بەشێكیش، جا كەم‌ و زۆر، بە پێی ناسنامەی 
خاوەنی تێبینی، لە ئەنجامی ئیرەییبردن بەم دامودەزگایە و 
بەربڵاویی بەكارهێنان‌و لەبەردەستدا بوونەوە سەرچاوەی 
گرتووە. ئێمە وەك ئەهلی كارێك ڕەنگە قینمان لەم ئامێرانە 
سنوریان  و  دەتەننەوە  شوێنێك  هەموو  خەریكە  كە  بێت، 

باسی سێیەم:

لەنێوان نوسەر و خوێنەر، میدیاكار، تەماشاكار، كارەكتەر و 
جەماوەردا نەهێشتۆتەوە و سەرشانۆی درامای میدیایی وا 
قەرەباڵغكردووە، هاكە ڕووخا بەسەر خۆمان و بینەرانیشدا.
ئێمە ڕقمان لەو دیاردە تازانەی تەكنۆلۆژیایە، كە خەریكە 
دڵمان  ئەوەی  پێش  دەربهێنێت،  ئێمە  لەدەست  سەنعەتەكە 
بكات.  ڕەزیل  سەنعەتەكە  خەریكە  كە  داخورپێت  بەوە 
پەیوەندارانی  هاوسەنگی‌  ئەكادیمیی  لێكۆڵینەوەی  بێگومان 
خاوەن  پسپۆڕانی  و  زانكۆ  مامۆستایانی  لە  میدیا،  بواری 
جیاكردنەوەی  یارمەتیدەری  دەتوانێت  شارەزا،  و  نەزەر 
تاكە دەزووی ترسی ئێمە بێت لەنێوان ترس لە لەدەستدانی 

سەنعەتەكە و ترس لە ڕەزیلكردنی سەنعەتەكە.
یان  بخەینە لاوە،  میدیا  نێگەتیڤەكانی سۆشیال  لایەنە  با 
بۆ ئەو پسپۆڕانەی ناومان هێنان بیخەینە لاوە. با واز لەوە 
بێنین، كە وەكو كرێكارەكانی سەرەتای پەیدابوونی ئامڕازە 
كاردانەوەی  لە  دەچوون  بەرهەمهێنان  پێشكەوتووەكانی 
ئامڕازانە،  بەو  نامۆیی  كاردانەوەی  لە  و  كار  لەدەستدانی 
ڕەوتی  شرۆڤەی  لە  دەخستن.  پەكیان  شكاندن ‌و  دەیان 
كرێكار  چینی  هەڵسوكەوتەی  ئەو  مرۆڤایەتیدا  پێشكەوتنی 
بواری  كرێكاری  ئێمەش  كراوە،  سەرزەنشت  و  سەركۆنە 
میدیا، یاخود پرۆلیتاریای فیكر و نووسین ״مام جەلال پێمان 
دەڵێت ڕەنجدەرانی بیر، كە هاوپەیمانی ڕەنجدەرانی بازووین״ 
هەر  لە  قینمانە  كە  بكەینەوە،  دووبارە  هەڵەیە  ئەو  نابێت 
پۆزەتیڤەكانیش  لایەنە  گرنگە  بەڵكو  تازەبابەت،  ئامڕازێكی 
ببینین، تەنانەت هەندێكجار لایەنە پۆزەتیڤەكانی بۆ ئێمەش 
باشن. بۆ نموونە، خۆڕاییبوون‌ و هەرزانی ‌و بەردەستبوونی 

ئێمەی  قازانجی  بە  ئایندەدا  لە  ڕەنگە  كەرەستانە،  ئەو 
ڕۆژنامەوان بشكێتەوە. بە تایبەتی ئەو ئەهلی قەڵەمانەی لەكار 
دەردەكرێن، یان كارێكی میدیاییان دەستناكەوێت، دەتوانن 
خۆیان ببنە خاوەنی ئامڕازی ڕاگەیاندنی خۆیان، لە ڕێی تۆڕە 
كۆمەڵایەتییەكانەوە، ئەوە بە پلەی یەكەم بەرهەمەكانیان و 
لەدەستدانی  لەگەڵ  لەوەی  ناوبانگیان ڕزگار دەكات  ناو و 
و  پەیج‌  باشی  ئیدارەیەكی  ئەگەر  بچنەوە. خۆ  لەبیر  كاردا 
ئەكاونتی خۆیان بكەن، دەتوانن ڕیكلام ‌و توانای دارایشی بۆ 
پەیدا بكەن. بێگومان ئەمەشیان كەوتۆتە سەر ئەوەی ڕەوتی 
بەپەلەی ئەم پێشكەوتنە تەكنۆلۆژییە لە كوێ دەگیرسێتەوە، 
كرا،  ئەوە  ئەگەر  دابنرێت.  بۆ  مامەڵەی  یاسای  و  رێسا  تا 
ئەوا تۆڕە كۆمەڵایەتییەكان لە جیاتی ئەوەی هەر باخچەی 
״تەلەفزیۆن،  بن،  ڕاگەیاندن  تەقلیدییەكانی  دەزگا  پشتەوەی 
ڕادیۆ، ڕۆژنامە و سایتەكان״ دەكرێت ببنە بەشێكی سەنگین 
كاریگەرەكانی  ئامڕازە  و  پەخش‌  تۆڕی  لە  گرانبەها  ‌و 

پەخشكردنەوەی بەرهەمی كەناڵەكانی راگەیاندن.
لایەنێكی تری پۆزەتیڤی سۆشیال میدیا، لەبەردەستدابوونێتی 
وەكو  ئازادیبخشەكان،  و  ڕزگاریخواز  بزووتنەوە  بۆ 
لە  كە  كوردستان،  گەلی  هەقخوازانەی  بزووتنەوەی 
گەشەی  بە  ڕێگە  نەیاران  كوردستاندا  تری  بەشەكانی 
ناتوانن  بەڵام  نادەن،  كوردی  میدیای  تەقلیدییەكانی  كەناڵە 
ئەم تۆڕە كۆمەڵایەتیانە تا سەر سانسۆر بكەن ‌و گەمارۆی 
تایبەتی  نووسینی  بۆ  لایەنە  ئەو  لەسەر  قسەكردن  بدەن. 
هەڵدەگرین. وەك چۆن بە تایبەتی تریش قسەكردن لەسەر 
ڕێسا و یاسای ڕێكخستنی پەیوەندی تۆڕە كۆمەڵایەتییەكان 

لەگەڵ تۆڕە تەقلیدییەكانی میدیا بۆ شرۆڤەیەكی شێنەیی تر 
هەڵدەگرین.

تۆڕە  پۆزەتیڤی  هەرە  لایەنێكی  بە  ئاماژە  تەنها  لێرە 
كۆمەڵایەتییەكان دەدەین، ئەویش دەركەوتنی توانای تازەی 
لەو تۆڕانەدا.  بواری نووسین‌ و ئەدەب‌ و ڕۆژنامەنوسییە 
دەركەوتنی دەستەیەك شاعیر و نووسەر و ڕۆژنامەنووسی 
سەكۆی  كۆمەڵایەتییەكان  تۆڕە  سەرەتادا  لە  كە  بەتوانا، 
میدیا  سەكۆی  لە  پاشان  بووە،  بەهرەیان  دەركەوتنی 
تەقلیدیەكانیشەوە دەركەوتن، دیاردەیەكی هەرە گەشی ئەم 
دەركەوتون،  تۆڕانە  لەو  وا  توانای  ئێستا  بگرە  تۆڕانەیە. 
تەنانەت ئامادە نین سەنگەری خەباتیان بگوازنەوە بۆ تۆڕە 
تەقلیدییەكانی ئێمەومانان كاری تێدا دەكەین، ئەمەش ڕەنگە 

بە هۆی:
- خودكەفاییەوە بێت، كە پێیان وایە تۆڕە كۆمەڵایەتییەكان 
تێری جەماوەرێتی ‌و دەركەوتنی ئەوان دەكات و پێویستیان 

بە سەكۆی تر نییە.
نەوەكانی،  یان  نەوە،  لە  بێت  خۆجیاكردنەوە  هەوڵی   -
میدیای تەقلیدی، نەوەی فەیسبووك، كە ئێمە بۆ گاڵتەجاڕی 
كە  هەیە،  خۆیان  بە  قەناعەتیان  دەنێین،  لێ  ناوەیان  ئەم 
نەوەی فەسیبووكن‌ و ئەمە بە ناسنامەی قۆناغێكی نوێ لە 
ژیانی كۆمەڵایەتی‌ و لە ڕەوتی ڕۆشنبیریی ئێمە دەزانن‌ و 
بە عەیبەی نازانن لەو نەوەیە بن. بە پێچەوانەوە، دەخوازن 
ئالودەی  ئێمە  لەگەڵ  و  جیابكەنەوە  ئێمە  لە  خۆیان  ماڵی 

كۆنینەیی نەبن.
- جۆرێك بێت لە تۆڵەكردنەوە لە نەوەی تەقلیدیی میدیای 

حوكمەكانمان  و  گرژین‌  و  مۆن‌  داوەرێكی  كە  تەقلیدی، 
ناسنامەی  نووسەرێتی ‌و  ناسنامەی  پێدانی  بواری  لە 
ڕۆژنامەنووسی، حوكمی قورس‌ و ناڕەواو ژەنگهەڵگرتووە.

پێش  هەیە،  توانایان  دەركەوتوون ‌و  كە  نەوەیە،  ئەم 
ئەوەی دەربەستی ئەوەبن خۆیان لە زۆرایەتی بەكاربەری 
تۆڕە میدیاكان جیا بكەنەوە، گەرەكیانە خۆیان لە كارەكتەرە 
دڵڕەقەكانی ناو میدیای تەقلیدی جیا بكەنەوە، كە بووینەتە 
نوشتەی  تەقلیدی ‌و  میدیای  پەرستگەی  بەر  كاهینەكانی 
ئەودا  و  ئەم‌  بەسەر  لێخۆشبوون  سەكی  و  دووعاكردن‌ 

دابەش دەكەین.
شرۆڤەكاری  ‌و  فەیسبووك  شاعیری  نەوەیە  ئەم 
فەیسبووكیان  حازربەدەستی  رۆژنامەوانی  فەیسبووك ‌و 
ئێمەش  كەموكوڕی  نیشانەی  دوو  كە  هەڵكەوتووە،  تێدا 

دەردەخەن لە میدیای تەقلیدیدا:
- ئێمە نەمان توانیوە ئەو توانایانە بدۆزینەوە و بیانخەینە 
ناو ڕاڕەوەكانی میدیاكانمان ‌و سود لە تواناكانیان وەربگرین، 
تیژی  چاوی  پەیوەندی ‌و  هەستی  و  بووین‌  داخراو  ئێمە 
دۆزینەوەی بەهرەمان كز بووە، یان هەر نەمان بووە و لە 
دەیەكانی پێشتردا دەیان بەهرەمان بە نەزانی، خۆگێلكردن، 
بێباكی كوشتووە و هەر بە گەنجی ناشتومانن. ئەمجا ئێستا 
چونكە  ناكرێت،  پێ  فەیسبووكدا  نەوەی  لەگەڵ  ئەوەمان 
فەیسبووك پاوانی ئێمە نییە و لە ژێر كۆنترۆڵی ئێمەدا نییە.
- ئەوان نەیان توانیوە دیوارە بەرز و سەختە دژوارەكانی 
قەڵا  ناو  بخەنە  درز  بەهرەكانیان  بە  تێپەڕێنن ‌و  ئێمە 
تەقلیدییەكانی میدیای تەقلیدییەوە، بۆیە لە دەرەوەی قەڵای 

هەڵداوە.  هەواریان  دەرە  دەشت ‌و  لەو  حەریف  میدیای 
ئەگەر قەڵا و هەوار هەردووكیان ئاشت نەبنەوە، هەواری 
ئەوان دەبێتە قەڵا و لە جیاتی لەباوەشگرتن‌ و تەواوكاری، 
دوو قەڵای دوژمن بەیەك خۆیان بۆ نەبەردی ئامادە دەكەن. 
هەمیشە  تازە  جەنگی  كەرەستەی  و  تازە  قەڵای  دیارە 
براوەیە. بچن لە قەڵاكانی عوسمانلی ‌و قاجاری بپرسن، كە 
چۆن لەبەردەم كەرەستەی جەنگی تازەی ڕۆژئاوادا بەزین.

ئیرهاب لە تۆڕە كۆمەڵایەتییەكان

CNN یوتوب‌ و
ئوردنییەكە  فڕۆكەوانە  لەسەر  داعش  ڤیدیۆییەكەی  گرتە 
داخۆ  كە  كردەوە،  زیندوو  گفتوگۆیەی  ئەو  تر  جارێكی 
وەك  گرتەكانی  و  توندوتیژی  دیمەنەكانی  بڵاوكردنەوەی 
چ  تیرۆریستییەكان،  ڕێكخراوە  بۆ  وان  بەلاش  ڕیكلامێكی 

كەڵكێكی گشتی دەبێت؟.
هەموو هەواڵ و وێنە و دیمەنەكان جەدوای بڵاوكردنەوەیان 
لەوەوە وەردەگرن کە شمەكی زانیارین بۆ خزمەتی خەڵك 
و  ئاگاداری  ئەم  دەكاتەوە.  ئاگاداریان  قەومانەكان  لە  و 
زانیارییانە گرنگن بۆ بڕیاری ڕۆژ و ناسینەوەی ڕاست و 
چەپی خۆیان، وەك هاووڵاتییەكی جیهانی، یان هاووڵاتییەكی 
ساتی  و  كات  وا  ڤیدیۆیی  گرتەی  كە  بەڵام  وڵاتێك،  هەر 
دێت ئارەزووی فرۆشتنی هەواڵ و زانیاری سەرنجڕاكێش 
بەسەر پێوەرە مۆراڵییەكاندا زاڵ دەبێت و كەس بانگەوازی 
داعشی  گرتەكەی  كە   ،CNN تەنانەت  ناخوێنێتەوە.  كەس 
نەیتوانی ئەم فەرامۆشییەی خۆی فەرامۆش  فەرامۆشكرد، 
بكات و ڕوونكردنەوەی لەسەر نەدات. ڕوونكردنەوەكەشی 

باسی چوارەم:

شەرحی حاڵی ئاكارە مۆراڵییەكانی نەكرد، CNN نەیوت بۆیە 
هەڕەشەكانی  و  داعش  ترسی  چونكە  نەكردەوە،  بڵاومان 
پڕوپاگەندەیەك  وەك  شمەكەكە  وتی  بەڵكو  بڵاودەكاتەوە، 
ڕێكخراوێكی  ئەگەر  یانی  داعش،  ڕێكخراوی  بۆ  وابوو 
لە  بنێرێت  وا  شتی  تیرۆر  توندوتیژیو  لە  دوور  ئاسایی 
CNN بڵاونابێتەوە، ئەگەر داعش بەرهەمی وای هەبێت كە 

خەسڵەتی ڕیكلام نەبێت شیاوی بڵاوكردنەوەیە، هەتا ئەگەر 
توندوتیژی نیشان بدات و ترس و بیم بخاتەوە!.

گرتەكەی داعش، كە منیش ناچار بووم بۆ نووسینی ئەم 
و  دڵڕەقی  لە  بازدانێكی چۆنایەتییە  بكەم،  تەماشای  بابەتە 
بێبەزەیی داعش. ئەمە چ دەرهێنەرێكی دڕندەیە بە شێوەیەكی 
فەنتازی گەلەكۆمەكی چەكدارانی خۆی لە دەوری دیلێك وەك 
پاوەرێكی سەربازی نمایش دەكات؟ دیلێك لەو ساتەوەختەی 
لەگەڵ  كراوەو  زەوت  ئینسانیی  ئیرادەی  كراوە  دەستگیر 
ئەو  تا  لەدەستداوە،  بەرانبەرەكی  وزەی  هەموو  ئەوەشیدا 
چێژدار  زۆرانبازییەكی  ئەنگێزەی  بەرانبەرەكییە  وزەی 
لە  ژمارەشیان  ئەگەر  تەنانەت  بەرامبەرەكەی،  بۆ  بێت 
لەسەر  پەیامێك  چ  دەخوازێت  داعش  بێت.  زیاتر  دیلەكە 
بێت؟  ئازایەتی  پەیامەكە  ئەگەر  بگەیەنێت،  خۆی  ئازایەتیی 
ئەندازەی  بە  نییە،  ئازایەتیی داعش  پەیامی  پەیامەكە  بەڵام 
چارەنووسی  كە  كەسێكە،  هەر  بێدەرەتانی  پەیامی  ئەوەی 
ڕەشی دەیخاتە تۆڕی داعشەوە. پەیامەكە بۆ بێئومێدكردنە 
گەرەكە  ئەوەش  لەبەر  هەر  داعش،  بەرەنگاری  ڕەوایی  لە 
میدیای دەربەست، كە لە سادەترین دەركەوتەكانیدا بۆ ژیان 
و بەردەوامیی ژیانە، بایكۆتی ئەم گرتە هیچوپوچانە بكات.

لە ڕاستیدا CNN تاكە كەناڵ نییە كە ئەم زەقیەی گرتەكەی 
داعشدا  شمەكەكانی  ڕووی  بە  دەرگا  كرد  ناچاری  داعش 
تەنها  میدیایی،  تەكنیكی  لە  وێستگەیە  بەم  داعش  دابخات. 
بەڵكو دەخوازێت  بكاتەوە،  بیمەكەی بڵاو  نایەوێت ترس و 
بكات  خۆی  بۆ  بازرگانیش  ڕیكلامی  ئەوتۆ  خەرجی  بێ 
چییەتی  لەسەر  میدیاییەكان  ئیجتهادە  نێوان  جیاوازی  و 
دەسكەوتی  بەدەستهێنانی  بۆ  بقۆزێتەوە  زانیاری  شمەكی 

سیاسی و میدیایی.
لە   CNN وەكو  حەریفەكانی  كەناڵە  لەبیرمانە  هەموو 
یان  لێدوانێكی بن لادن،  تا  )11(ی سێپتەمبەردا  سەردەمی 
سەد  بە  ئەگەرەی  ئەم  بڵاودەكردەوە،  قاعیدەی  گرتەیەكی 
بە  دەدات،  دەورە  ئەمەریكی  بەرپەرچدانەوەی  و  شرۆڤە 
بەرامبەر سەدان سەعاتی  بن لادن  دەقیقەی  یەك  جۆرێك 
ئەمەریكایی بێت، كە نەفرەت لە وتە و گرتە و دەركەوتنی 
قاعیدە دەكەن، ئەمەش لە كۆتا شرۆڤەدا مانای بەتاڵكردنەوەی 
سیحری پەیامی تیرۆریستان بوو، بەڵام پێدەچێت )14( ساڵ 
دوای 2001/9/11 ئاوێكی زۆر لە ژێر چەمكە دەربەستەكان 
ڕژا بێت و درزی لە بەها میدیاییەكانی كەناڵە حەریفەكانیش 
گرتەی  لەسەر  كێبڕكێ  تایبەتی  بە  كردبێت،  دروست 
ئاست  عەرەبی  كەناڵی  گەلێك  كە  داعشی،  شێوە  ڤیدیۆیی 
میدیای  فەزای  ئامادەباشییەوە،  حاڵەتی  خستۆتە  جیهانی 
سۆشیال  ئاڵودەكردبێت.  داعشییە  دابونەریتە  جۆرە  بەم 
میدیاش، كە هیچ بەربەستێكی بەهایی نییە فلتەری بكات، یان 
بەرهەمەكانی لە مەنگەنەی كوالێتی جۆری بدات، لە جیاتی 
ئەوەی جۆگەلەیەك بێت بۆ بەتاڵكردنەوەی وزەی شمەكی 

خاوی گرتەی داعش، بۆتە موگناتیسی تیژكردنی كێبڕكێی 
بێپەروا. ئەمڕۆ سۆشیال میدیا ئەم ویستە بێپەروایەی دیتنی 
هەموو شتێك پڕ دەكاتەوەو ئەو هەنجەتەی لە دەست كەناڵە 
بۆیە  وت،  دەیان  هەندێكجار  كە  دەرهێناوە،  حەریفەكان 
گرتەی توندوتیژ بڵاودەكەینەوە، چونكە دوای هەڵسەنگاندنی 
و  لەلایەك  توندوتیژی  هاوكێشەی  لە  زیان  و  قازانج 
لەلایەكی  لە قەومانەكان  ئاگاداركردنەوەی خەڵك  پێویستی 
ترەوە، شانی بڵاونەكردنەوە لار دەبێتەوە. جا ئێستاش، كە 
ئەم  تر،  ئەوانی  و  فەیسبووك  یوتوبو  لە  میدیا  سۆشیال 
شتانە بڵاودەكاتەوە و ئەم ئارەزووە دەشتەكییە تێر دەكات، 
بڵاوكردنەوەیان  هەڵپەی  حەریفەكانیش  دەكات  پێویست  چ 
ویستە  بەتاڵكردنەوەی  جۆگەلەی  بەپێچەوانەوە  بێت؟ 
كەناڵە  بۆ  بێت  دەرفەت  دەبوایە  عەوام  دەشتەكییەكانی 
حەریفەكان، كە بێ ئەوەی تۆمەتبار بكرێن، بە شاردنەوە و 
نەخستنەڕووی شمەكە )خراپ، توندوتیژەكان(ی خەسڵەتی 
بەرهەمی میدیاییان هەیەو سەرەڕای خراپیان هەر چۆنێك 
بێت زانیارین بۆ وەرگر )خەڵك(، بێ ئەوەی ئەو تۆمەتەیان 
كەناڵەكانی سۆشیال  لە  خۆیان  بێت  دەرفەت  پاڵ،  بخرێتە 
و  كوالیتی  بێ  خاوی  بەرهەمی  كە  بكەنەوە،  جیا  میدیا 

كەرەستەی خاو بڵاودەكەنەوە.
میدیایی  ئەزموونی  لە  چەردەیەك  دوای  من،  بەڕای 
دەركەوتی  دەبوایە   ،CNN ئەزموونی  وەك  حەریفانەی 
سۆشیال میدیا بۆنەی ماڵجیایی حەریفەكان بوایە لە هەوار 
و دەوارەكانی عەوامیین و كەرەستە و بەرهەمیان خاوە و 

بێ فلتەری تەكنیكی تێپەڕ دەبن.

ئەم ماڵجیاییە كردەیەكی ڕەمزی دەبوو، كە نەی دەتوانی 
و ناتوانێت شاڵاوی شمەكە خراپەكانی ناو سۆشیال میدیا 
و  تەماشاڤانان  بۆ  بێت  وانەیەك  دەیتوانی  بەڵام  ڕابگرێت، 
ڕەوتە  جۆرە  ئەم  پەخشكەرانی  هەموو  ئینجا  و  وەرگران 
هەر  وەك  هەواڵیش،  و  زانیاری  شمەكی  كە  میللیگەراییە، 
شمەكێكی بازاڕ، مەرجی تەكنیكی و پێوەری كوالێتی بەرزی 

هەیە.
داعش، جیاواز لە هەموو ڕێكخراو و دامەزراوە سیاسی 
هیچ  و  دەركەوتوون  پێشتر،  گشتییەكانی  و  فەرهەنگی  و 
وەرگری  هەر  و  نییە  سەودای  و  دانوستان  توخمێكی 

دەسكەوتە، بێ هیچ ئیلتزامێكی بەرامبەر.
ئەركی هەموو دامەزراوەكانی كۆمەڵی مرۆڤایەتییە، بە هی 
میدیایشەوە، لەخوتوخۆڕایی ڕەواجیان پێ نەدەن، كە ئەوان 

هیچ نرخێك لە پای ڕیكلامەكانیان نادەن.

پەیام بۆ ژاپۆنییەكان!
گرتەیەكی ڤیدیۆیی داعش لەسەر دوو بارمتە ژاپۆنییەكە 
)هارونا یوتاوا و كینجی جۆتۆ(، زنجیرەیەك بیرەوەری ‌و 
شریتی فیلمی ڕابردووی وەبیرهێناینەوە. دەركەوت داعش 
خۆی فەنتازیایەكە هیچ فەنتازیایەكی دی پێی ناگات، تەنانەت 

فەنتازیای حەریفەكانی سینەماش.
تیرۆریستی،  تەقینەوەی  زنجیرەیەك   2005 ساڵی 
دیاریی  كە  هەژاند،  ئوردنی  پایتەختی  عەمانی  ئوتێلەكانی 
بۆ  بوو  زەرقاوی  موسعەب  عیراق  لە  قاعیدە  سەركردەی 
وڵاتەكەی خۆی. یەكێك لەو تەقینەوانە بەر دەرهێنەری بە 

ئەسڵ سوری مستەفا عەقاد و ڕیمای كچی كەوت. مستەفا 
دیارە،  ناوێكی  سینەمایە  لە  حەزیان  ئەوانەی  بۆ  عەقاد 
عەقاد لە ساڵی 1977 فیلمی ریسالە-پەیام ی دەرهێنا، كە 
ئیسلام ‌و  ئایینی  ناساندنی  بۆ  بوو  سینەمایی  كۆششێكی 
و  ئەورووپا  دنیای  بە  پێغەمبەر)د.خ(  ئاشتیخوازی  پەیامی 
لە  ناوداریشی  ڕۆژئاوا. بۆ ئەو مەبەستە چەند ئەكتەرێكی 
لە  ئەنتۆنی كوێن بوو، كە  فیلمەكەدا خستە گەڕ، یەكێكیان 
چاپە ئینگلیزییەكەدا ڕۆڵی حەمزەی مامی پێغەمبەری وازی 

كرد.
فیلمە جیهانییەكەی عەقاد هاندەری ئەنتۆنی كوێن بوو، تا 
لە فیلمی شێری بیابان-ی عومەر موختاردا خۆی ‌و چەند 
عەقاد  لەگەڵ  ئەزموون  تریش، هەمان  ئەكتەرێكی جیهانیی 

دووبارە بكەنەوە.
فیلمی  سینەما،  ڕەخنەگرانی  وەئەستۆی  ئۆباڵ 
هەبوو،  لەسەر  تێبینی  دوو  تەنها  )رسالە(  سەركەوتووی 
یەكیان دیمەنی شەڕو شۆڕی زۆر تێدا بوو، لە كاتێكدا ویستی 
فیلمسازەكانی وابوو دیوی ئاشتیخوازانەی پەیامی ئیسلام 
نیشان بدەن. تێبینی دووەم بە قازانجی عەقاد بوو، كە بێ 
ئەوەی گرتەیەكی پاڵەوانی سەرەكی، پێغەمبەری موسڵمانان 
سینەماشەوە  ڕێی  لە  ئایینەكەی  پەیامی  توانی  دەربخات، 
نواند.  دەرهێنانی  بەرزی  توانایەكی  بەمەش  بناسێنێت. 
پاداشتی عەقاد ئەوە بوو، پاش 27 ساڵ خۆی‌ و كچەكەی 
پێغەمبەر  پەیامی  ئیدیعای  كە  كوژران،  ئەوانەوە  لەلایەن 
سەرەكیانە  ئامڕازی  تیرۆر  مەبەستەش  ئەم  بۆ  و  دەكەن‌ 
وەك  ویستی  عەقاد  ئەوەی  شێواو.  پەیامێكی  گەیاندنی  لە 

بڵێت،  ڕۆژئاوای  بە  ئیسلام  بەهاكانی  لەسەر  مەسجێك 
قاعیدەی بن لادن لە )11(ی سێپتەمبەر و قاعیدەی زەرقاوی 

لە زنجیرە تەقینەوەكانی عەممان و عیراقدا شێواندیان.
كابرایەكی  عەممان  تەقینەوەكانی  سەرەكیی  تاوانباری 
تەقینەوەكەدا  لە  ״عەلی شمەری״، كە  ناوی  بە  بوو  عیراقی 
سەری تێداچوو، ژنەكەشی )ساجیدە ریشاوی( دەستگیركرا، 
ساجیدەی  ئوردن  نەكەوت.  خۆتەقاندنەوە  فریای  چونكە 
یاسا  ئەو  چانسی  لە  بەڵام  سێدارە،  ئەمری  بەر  خستە 
گۆڕاو وا نزیكەی دە ساڵە لە زیندانە، ئێستاكە جارێكی تر 
یاسای لەسێدارەدان كاری پێ دەكرێتەوە. بۆیە داعش داوا 
بارمتەی  دووەم  ئەویش  تا  بكرێت،  ئازاد  ساجیدە  دەكات 
سوكە  داعش  خەلیفەی  دەچێت  لەوە  بكات.  ئازاد  ژاپۆنی 
پەیوەندییەكی لەگەڵ ماڵی ساجیدەدا هەبێت و بەم شێوەیە 
ڕابكێشێت.  خۆی  لای  بۆ  عیراق  قاعیدەكانی  دڵی  بیەوێت 
میدیاكان دەڵێن، ڕەنگە ئوردنیش داوای فڕۆكەوانە دیلەكەی 

خۆی لای داعش، مەعاز ئەلكەساسبە، بكاتەوە.
وەك  ئەوەی  بۆ  كۆبكەینەوە،  حیكایەتەكە  با  ئینجا 
لەدەست  دراماكەمان״،  دەزووی  ״تاڵە  ئێژن  فیلمسازەكان 

دەرنەچێت.
سەرۆكی داعشی سوری و عیراقی )ئەبوبەكر بەغدادی( 
داوای ئازادكردنی ژنێكی عیراقی دەكات )ساجیدە ریشاوی(، 
خۆی  ژنە  ئەم  سێدارەیە.  پەتی  چاوەڕێی  ئوردن  لە  كە 
ڕاسپاردەی  بە  شمەری(  )عەلی  عیراقییەكەی  مێردە  و 
تەقینەوەكانی  سەرەكی  خۆكوژی  )زەرقاوی(  ئوردنییەك 
ئوردنن، كە دەرهێنەرێكی سوری و كچەكەی )مستەفا عەقاد 

و ریمای كچی( و چەندین كەسی تریان كردە نێچیر. ئێستا 
بۆ  داعشە  دەسكەلای  جۆتۆ(،  )كینجی  ژاپۆنی  بارمتەیەكی 

ئازادكردنی ژنی بەجێماوی تەقینەوەكان.
باشە ژاپۆنییەكان، چەند ژیر و زرنگ بن، چی لەم پەیامە 
تێدەگەن، كە كورتە فیلمەكەی داعش پشتی فیلمی ״پەیام״ی 

عەقادی شكاند؟

سەیری‌ مەكە، لایكی‌ مەكە، شێری‌ مەكە...
دەتەوێت  كوردستان‌،  هاووڵاتیی‌  و  بەڕێز‌  خوێنەری‌ 
خەباتی‌  لە  بكەیت  كاریگەر،  بەڵام  ئاسان،  بەشدارییەكی‌ 
وێنەیەكی‌  هەرچی‌  داعش؟،  تیرۆری‌  دژی‌  لە  نەتەوەكەمان 
داعش، هەرچی‌ گرتەیەكی‌ یوتوبی‌ داعشیت بینی‌ بۆ فزوڵیش 
سەیری‌ مەكە، لایكی‌ مەكە‌ و شێری‌ مەكە، تەنانەت ئەگەر 
مەبەستت لێی‌ نیشاندانی‌ دڕ‌ندەیی‌ داعش ‌و ئاگاداركردنەوەی‌ 
خەڵك ‌و هاوڕێكانیشت بوو. سەدان پێشمەرگە و فەرماندە، 
قارەمانی‌ شاخ، زیندان ‌و سەنگەری‌ بەرەنگاری‌، بە خوێن ‌و 
فرمێسك، خەباتیان كردووە، ئەمڕۆ بە بایكۆتكردنی‌ شمەكی‌ 
ڤیدیۆیی‌ داعش ‌و تیرۆریستەكانی‌، تۆش، ئێوەش ‌و ئێمەش 
دەتوانین كاریگەرترین خەبات بكەین، كە بۆ كەسمان هیچی‌ 
تەبلیغاتی‌  لە  خۆمان  ڕووی‌  نەبێت  ئەوە  تەنها  تێناچێت، 
تیرۆرەكەیان  سەیری‌  وەرگێڕین،  نۆكەرەكانی‌  داعش ‌و 
نەكەین، لایكی‌ بێشەرەفیەكانیان نەكەین ‌و شێری‌ دڕندەیی‌ 

‌و خوێنڕێژییان نەكەین.
دوژمنیش  ناسینی‌  ئاگاداری‌ ‌و  زانیاری‌ ‌و  بۆ  تەنانەت 
ئێمە پێویستمان بەوان نییە، ئەوە كاری‌ دەزگا تایبەتەكانی‌ 

كار ‌و  وردەكاری‌  چاودێریی‌  ئەركیان  كە  كوردستانە، 
بەرامبەری  ستراتیژی‌  ئەوەی‌  بۆ  تیرۆریستانە،  كردەوەی‌ 
نیشتمانییەكانی‌  دامەزراوە  كاری‌ حەریفی‌  ئەوە  دابنێن،  بۆ 
ئاسایشە، كە پسپۆڕی‌ دڵقایمی‌ خۆیانیان هەیە، بۆ ئێمە هەر 
ئەوە بەسە كە بزانین، داعش مادام دژی‌ كورد ‌و كوردستانە، 
كەوابێت‌ دوژمنە، مادام دژی‌ ئاشتی‌ ‌و ئازادی‌ وڵاتەكەمانە، 

كەواتە دڕندە ‌و شەڕانگێز‌ و تیرۆریستە.
بایكۆتكردنی‌  هاووڵاتی‌، خەباتی‌  ئێمە، وەكو  ئەركی‌  تاقە 
بڵاوكردنەوەی‌  ستراتیژەكەی‌  كە  داعشە،  تەبلیغاتی‌ 
لایك ‌و  سەیركردن ‌و  بە  تۆقاندنە،  ترس ‌و  دڕ‌ندەیی‌‌و 
شێركردنی‌ گرتەكانیان، بە خۆمان نەزانیوە بەشدار دەبین لە 
یارمەتیدانی‌ ستراتیژەكەیان، بەشدار دەبین لە گواستنەوەی‌ 
ترس‌ و تۆقاندنەكەیان، بێ‌ ئەوەی‌ خۆیان هیچ زەحمەتییەك 
بكێشن. با لە جێی‌ ئەوە بایكۆتیان بكەین، تا لەداخا بتەقن ‌و 

شكست بەستراتیژەكەیان بهێنین.
و  خۆت‌  لاپتۆپەكەی‌  لەبەردەم  خۆتەوە،  ماڵی‌  لە 
ئاوەدان  خەبات  سەنگەرێكی‌  دەستت  مۆبایلەكەی‌  بە 
بكەیت.  بۆ چۆڵ  ئەوەی‌ سەنگەرێكیان  جیاتی‌  لە  بكەرەوە، 
پێشمەرگەی‌  دێت  لەدەستمان  هەموومان  ئێمە ‌و  و  تۆ‌ 
ناوی‌  كە  بین،  داعش  تەبلیغاتی‌  ستراتیژی‌  تێكشكاندنی‌ 
لەبەرەی‌  پێشمەرگە  ناوە. چۆن  لێ‌  تەوەحوشیان  ئیدارەی‌ 
سەبری‌  بە  بووە‌و  ژیان  خۆشیی‌  دەستبەرداری‌  شەڕدا 
شۆڕشگێڕییەوە سەنگەری‌ قایم دەكات، با ئێمەش سەبری‌ 
فزوڵی‌  لەبەردەم  بین  خۆڕاگڕ  هەبێت ‌و  شۆڕشگێڕیمان 
بێمانای‌  زانیاری‌  گواستنەوەی‌  ئارەزووی‌  سەیركردن ‌و 

بكەین؟  گرانیان  ئێمە  بۆچی‌  ئێ‌  ئەوان سوكن،  داعشەكان. 
ئەوان نامەردن، دوای‌ ئەوەی‌ لە كۆڕی‌ نەبەردیدا شكستیان 
خواردووە، لەبەردەم دیل ‌و دەستبەسەری‌ جەنگدا باڵ فش 

دەكەنەوە ‌و خۆیان دەنوێنن.
هەموو دونیا دەزانێت، دیل هەركەسێك بێت، كە ئیرادەی‌ 
دەكرێت.  دیل  هەڵوێستیشی  و  گوتە‌  قسە ‌و  ئیتر  دیلكرا، 
نیشاندانی‌ دیل بە دیلی‌ ‌و هێنانە قسەی‌ ئازایەتی‌ نییە بۆ هەر 
هێزێك بخوازێت شەڕ بۆ ئامانجێك بكات، با تەنانەت ئەو 

ئامانجە ئایدیۆلۆژیای‌ توندڕەوی‌ ‌و دواكەوتوویی‌ بێت.
كە  كردووە،  ڕەفتارانەیان  ئەم  هەبوون  هێز  لەمێژوودا 
داعش بەرامبەر بە دیلی‌ دەكات، بەڵام ئەم ڕەفتارانە یەك 

تۆزقاڵ چارەنووسی‌ جەنگەكانیان نەگۆڕیوە.
ڕژێمی‌ سەدام، پێش كەوتنی‌ بە هەفتەیەك، بە زۆر زانایان 
دنیا  هەموو  كە  قسە،  دەهێنایە  شیعەی‌  مەرجەعەكانی‌  ‌و 
دەیزانی‌ دیلكراون، كە سەدام كەوت ئێستا هەموو وتەیەكی‌ 
زانا‌ و مەرجەعەكان فەتوایەكە و لە سەدا پەنجای‌ عیراقییە 

شیعەكان لەسەر سەریان دای دەنێن.
چەتەكانی‌ ڕەزا شا سەری‌ سمكۆی‌ شكاكیان بەدەستەوە 
گرت، كەچی‌ كە خەڵك ڕاپەڕی،‌ ڕەزا شا بەغدا نیوەی‌ ڕێی‌ 
بوو، كە خەڵكی‌ ئێرانیش بۆ دووەم جار ڕاپەڕین، محەمەد 
تەختوتاراجی‌  نەگرت ‌و  خۆی‌  بە  جێی‌  كوڕیشی‌  ڕەزای‌ 

شاهەنشاهی‌ تێكشكا.
داعشیش هەروای‌ لێ دێت‌، خۆی‌ ‌و دەوڵەتۆكە داڕزیوەكەی‌ 
لە تەختی‌ شاهەنشاهی‌ قایمتر نابێت، لە باسكی‌ سەربازیی‌ 
دوو  و  ڕۆژ  مەسەلەكە  نابێت ‌و  پتەوتر  سەدام  بەعسی 

ڕۆژێكە. جا ئەوەی‌ وا دەكات ئەو ڕۆژە زووتر بێت، دوو 
شتە:

1- خەباتی‌ سەختی‌ پێشمەرگە لە كۆڕی‌ نەبەردیدا.
پەیجەكانی‌  بایكۆتكردنی‌  لە  ئێمە  ئاسانی‌  خەباتی‌   -2
داعش، لە تەوەلا بوونمان لە هەموو سایت ‌و سەكۆ ڕەفتار 

داعشییەكان.
میللی‌،  خەباتی‌  بۆ  گەرەكە  دروشمێكی‌  قۆناغە ‌و  هەر 
ناكەم، لایكی‌  )سەیری‌  وابێت:  قۆناغەمان  ئەم  با دروشمی‌ 
ناكەم، شێری‌ ناكەم(، هەموو ئەوانە لە هاوڕێیەتی‌ فەیسبوك‌ 
و تویتەر دەر بكەین، كە بە هەر بیانوویەك بێت ڕەواج بۆ 

دڕندەیی‌ داعش دەكەن.

مۆدێلی سۆڤێتی ‌و هیوا 
بۆ ئازادیی سیاسی ‌و كۆمەڵایەتی

تۆڕە  و  عیراقی‌  كلاسیكی  میدیای  لە  نوێ  دیاردەیەكی 
دیاردەی  دەبینرێت.  میدیا  سۆشیال  كۆمەڵایەتییەكانی 
ژیانی  كۆمەڵایەتی،  ژیانی  گرتەی  و  وێنە‌  بڵاوكردنەوەی 
شەستەكان ‌و  لە  عیراقییە  كۆمەڵی  خوێندنی  زانكۆیی ‌و 
عەلمانیبوون،  ئەندازەی  وێنەكان  هەشتاكاندا.  حەفتاكان ‌و 
مۆدێرن بوون‌ و كرانەوەی كۆمەڵی عیراقی دەردەخەن لەو 
زەمەنە بەسەرچووەی عیراقدا. وێنەكان ئاماژەیە بۆ ئەوەی، 
عیراقی ئێستا چەند دژوار‌ و نالەبار و ناپەسەندە، كە كچان‌و 
عیراقی  لەبەرن.  جبە  و  لەسەر‌  سەرپۆش  عیراقی  ژنانی 
ئەمڕۆ، كە ئیسلامییەكان، بە تایبەتی ئیسلامیی شیعیی زاڵ، 
كۆنترۆڵی ژیان ‌و بزاوتی كۆمەڵایەتی كردووە. ئەم وێنانە 
نۆستالیجیایە بۆ جاران، كە گوایە قژی كچان سەربەست ‌و 
قاچ ‌و قۆڵیشیان لە ئازادیی باڵاپۆش‌ و خوداپۆش بەرهەڵدا 
بوو، بەڵام ڕاستێكەی نۆستالیژای دوێنێ‌ و دیمەنە ناخۆش‌ و 
دژوارەكانی عیراقی ئەمڕۆ لە باری فەرهەنگی ‌و كۆمەڵایەتی‌و 
نوێنەرایەتی  كچاندا  و  ژنان‌  لەگەڵ  دادپەروەری  ئەندازەی 

باسی پێنجەم:

سەربەستی ‌و  دیمەنی  بێگومان  ناكەن.  چیرۆكەكە  هەموو 
پێیان  نازم غەزالیدا  لە عیراقی  ئەوی  ئازادیی جلپۆشین‌ و 
دروستەكەیە  راست ‌و  دیمەنە جوان ‌و  )عەلمۆدە(  دەگوت 
ئەمڕۆی  مۆدێلی  پەچە‌و  عەباو  دیمەنی  دووەمیان  هی  ‌و 
سەرپۆشی خەلیجی ‌و ئێرانی‌ و توركی دیمەنە ناجۆرەكەیە ‌و 
پێش ئەوەی بەڵگە بێت لەسەر دیاردەی كۆمەڵایەتی هەمیشە 
خۆسەپاندنی  هەژموون‌و  لەسەر  بەڵگەیە  جوڵاو  و  گۆڕاو 
كۆمەڵگە  لە  ئامادە  هەمیشە  ئایینی  پەناكەشی  لە  سیاسی 

ڕۆژهەڵاتیەكاندا.
بەڵگەیە  جلپۆشینە،  سەربەستیی  هی  كە  یەكەم،  دیمەنی 
لەسەر كرانەوەی ڕاستەقینەی كۆمەڵی عیراقی‌ و هەر كۆمەڵێك 
كرانەوە  پێشكەوتن ‌و  لە  ڕووی  بیستەمدا  سەدەی  لە  كە 
بوو، بەڵام هەر ئەو زەمانەش سیاسەتی دیكتاتۆری شۆڤێنی 
تایفەگەر ‌و حوكمی ئەفسەرانی كودەتاچی‌ و ناسیونالیستی 
بۆ  داڕوخانی  دواكەوتن ‌و  تەنوری  عیراق  لە  عەرەبی‌ 
عیراقییەكان داخستبوو. دیمەنی كچان‌ و ژنانی ئازاد دیمەنی 
كۆمەڵی  خۆبەخۆی  فەرهەنگی  كۆمەڵایەتی ‌و  كۆششی 
عیراقییە ‌و هیچ فەزل‌ و جوامێرییەكی دەسەڵاتی سیاسیی 
تێدا نییە، تەنانەت لە سەردەمی بانگەشەی درۆزنانەی بەعس 
دیمەنی  سۆشیالیست  عەلمانی ‌و  وەكو  خۆپیشاندان  بۆ 
عیراقی  ژنانی  كچان ‌و  نەبوو،  شتێك  هەموو  عەلمۆدەیی 
ئازادیی  و  عەقڵ‌  ئازادیی  بەڵام  جلپۆشین،  لە  بوون  ئازاد 
لە  سەددام  كرابوو.  بەرتەسك  و  سەغڵەت‌  هەڵبژاردنیان 
مۆدێلی كاسترۆوە ڕووی لە عەبدوڵڵای باوەڕمەند )عبدالله 
لە  عەلمۆدەی  كچانی  باوكی  مێرد ‌و  و  برا‌  كرد،  المؤمن( 

لە  عیراقی  كرد.  بزر  داگیركاریدا  شۆڤێنی ‌و  شەڕەكانی 
پاشەكشێی سیاسییەوە بۆ پاشەكشێی كۆمەڵایەتیش برد‌ و 
لەگەڵ ئیسلامی سیاسیی ئۆپەزسیۆندا ئەركی هاڕێنی ژنانی 

عیراق ‌و كۆمەڵی كراوەی عیراقیان جێبەجێ كرد.
دیمەنی وێنەی شەستەكان‌ و حەفتاكان ‌و هەشتاكان تەنها 
چیرۆكی جوانی كچانی ئازاد‌ و ژنانی عەلمۆدە ناگێڕێتەوە، 
مۆدێلی  شێوە  وێنەی  دەخات  دەری  ڕەوتەكە  بەڵكو 
كە  نموونەییەوە(،  )ژیانی  لەبارەی  سۆڤێتی  پروپاگەندەی 
زەردەخەنە  و  پێكەنین‌  بێڕەنگ،  ئەمما  ڕەنگاوڕەنگ  وێنەی 
وێنە  بۆ  سەرەتایە  گیان،  بێ  تاڵی  زەردەخەنەی  ئەمما 

ڕەنگاوڕەنگە بە عەبا‌ و پەچەی ڕەش داپۆشراوەكە!
لەوانەیە وێنە ڕەش‌ و داپۆشراوەكەی ئەمڕۆش هیوایەكی 
لە خۆیدا هەڵگرتبێت، كە ئیتر ژنان‌ و كچانی عیراق درك بەوە 
بكەن، ئیسلامی سیاسی ‌و بەعسی )عەلمانیەتی سەربازی( 
بكەن،  لەم گرتەیەوە هەڵوەستە  دوو دیوی یەك دراون‌ و 
دیمەنی  بە  تێكەڵ  كۆمەڵایەتی  ئازادیی  دیمەنی  داخۆ چۆن 
ژیانی  دیمەنی  لە  كێماسییە  ئەم  بكەن ‌و  ئازادیی سیاسیی 

عیراقییەكان چارەسەر بكەن.

*كوردستانی نوێ، رۆژانی: 2016/11/19-18



38

میدیای عیراقی ئەم شەڕەی دۆڕاند

ئەمنییەكانی تر شەڕی  سوپای عیراق ‌و حەشد ‌و هێزە 
گەورەكەی  هەستیار ‌و  شەڕە  بەڵام  بردەوە،  فەللوجەیان 
میدیایان دۆڕاند. دیسانەوە میدیای گرێدراوی فەزای وڵاتانی 
كەنداو‌ و فەزای داعش، سوننەی عەرەب میدیای عیراقیان 

شكست پێ هێنا ‌و بە ڕەسمی ‌و ناڕەسمی تێكیان شكاند.
گۆشەنیگای  بە  پەیوەندی  تێكشكانە،  ئەم  جەوهەری 
لەگەڵ دۆسێكانی وڵاتدا.  هەیە  عیراقیەوە  میدیای  مامەڵەی 
گۆشەنیگای مەزهەبی ‌و مەیلی شۆڤێنی لە بەرخوردكردنی 
ملكەچپێكردنی  زانیارییەكان ‌و  و  هەواڵ‌  لەگەڵ  ڕۆژانەیان 
و  تایفە‌  ئەم  سیاسیی  ویستی  بۆ  هەواڵییەكانە  پێدراوە 

ئەویتریان.
عیراقی،  میدیای  تۆڕی  وڵات:  ڕەسمیی  میدیای  ڕاستە 
حزبە  كەناڵی  و  ڕۆژنامە  ‌و  دەنگی  میدیای  شانەی 
تۆرێكی  و  دارایی‌  زەبەڵاحی  توانایەكی  دەسەڵاتدارەكان 
ڕەسمییەكانی  میدیا  چاو  لە  هەیە ‌و  پەیامنێرانیان  فراوانی 
یەك  تەنها  دەستكراوەترن، چونكە  كوردستاندا  نموونە  بۆ 
حزب كۆنترۆڵیان ناكات، بەڵام لەوەش ڕاستتر ئەوەیە، كە 

باسی شەشەم:

ئالودە  عیراق  تری  شوێنەكانی  بەغدا‌و  لە  میدیایی  فەزای 
هەمبەر  لە  گەورە  بوغراییەكی  بە  تاكڕوانینی ‌و  بە  بووە 
بە  عیراقی،  میدیای  جارێ  سوننەدا.  كورد ‌و  دۆسێكانی 
ڕەسمی ‌و ناڕەسمییەوە لەگەڵ كوردو دۆسێكانیدا وا تێكیان 
داوە، كە هیچ دیدیگایەكی كوردیان پێ ڕاست نییە‌ و هیچ 
شرۆڤ ‌و پێدراوێكی كوردستانیان پێ قووت نادرێ ‌و لە 
نە  كوردستانیدا  دۆسێی  لە  دەدەنەوە.  بەرپەرچی  ڕێگەوە 
میدیای ڕەسمی بەغدا بەرپرسیارێتی نیشتمانیی خۆی لەگەڵ 
سیاسەتی  بەوەی  دەكات،  جێبەجێ  كوردستانی  سیاسەتی 
هێشتاش  بەغدا،  لەگەڵ  ناكۆكیەكانی  سەرەڕای  كوردی، 
بەشێكە لە بزاوتی سیاسی لەنێو هێزە سیاسییەكانی عیراقی 
دوای سەدام دا، هەروەها میدیای ناڕەسمیش وەك ڕۆژنامە 
‌و كەناڵە ناڕەسمییەكان ‌و هی حزبە ناڕازییەكان، ئەوانیش 
نەیان توانیووە، یان نەیان خواستووە بەرخوردێكی جیاواز 
بكەن لەگەڵ دۆسێی كوردیدا. بە پێچەوانەوە، هەندێك جار 
ئەو  بەكارهێناوە،  وا  خۆیان  ناپابەندێتی  دەستكراوەیی ‌و 
قسانە بە كورد بڵێن كە میدیای ڕەسمی، لەبەر كاردانەوەی 
خراپ  دیاردەی  ئەم  دیارە  ڵێت.  بیان  نەیتوانیووە  كورد، 
مامەڵەكردن لەگەڵ دۆسێ سیاسییەكاندا لە حاڵەتی دۆسێی 
سیاسیی  فەزای  لەبەرئەوەی  خراپترە،  سونییەكاندا  ناوچە 
عیراق ‌و فەزای میدیاكەی جەمسەرگیری مەزهەبی بەرسدا 
ئەولەویەتە  كاتەدا  لەم  مەزهەبیش  جەمسەرگیری  زاڵە ‌و 
كە  بگەیەنێت  ئەوە  مانای  ئەمە  ئەوەی  بێ  عیراق،  لە 
بە  بەرامبەر  شۆڤێنی  دیدگای  دێرینەكەی  جەمسەرگیرییە 
كورد پاشەكشێی كردووە، بەڵكو دەكرێ بڵێین بە شێوەكی 

بە  جارێكیتر سەرهەڵدەداتەوە،  تا  بووە،  مت  مات ‌و  كاتی 
تایبەتی ئێستا كێشەكانی كورد لەگەڵ بەغدا بە جارێك تەوەللا 
بووە‌ و لە هیچ پنتێكدا گۆڕانكاری بەخۆیەوە نەبینیوە، بەرەو 

چارەسەركردن.
لەم ژینگەیەدا میدیای عیراقی شەڕەكەی فەللوجەی دۆراند 
لە بەرامبەر هەڵمەتی میدیای عەرەبی ‌و لە بەردەم دیدگای 
و  كردار‌  دیسانەوە  سوننەدا.  پێكهاتەی  گومانی  و  شك‌ 
گرتەو لێدوانی ناپرۆفیشناڵانە دڵی پێكهاتەی سوننەی كرمێ 
كردووە‌و میدیای خاوەن خەرجی زۆری عیراقیش ئەوەندەی 
فەللوجەیە،  سەربازییەكەی  سەركەوتنە  فیستیڤاڵی  مژوڵی 
هیچ باكی بە وردەكاری جەنگە میدیاییەكە نییە. ئەم دۆخەش 
قەت یارمەتی هەڵوەستەیەكی ڕەخنەگرانەی ئەدای میدیای 
عیراقی نادات، تا لە جەولەیەكی تری بەرەنگاری میدیایی‌ و 

سیاسیی داعشدا كەڵكی لێ وەربگرن.
زۆرینە  عەرەبی  میدیای  فەللوجەدا،  میدیایی  جەنگی  لە 
سوننەدا توانی شەڕی فەللوجە وا وێنا بكات، كە دیسانەوە 
كوشتنێكی بێ رەحمانەی سوننەیە‌ و توانی لەم ڕەمەزانەدا 
لەگەڵ جەمسەرگیرییە مەزهەبییەكەی هیلالی شیعی‌ و مانگی 
ڕادەیەی  ئەو  تا  بكاتەوە.  تێكەڵی  سوننەدا  شەوەی  یەك 
هەموو  لە  شانی  و  بكاتەوە‌  پاك  داعش  تیرۆری  پەرێزی 
تاوانكارییەكی وەك شەنگال‌ و سپایكەر ‌و زنجیرە كردەوە 
تیرۆریستییەكانی لە توركیا‌ و فەڕەنسا ‌و ئەمەریكا قەومان 
خاڵی بكاتەوە. ئەم میدیایە حیكایەتی مەزلومیەتی سوننە‌ و 
مەزلومیەتی شیعەی تێكەڵ بە دۆسێ تێكچرژاوەكەی داعش 
كردەوە. بە جۆرێك توانی لەناو ژینگەی سوننەدا سەرلەنوێ 



41

پەرچەكرداری  كە  بهێنێتەوە،  بەرهەم  وا  داعش  ناسنامەی 
ئەجیندایەكی  تا ئەوەی  مامەڵەی حكومەتی شیعەی عیراقە 

تیرۆركاری بێت لە ئاستی دونیای پۆست قاعیدەدا.
ئەم شكستە میدیاییە ڕەچەتەیە بۆ بەریەككەوتنێكی دیكە 
ناكۆكییە  بەمەش  تر،  سوننییەكانی  شوێنە  فەلووجە ‌و  لە 

تیژەكەی سوننە‌ و شیعە لە عیراقدا دەمەزەرد دەكاتەوە.

*كوردستانی نوێ، رۆژانی: 17 -2016/6/18

فلاش... دیاردە میدیاییە تازەكان

قەیرانی میدیایی
بە  هەموو جۆرەكانییەوە،  بە  میدیاكان  دۆخی شڵەژاوی 
ئەهلی و حزبی و سێبەر و رەسمییەوە، دیوێكی تەنگژەی 
دارایی و ئیداریی هەرێم پێكدێنێت، ڕاستە میدیا بەشێك نیە 
لە حكومەت بەڵام تەنگژە وەكو كاری لە بازاڕ كرد كاریش 
لە میدیا دەكات كە وزە و توانا لە جموجوڵی بازاڕ و ریكلام 
و لە چالاكی ئابوورییەوە وەردەگرێت. زۆر لە كەناڵەكانی 
میدیا روویان لە داخران و داخستن و بچووكبونەوەیە، ئەمە 
بەشێكی میدیاكانی حزبەكانیشی گرتۆتەوە. لە هەمان كاتدا 
دیاردەی كەوتنەگەڕی كەناڵ و نێوەندی تازەی میدیا دەبینین. 
سیاسەتی  كەوتنی  یان  دارایی  كەوتنی  بەڵگەی  ئەمە  ئایا 
میدیایی كەناڵە دواكەوتووەكانە؟ ئایا كردنەوەی كەناڵی تازە 
بەڵگەی تواناداری سیاسیی و میدیا تازەكانە؟ یان بەڵگەی 
ئیدارەی باش و توانای دارایی باشی سپۆنسەرەكانن كە لەم 
هەلومەرجەدا لە خۆیان ڕا دەبینن كەناڵ و نێوەندی سەربار 

بكەنەوە؟
ئایا هاتنە كایەی هەلومەرجی سیاسیی نوێ لەم دەورانی 

باسی حەوتەم:

ئەو  سواوبوونی  نیشانەی  سیاسییەدا  و  دارایی  تەنگژەی 
تەرزە میدیاییەیە، كە تا ئێستا باو بووە و دەركەوتنی دۆخی 
سیاسیی نوێ پێویستی بە تەرزێكی تازەی نێوەندی میدیایی 

هەیە؟
ئەوەیە  شایستەی  و  لێوردبوونەوە  شایانی  دۆخە  ئەم 
ڕۆژنامەنووسان و نێوەندەكانی، كە ڕەوشی میدیا دیدەوانی 
ڕوومان  ئێمە  تایبەتی  بە  بكەن.  لەسەر  گفتوگۆی  دەكەن، 
یادی  كە  ڕۆژنامەگەرییە،  یادی  ساڵانەی  بیرەوەری  لە 
ئەمساڵمان دەكاتە یادی ڕێرەوێكی 17 ساڵە و كەچی هێشتا 

ڕەوتێكی سەقامگیری میدیاییمان نییە.

تورەكەی كورد چی تێدایە
مێژووی ڕۆژنامەوانیی عەرەبی پێمان ئێژێ، ڕۆژنامەیەكی 
یانی  الكردی(،  ناوی)جراب  كە  هەبووە،  ئاسا  سیخۆرمە 
هەمەڕەنگ  غەزەتەیە  ئەم  گوایە  بووە.  كوردی،  تورەكەی 
كابرای  تورەكەی  بووە، وەك  تێدا  بووە ‌و هەموو شتێكی 
كورد لە چیرۆكی هەزار ‌و یەك شەوەدا. جا لەو هەزار‌ و 
یەك شەوەیەدا كورد یەك چیرۆكی چنگ كەوتووە، كە باس 
لە خاوەن تورەكەیەك دەكات هەموو شتێكی پێ بووە بۆ 
فرۆشتن. وەك ئەوەی ئەمرۆ پێی دەڵێن لە دەرزییەوە بۆ 

موشەك.
دەچێت  لەوە  ئەمما  داخرا،  نەما ‌و  دێرین  غەزەتەی 
میدیای  ئیشكردنی  بۆ شێوەی  گوازرابێتەوە  خەسڵەتەكەی 
كوردی. میدیای ئەمرۆمان هەموو شتێكی تێدایە‌ و لەسەر 
لە  موشەك ‌و  بۆ  دەرزییەوە  لە  دەدوێ.  شتێك  هەموو 

ئیل  كیم  نەوەكانی  موشەكی  تا  كارداشیانەوە،  كیم  سمتی 
كۆمێنت  تەنانەت  نووسەرەكانی ‌و  خاوەنەكانی،  سۆنگ. 
تەنها  دەكەن.  قەومانێك  هەموو  شرۆڤەی  نووسەكانیشی 

قەومانی قوڕاوی كرمانج خۆی نەبێت.
هەفتەی ڕابردوو بەریتانییەكان لێیان تێكچوو ڕاپرسییەكیان 
كرد لەسەر پرسی مانەوە‌ و نەمانەوە لە یەكێتیی ئەورووپا. 
ئیتر هەر ئەوانەی شرۆڤەی گۆڵەكانی میسی ‌و سیاسەتی 
نەوتی حكومەتی هەرێم دەكەن، هەر ئەوان كەوتنە شرۆڤەی 

بەریتانیا ‌و یەكێتیی ئەورووپا.
ئەوان لە شرۆڤەكارەكانی بەریتانیا سەغڵەتتر بوون، وەڵڵا 
ئەمە لە قتووی هیچ عەتارێكدا نییە، هەر لە تورەكەی كورد 

‌و هەگپەی میدیاكەیایەتی.
ئاخر ماقوڵە كورد، كە قوربانی دەستی سیاسەتی ئینگلیزە، 
ئەمرۆ سیاسەتی ئینگلیز لەناو خۆیاندا شرۆڤە دەكات‌ و لە 

جێی ساحیب سیاسەت دەكات؟

ئاغاییف پۆلیسمان پێ دەناسێنێ!
هونەرمەندی ئازەربایجانی ״گوندوز ئاغاییف״، خاوەنی خەت 
و نیگاری تایبەتی خۆیەتی لە كاریكاتێردا. هێڵی بابەتەكانی 
دیموكراسیە،  و  ئازادی  پایەداركردنی  و  ئینساندۆستی 
لە كێشەكانی وڵاتی خـۆی و  ئازەرییە  ئەم هونەرمەندێكی 
ئاغاییف  دەستوقەڵەمی  جیهانییەكاندا.  پرسە  لە  جیهانیشە 
بـە باوەڕەوە نیگاری پێكەنیناوی دەكێشێ و بابەتەكانیشی 
سیاسەتەكانی  و  ڕوسیا  هەرچەندە  ئینتەرناسیونالیسیە. 
خستۆتە  باندۆری  ئازەربایجان  جارانی  براگەورەی  وەك 

سەر كارەكانی، بەتایبەتی سەرۆك پۆتین لە چەند گرتەیەكی 
كاریكاتێریدا وەك باوكێكی سۆڤێتی دەبێتە جێگەی تـوانجی 
وەستاییەوە  بە  كارەشی  ئەم  هونەرمەند  بەڵام  ئاغاییف، 
ڕۆژنامە  لە  هەیە  كاریكاتێرێكی  رۆژانە  ئاغاییف  دەكات. 
تاقیكردنەوەشدا زنجیرە  لە  لەوەش  ״میدیا״، جگە  و سایتی 
لەسەر  یەكێكیان خەیاڵدانێتی  كاریكاتێری هەیە، كە  بابەتی 
ئەوە  دراماكەی  ئەمە  وڵاتێكدا.  چەند  لە  پۆلیس  ڕەوشی 

لەسەر پۆلیس.
ئاغاییف ناسراوە و بۆنەی ناساندنیشی لەم ڕۆژنامەیەدا 
بە خوێنەرانی كورد، وەك سڵاوێكە بۆ ئەو هونەرمەندە، كە 
كوردی  ئالانی  كورد،  خنكاوی  زارۆكی  جلوبەرگی  بەرگی 
كردۆتە تابلۆی ئاڵایەك و وەك ئاڵایەك بۆ منداڵانی جیهان 

پەسەندی دەكات.

مەیمون خۆی....
مەیموون لای مرڤ ئەفرۆزە كراوە، یەكەم لەبەر ئەوەی 
مەیموونە كەچی لاسایی مرۆڤ دەكاتەوە و لە ناخەوە لە 
لەبەر  دووەم  دەدات.  مرۆڤەكان  بۆشی  و  بەتاڵ  شكۆی 
داریون  چارلز  لێكۆڵینەوەكەی  كە  مێژوویی،  هۆكارێكی 
1809-1882 بنەچەی ئێمە دەگێرێتەوە بۆ مەیموون. شتێك 

كە ئێمە خۆمانی لێ نەبان دەكەین، نەوەك ڕاست بێت.
ئەمە لە واقیعدا وایە. لە دونیای كاریكاتێردا واقیعێك دەبینین 
كاریكاتێرەكەی  ئەوەی  وەك  دەكات،  شۆكمان  تووشی 
كە  كردووە،  نمایشی  ״ئاغاییف״  ئازەری  هونەرمەندی 
مرۆڤانەی  ئەم  توخوا  دەڵێت  ناوبراو  زانای  بە  مەیموون 

جەنگ و دڕندەییان لێ دەبارێت نەوەی منن؟!
نەبوو  خۆیدا  لە  خۆی  مەیمون  دەڵێ  كوردی  پەندی 
ئاوڵەشی دەردا. مرۆڤ بە باپیرەیی مەیموون ڕازی نەبوو، 

دەركەوت مەیمون بە ئێمە ڕازی نییە!

حاڵەتەكانی سێڵڤی
سێڵڤی وێنەی شەخسی مرۆڤەكانە لەو كاتانەی دەخوازن 
ساتەوەختەكانی ژیانیان تۆمار بكەن‌ و هەم خۆیان نێچیرو 
كاتەی  ئەو  تا  بن.  ڕووداوەكە  نێچیرڤانی  خۆیشیان  هەر 
نێوەندەكانی میدیا و ئەكادیمییەكانی توێژینەوە لەسەر ئەم 
ڤەكۆلین  و  ڕامان‌  میدیاییە،   - كۆمەڵایەتییە  تازە  دیاردە، 
دەكەن، خراپ نییە حاڵەتە جیاجیاكانی سێڵڤی نیشان بدەین. 
ئەوە چەند حاڵەتێكی سێڵڤییە لەنێوان واقیع‌ و كاریكاتێر و 

خەیاڵدانێكی فلاشباك، كە ئەگەر جاران سێڵڤی هەبوایە.

نوێ  کوردستانی  لە  جیاجیا  ماوەی  لە  فلاشێکن  کۆمەڵە  حەوتەمە،...  باسی  *ئەم 
بڵابونەتەوە

پەخشی ڕاستەوخۆ ڕەنجی بەفیڕۆدان

جارانی  دیاردەی  و  بیرەوەری‌  برینی  دێرین  وێنەیەكی 
ڕادیۆكانی  ئەوەی  دیاردەی  دەبوژێنێتەوە.  میدیایی 
سەرەتا‌و دێرین دەیان بەرهەمیان لە پەخشی ڕاستەوخۆدا 
پێشكەشكرد‌و كاتی خۆی دەرفەتی پاراستنی ‌و ئەرشیفكردنی 
و  گەیاندن‌  ئامێری  هەتا  نەبوو.  ناوازانەیان  بەرهەمە  ئەو 
تقەنیاتەكانی ڕاگەیاندنی ڕادیۆیی گەشەیان كرد، بە جۆرێك 
بتوانن بەرهەم‌ و داهێنراوەكان تۆمار بكەن ‌و سبەی ‌و لە 

ئایندەدا بەكاری بێنن.
لە ڕادیۆی كوردیی بەغدا‌ و ڕادیۆی یەریڤان لە ئەرمینیای 
بەرهەمی  سەدان  خاوەنی  سۆڤێتەوە  یەكێتیی  سەردەمی 
پەخشی  نەهەنگی  پارێزرابان ‌و  ئەگەر  دەبووین،  دانسقە 
ڕاستەوخۆ كۆششەكانیانی تەخشان ‌و پەخشان نەكردبایە. 
زیندووی  و  جوان‌  گرتەیەكی  سەرەوە  وێنەی  دوو 
هونەرمەندانی میللی كوردی سۆڤێتن، كە میوانی بەرنامەكانی 
ڕادیۆی یەریڤان بوون. ئەوان گۆرانیان دەوت ‌و ڕاستەوخۆ 
پەخشی دەكرد ‌و بە شێوەیەكی خولەكی دەهاتن بەرهەمی 

گۆرانی ‌و كەلامیان تۆمار دەكرد.

باسی هەشتەم:

ئەم هونەرمەندە میللیانە سەروەت ‌و سامانێكی نەتەوەیی 
گەورە بوون، لە كاتی پشووی كرێكاری ‌و كاری دەرەوەی 
هونەریدا دەهاتن ڕادیۆ‌ و زنجیرە گۆرانیەكیان دەوت، كە 
كاروانی  مێژووی  بۆ  و  كراون‌  تۆمار  كەمیان  داخەوە  بە 
هونەرو میدیای كوردی ماون. كێ قەرەبووی ئەو هونەمەندە 
گەورانە دەكاتەوە، كە تەمەنیان ڕۆیشت ‌و سامانیان لەگەڵ 

خۆیان ڕۆیشت؟

*كوردستانی نوێ: 2016/6/18-17

نەوەی فەیسبووک گیرۆدەن، یان چانسێکی تریان هەیە؟ 
پەنجەرەیان لەسەر کراوەتەوە. یان زیندانییەکن کە یەک پەنجەرەیان بۆ کراوەتەوە؟

ئیرهاب لە تۆڕە 
کۆمەڵایەتییەکان 

باکارهێنانی تقنییاتەکان 
لە بڵاوکردنەوەی 
بیری دواکەتوو و 

توندڕەویدا.

کێشەی سۆشیال میدیا فرەییەکەی نییە، بەڵکو کێشەکەی ئەوەیە راوەستانی بۆ نییە، 
تا بزانێت لە کوێ و تا کوێ بەرخوردی لەگەڵ بکرێت.

ئایینی..  پۆلیسی  بۆ  پۆلیسەوە  لە 
دیاری  خەسڵەتی  ئایدیا  کاریکاتێری 

کاریکاتێرەکانی ئاغاییفە.

بەشێرکردن و لایەک و سەیرکردنی شمەکە میدیاییەکانی تیرۆر یارمەتیان دەدەین.

ستایلی مۆدێلەکانی ڕابردوو و نۆستالیجیا خەریکە دەبێتە داوێک و میدیا چاوی پێ 
دەخەلەتێنێ.

فەسڵی دووەم

دیاردە و دەرد

دیاردە و دەرد

بۆ  نووسی،  وتارەم  زنجیرە  ئەم   ،2002 ساڵی  پار،  ساڵی  پایزی 
ڕۆژنامەوانیی  یادی  ساڵەی   )105( لە  نامیلكەیەك  وەك  ئەوەی 
عیراق  ڕووداوەكانی  و  دەركەوت  بەڵام  بكەمەوە،  بڵاوی  كوردییدا 
ڕۆژنامەدا  لە  بوو  چاك  پێم  بۆیە  دواخست.  نامیلكەكەی  پرۆژەی 
بڵاویان بكەمەوە بە ڕەچاوكردنی ئەوەی هەلومەرجی تازەی عیراقی 
ئازاد دەرفەتێكی تر دەخاتە بەردەم ڕۆژنامەوانیی كوردی، كە ڕەنگە 

باعیسی چارەسەری هەندێك لە دەردەكانی بێت.
سەرەنجام ئەم بابەتە لە ڕۆژنامەی كوردستانی نوێ، لە ژمارەكانی 

نیسانی 2003 بڵاوبۆوە.

دەردی پێشنیاز و بەرنامەكان!

لە  تێبینیانەی  ئەو  دەكەم،  ئەوە  ئارەزووی  جار  گەلێك 
دەبێت،  دروست  لام  كوردی  ڕۆژنامەوانیی  ڕەوتی  سەر 
خزمەت  بیخەمە  بكەم ‌و  تۆماری  ئاواڵا  نامەیەكی  وەك 
مرۆڤ  دەڵێم  كوردییەكانەوە.  بڵاوكراوە  و  ڕۆژنامە 
بڵێت؟  تێبینی  و  بكا  قسان  سەرزارەكی  بە  هەروا  بۆ 
نەریتە  ئەو  دەستبەرداری  ڕۆژنامەوانان  ئێمەی  بۆچی 
ڕەسەنەی كوردەواری نابین، كە بەشی زۆری ئەدەبەكەی، 
ئەدەبی  قاوغی  خوێندنەوەكانی  و  ڕوانین  سیاسەتەكەی، 
سەرزارەكی تێناپەڕێنن ‌و ناچنە سەرپەڕی دەفتەر‌ و كتێبان 
پێمان  تاكەی  دەڵێم  خاوەنەكانیانەوە؟  بەسەر  ماڵ  نابنە  و 
وایە یادەوەری ‌و ئاوەزمان بۆ هەتاهەتایە گەش ‌و بڵێسەدار 
دەبێ‌ ‌و شتەكان لە بەشی دیكۆمنتی مێشكمان دەپارێزرێ‌‌و 
دەسڕینەوەو  لێ‌  فەرامۆشی  تۆزی  بخوازین  هەروەختێكی 
ڕۆژی  كوڕی  ڕوانینەكان  سەرنجەكان ‌و  دێنین؟  بەكاری 

خۆیانن ‌و هەقە لە دەمی خۆیاندا تۆمار بكرێن.
وای  ئەوی  بكەین ‌و  قسە  ڕاگوزەر  هەروا  بۆچی  دەڵێم؛ 

باسی یەکەم:

دەبینین كێماسی ‌و چەوتییە دەستنیشانی ناكەین ‌و نایخەینە 
بە  بڵاوكراوانە؟  و  ڕۆژنامە  ئەو  بەرپرسانی  بەردەست 
لە  ئەمڕۆ  كە  ڕۆژنامەوانانی،  لە  دەكرێ‌  چاوەرێ‌  تایبەتی 
وەك  ڕۆژنامەوانین،  كاری  فیعلی  هەڵسوڕانی  دەرەوەی 

چاودێرێك وردتر شتەكان ببینن‌ و دیقەتی بدەن.
بەڵام دواجار ئەم ئارەزو‌و و بەلێنانەم تووشی بەربەستێكی 
سروشتی دەبێت، كە پەیوەندی بە خەسڵەتی خودی كاری 
لەو  یەكێكە  ڕۆژنامەوانی  كاری  هەیە.  ڕۆژنامەوانییەوە 
نادات ‌و  دادی  ئامۆژگاری  و  پێشنیاز  ڕیزكردنی  بوارانەی 
كاریگەری لەسەر جێناهێڵێ‌. گەلێك جار خۆم بەوە پێكەنیوم 
بنووسم:  نموونە  بۆ  پێشنیازەكاندا،  لەڕیزكردنی  ئەگەر  كە 
كوردی  ماسمیدیای  و  كوردی  ڕۆژنامەوانی  وایە  هەق 
گەشە بكات، یان هەق وایە قەڵەمی چاك ‌و چالاك، توانای 
بەهرەوەران‌ و ئەزمووندارانی بواری میدیا لە دەوری خۆی 
دەست  كوێ‌  لە  ئەوانە  كابرا  ناڵێن  پێم  باشە  بكاتەوە،  كۆ 

دەكەون‌ و ئێمە بۆ پەیمان پێ‌ نەبردوون؟
لە  وتارێكدا،  لە  پێشتریش  وایە،  هەر  ڕاستیشدا  لە 
ڕوانینت  گەرمایی  )بۆچی  نێوی  بە  نوێ‌،  كوردستانی 
بە  پێویستی  كوردی  ڕۆژنامەوانیی  كە  وتومە،  نەماوە؟( 
بە  پێویستی  بەڵكو  نییە،  ئامۆژگاری  و  پیشنیاز  و  بەرنامە 
دیتنەوەی  بە  پێویستی  بەرنامەكانە،  جێبەجێكردنی  ئالیەتی 
بەوەیە  پێویستی  پیشنیازەكانە،  بەعەمەلیكردنی  ڕێوشوێنی 
لەنێو گەرمایی واقیعی كاری ڕۆژنامەوانیدا ئەزموونەكان بە 
سەلیقە ئامۆژگاری بكەن ‌و ڕێی دروستی پێ نیشان بدەن. 
هیچ ڕێگایەكی ئاوریشمی، هیچ ڕێگایەكی پادشایانە نییە بۆ 

ڕێگای  تەنها  ڕۆژنامەوانی،  زیاتری  ئەزموونی  فێربوونی 
ڕۆژنامەوانی  ڕۆژانەی  كاری  چیرۆكەكانی  و  ئەزموون‌ 
كەرتی  پێشخستنی  بۆ  نییە  لەپێشدا  ڕێگایەك  هیچ  هەیە. 
ڕۆژنامەوانی لە كوردستان، مەگەر ڕێگای پڕ زەحمەت ‌و پڕ 

قوڕولیتەی كاری فیعلی نەبێت.
پرینسیپەكانی  لەسەر  كتێبانەی  ئەو  خوێندنەوەی  بەڵێ‌ 
فێر  میدیایی دەدوێن، شتی چاكمان  ڕۆژنامەوانی ‌و كاری 
دەكەن، بەڵام تەنانەت ئەو كتێبانەش، ئەگەر هەر پەیامێكی 
ئەكادیمیی ڕەق ‌و تەق بن، هەر ڕیزكردنی ئامۆژگاری بن، 
كەمەی  ژمارە  ئەو  بۆ  مەگەر  نابێت،  سوودێكیان  كەڵك‌و 
خوێندكارە دەرخچییەكانی زانكۆ نەبێت، كە تەنها چاویان لە 
نمرەی باش ‌و دەرچوونە و بۆ وان ڕشتەی میدیا ‌و ڕشتەیەكی 
تری خوێندن چ فەرقێكی ئەوتۆیان نییە. هەر لە بەر ئەوەش 
لای توێژی ڕۆژنامەنووسان بەڕەواجترین جۆرەكانی كتێبی 
ڕۆژنامەوانی ئەوانەن، كە ئەزموون ‌و دیرۆكی ڕۆژنامەكان 
نموونەی  باسەكانیان  شرۆڤەكردنی  بۆ  یان  دەگێڕنەوە، 
زیندووی ژیانی ڕۆژنامەوانیی وڵاتانی دوور ‌و نزیك دێننەوە. 
ئەزموونەكان ‌و هەقایەتە تۆزلێنیشتوەكانی ئەزموونی هەر 
ڕۆژنامەنووسێك، با سادە و ساكاریش بن، زۆر كاریگەرترە 
هەڵسوڕاوانی  جار  دەیان  كۆنكریتیانەی  پڕۆگرامە  لەو 
ڕوو،  خستویانەتە  ڕێنسانسێك  پەیامی  وەك  ڕۆژنامەكان 
چونكە  نەكردووە،  جێبەجێ  لێ‌  حەرفیان  یەك  كەچی 
ڕێوشوێنەكانی جێبەجێكردنیان لێ‌ وێڵبووە . ژبەر هەندێ،‌ 
دەردئامێزی  دیاردەی  هەندێك  كە  نووسینەی  زنجیرە  لەم 
واری ڕۆژنامەوانیم تێدا خستۆتە ڕوو، وام بڕیاردا لە جیاتی 

ئامۆژگاری، كە كاری بەندە نییە، نموونە‌و دیاردەی واقیعی 
بەچاو دیتراو بهێنمەوە، تا خوێنەران تەجاوب لەگەڵ ڕاز و 
هاودەردی دەستنیشانكردنی  دەگەڵمدا  بكەن ‌و  نیازەكانمدا 

ئەم دیاردەیە بن.
پێشەكی ‌و  بووە  خۆیدا  لە  خۆی  پێشەكییە  ئەم  واهەر 
هەروا بووە مایەی تاوتوێكردنی یەك لەو دیاردانەی دەردی 
ناجۆریان لەناو ڕۆژنامەوانیی كوردیدا خوڵقاندووە. دیاردەی 
بەرنامە‌ و پێشنیازی قەبە، لێ‌ بێ‌ ئالیەتی جێبەجێكردن، كە 
لە  ماسمیدیایە  پێشكەوتنی  دەرگاكانی  كردنەوەی  كلیلی 

وڵاتەكەماندا.

دەردی چاوەڕوانیی كۆمەك؟

״جا كەی ئێمە دەستی هاوكاریمان ڕەتكردۆتەوە؟״، ساڵی 1993 
ئەم وتەیەم لە هەڵسوڕاوێكی واری ماس میدیای كوردی گوێ‌ لێ‌ 
بوو. ئەو كاتە تازە هاتبوومە نێوەندی ڕۆژنامەوانیی كوردییەوە، 
بۆیە قەبارەی زیانی فەوتێنەری ئەم دەربڕینەم مەزەندە نەكرد. 
لـێ‌ لە باری پەیوەندیی كۆمەڵایەتییەوە گەلێكم پێ‌ سەیربوو كە 
مرۆڤ، لە جیاتی هیمەتی خۆی، چاوەڕێی كەرەمی خەڵك بێت. 
لە دونیای ڕۆژنامەوانیدا  لە ڕێی ئەزموونی كورتی خۆم  دواتر 
ڕێی  لە  چاو  كە  نییە  لەوەدا  عەیبەكە  و  خەوش  تێگەیشتم 
هاوكاری و كۆمەكی خەڵك بێت، بەڵكو لەوەدایە كە دەبێ‌ لە بری 
چاوەڕوانی خۆت بچیت داوای هاوكاری و كۆمەك بكەیت. خۆت 
دەبێت دەستپێشخەری بكەیت و داوا لە خەڵكی بكەیت هاوبەشی 
ئەوە  بن.  ڕاگەیاندنەكەت  كەناڵی  یان  ڕۆژنامەكەت  هاوكاری  و 
هونەر نییە دەستی هاوكاری ڕەتنەكەیتەوە، چونكە )لایرد الكریم 
الا اللئیم(، بەڵكو هونەر لەوەدایە لە ڕێی تۆڕی فراوانی پەیوەندیی 
كۆمەڵایەتی، فەرهەنگی، ڕووناكبیریی خۆتەوە دۆست و )مەعمیل( 

بۆ بوارەكەت پەیدا بكەیت.

باسی دووەم:



64

یانی چی ڕۆژنامەوان و ڕۆژنامەكەی چاوەڕێی ئەوە بن كێ‌ 
خزمەت و تواناكانی خۆی، بیروڕا و سەرنجەكانی خۆی هەراج 
دەكات و بێ‌ دڵنیابوون لەوەی چاكەكەی سەری )ساحێبی( ناخوات، 
بێ‌ دڵنیابوون لەوەی قسەكانی گوێی لێ‌ دەگیڕێ‌، بە ڕاست و بە 
ئەمە درێژبۆوەی دەردی  بكات؟  بە خزمەتی پێ‌  چەپدا عەرزی 
دانیشتنی پشت مێزە لە چاوەڕوانیی هەواڵ و نووسین و بابەتدا، 

لە جیاتی ئەوەی بەدوایدا بگەڕێیت.
دڵسۆزانە  كە  لەبیرە،  برادەرەم  ئەو  و ڕووی  ڕەنگ  ئێستاش 
كەی  )جا  بەقسەی  كەچی  كرد،  خۆی  خزمەتەكانی  عەرزی 
پەرۆشییەكەی  كێرفی  ڕەتكردۆتەوە؟(  هاوكاریمان  دەستی  ئێمە 
كەناڵە  و  ڕۆژنامە  هەموو  لە  سفر.  پلەی  خوار  گەڕێندرایەوە 
میدیاییە پێشكەوتووەكانی دونیادا ستافێكی چالاكی ڕۆژنامەوان 
و  ئێران  و  ئەستۆ  دەگرنە  كەناڵەكەیان  پەیوەندییەكانی  ئەركی 
توران دەگەڕێن تا هاوكار و پشتیوانێك بۆ خۆیان پەیدا بكەن. 
وای دەبینم كە بەشی پەیوەندییەكان دەبێ‌ وەك بەشێكی زیندووی 
هەر ڕۆژنامەیەكی هاوچەرخ تۆڕێكی فراوانی پەیوەندی و گرێدانی 
هاوڕێیەتی پێكەوە بنێت، بۆ ئەوەی هەمیشە هاوبەشو بەشداری 
بەشدارییە  و  هاوبەشی  بەو  و  بكات  مسۆگەر  بۆ خۆی  خەڵك 

مێرگ و چیمەنی لاپەڕەكانی ئاو بدات.
ڕۆژنامەوانیی كوردی، ڕۆژنامە كوردییەكان و كەناڵە كوردییەكان، 
ئەمڕۆ زیاتر لە هەر كاتێكی تر پێویستیان بەوەیە لە داڕشتنەوەی 
هەیكەلی ناوخۆییدا بەشی پەیوەندییەكان دابمەزرێنن. دەستەیەك 
كچ و كوڕی گەنجی لەبز شیرین و ڕەفتار جوان هەمیشە ئەركیان 
ئەوە بێ‌ دۆست و هاوكار پەیدابكەن و... ڕۆژنامە و كەناڵەكەیان 

بۆ خوێنەران و ڕووناكبیران تەسویق بكەن.

ئەستێرە درەوشاوەكانی میدیا!

هەواڵ‌و  گواستنەوەی  لە  جگە  ڕۆژنامەكان،  و  میدیا  كاری 
ناوداری  ئەستێرەی  ئەستێرەیە،  دروستكردنی  زانیاری، 
درەوشاوەی ئاسمانی وارەكانی ژیان، ئەستێرەكانی سیاسەت، 
هونە، فەرهەنگ، وەرزش، رۆژنامەوانی‌و كایەكانی تر. هەواڵ و 
ڕاپۆرتە هەواڵەكان، زانیاری ‌و شیكردنەوە لەسەر ڕووداوەكان 
ئەستێرەی  دروستكردنی  لە  دەكەن  بەشداری  هەم  دواجار 
ناوداری هەر بوارێك‌، هەمیش پێویستیان بەو ئەستێرانە هەیە 
تا چاكتر ڕەواج بە باسوخواسەكانی ڕۆژنامە و میدیاكان بدەن. 
ئەگەر قەراربێت تێكرای چالاكییە میدیایی و ڕۆژنامەوانییەكان 
دواجار چەند هەقایەت‌ و چیرۆكێكی درامی لە چا‌و و گوێ ‌و 
لە مێشك‌ و دڵ ‌و دەروونی وەرگر ״گوێگر و خوێنەر و بینەر״دا 
پێك بێنن، ئەوا هیچ هەقایەتێك بێ‌ پاڵەوان، یان چەند پاڵەوانێك، 
خۆیان  هەر  پاڵەوانەكان  نابێت.  سەرنجڕاكێش  و  چێژدار 
ئەستێرەكانی ئاسمانی ئەو هەزاران چیرۆك ‌و هەقایەتانەن، كە 
شەو و ڕۆژ میدیاكان لە شێوەی هەواڵ‌ و زانیاری، میتنگ‌ و 

ئینتەرڤیو و مێزگرد و لێدواندا پەخشی دەكەن.

باسی سێیەم:

گەورەو  كەناڵە  تایبەتی  بە  جیهان،  میدیاكانی  جار  گەلێك 
سەنگینەكانیان، كە دەبینن بوارێكی دیاریكراوی ژیان لەبرەودایە؛ 
كەچی بێ‌ ئەستێرە و پاڵەوانیی پێوە دیارە، بە پەلە هەڵمەتێكی 
فراوان ‌و بەرنامەیەكی چڕوپڕ بۆ دروستكردنی پاڵەوانێك، یان پتر 
لە پاڵەوانێك دەست پێ دەكەن، تا هەموو ڕووداو و دەركەوتێك 
هەندێكجار  بناسرێتەوە.  كەسایەتیەكانەوە  ‌و  پاڵەوان  بە 
وەرزشییەكانو  هونەرییەكان،  سیاسییەكان،  دامەزراوە 
تەنانەت دامەزراوە ڕووناكبیرییەكانیش هەڵمەتێكی پەیوەندییە 
لەگەڵ كەناڵەكانی ڕاگەیاندن ‌و ڕۆژنامەكان ڕێك  گشتییەكان 
دەخەن بە مەبەستی رەواجپێدانی سیاسی یان هونەرمەند، یان 
وەرزشكارێك. لەم پێناوەشدا خەرجییەكی زۆر تەرخان دەكەن. 
زۆربەی كاتیش ڕۆژنامە و كەناڵەكان دەبنە مایەی دەركەوتنی 
 . جیاجیاكاندا  كایە  لە  ئەستێرەكان  درەوشانەوەی  پاڵەوان ‌و 
پاڵەوانێك  كە  پێشكەوتوو،  وڵاتێكی  لە  هەڵكەوتووە  جار  كەم 
یان كەسایەتیەك خۆی بۆ خۆی هاتبێتە كایەوە و هەواڵ ‌و 
ڕووداوەكانی خۆی بەسەر میدیاكاندا سەپاندبێت، بەڵكو هەمیشە 
پەیوەندییە  هەڵمەتێكی  هەمیشە  بوون،  یارمەتیدەر  میدیاكان 
گشتییەكان، گرووپ ‌و دەستە میدیاییەكان وێنەی كەسایەتییەك 
جوان دەكەن ‌و بە كۆمەڵگە و بە دونیای دەفرۆشن. جا ئەگەر 
دەدرەوشێنەوە،  چاكتر  بن،  بەهرەش  خاوەنی  خۆیان  ئەوانە 
لەنێو  دواجار  و  دەمێننەوە  ماوەیەك  ئەوا  وانەبن،  ئەگەریش 

تەپوتۆزی ڕووداوەكاندا لەبەرچاوان ون دەبن.
بەڵام عیبرەت ‌و پەندەكە لێرەدا ئەوە نییە، كە كەسانێكی 
هیچ  ئەوەیە،  عیبرەتەكە  بەڵكو  دەردەكەون،  بەهرە  بێ‌ 
مەگەر  بدرەوشێتەوە،  جوان  جوان  ناتوانێ‌  ئەستێرەیەك 

میدیاكان یارمەتی بدەن.
بە داخەوە میدیای كوردی لە تەمەنی دوورودرێژی خۆیدا 
وا ئازاد و پێشكەوتوو نەبووە، كە ئەم تەكنیكە پێشكەوتووەی 
دوای  تەنانەت  بكات.  پەیرەو  ئەستێرە  دروستكردنی  كاری 
ڕاپەڕینش، سەرەڕای ڕەهابوونی ڕەوتی ڕۆژنامەوانی ‌و كاری 
میدیامان لە دەسەڵاتی دیكتاتۆری، بەڵام بە داخەوە نەتوانراوە 
پێشكەوتن ‌و  كە  دیموكراسی،  ژیانی  بەرزەی  شێوازە  ئەم 
گەشەكردنی دامەزراوەكانی میدیا و سەنگینبوونی ڕۆلیان لە 
ڕەنگڕێژكردنی سیمای كۆمەڵگە و ئاڕاستەكردنی دەردەخات، 
پەیڕەوی  كوردیدا  میدیای  كەناڵەكانی  ڕۆژنامەوانی ‌و  لەناو 
بوارەكانی  هەموو  لە  ئەستێرانەی  ئەو  بنچینەدا  لە  بكرێت. 
گۆڕیندا هەبوون، خۆیان درەوشاوە بوون و ڕۆژنامەوانیی 
كوردی دواتر لای لێ كردوونەتەوە. بە ڕای بەندەش هۆی 
سەرەكیی ئەمە دەگەڕێتەوە بۆ هەلومەرجی كوردستان، كە 
دیدێكی كلاسیكی لە سەر رۆژنامە و میدیا و لەناو نوخبەی 
سیاسی و ڕووناكبیری و ڕۆژنامەوانیی ئێمە دروست كردووە، 
ئەویش دیدی بەكۆمەڵی توانەوەی تاكە لەنێو كۆمەڵو بەش لەناو 
گشتدا. لە كاتێكدا درەوشانەوەی ئەستێرەكان درەوشانەوەی 
تاكەكەسەكانە لەنێو تێكرای كۆمەڵگە و لەنێو گشتدا. مەیلی 
تاك.  تواناكانی  گەشانەوەی  لە  ڕێگرە  هەمیشە  جەماعەتیی 
بۆیە ڕۆژنامەوانیی كوردی نەیتوانیوە لە پیشەی دروستكردنی 
پێك  میدیاكان  پیشەی  جەوهەریی  بەشێكی  كە  ئەستێرەدا، 

دێنێت، ڕۆلێكی شایستە بگێرێت.

كوشتنی گیانی فەردانیەت لە میدیادا

ڕۆژنامە  ئەستێرەكانی  گرفتی  سەر  لە  پێشوو  جاری 
هیچ  خۆی  كوردی  میدیای  كە  گوتم  دوام.  میدیاكان  و 
ئاسمانی  لە  ئەوی  نەدرەوشاوەتەوە.  پێ‌  ئەستێرەیەكی 
بە كایە جیاجیاكانی ژیان بەخشیووە خۆی  ویدا ڕەونەقی 
خۆڕسكانە پێكهاتووە و میدیای ئێمە لەم بوارەدا هاتۆتە سەر 
دیاردەیەكی  سەر  لە  دەمەوێ‌  جارە  ئەم  حازری.  سفرەی 
بە  كە  بدوێم،  كوردی  میدیای  و  ڕۆژنامەوانی‌  دژوارتری 
ڕای من ئەم دیاردەیە زیاتر لە هەر هۆكارێكی تر دەردی 
نەدرەوشانەوەی  دەردی  ڕۆژانامەوان،  پەیدانەبوونی 
ئەستێرەی بەختی ڕۆژنامەوان ‌و میدیاكانی كردۆتە پەتایەكی 
دەڵێ،‌ ڕۆژنامەوانی  پێمان  دەردە سەرەنجام  ئەم  موزمین. 
بەڵكو  تر،  تەنها ئەستێرەی كایەكانی  نە  ‌و میدیای كوردی 
ئەستێرەی كایەكانی خۆشی پێ‌ دروست ناكرێ‌، یان ئەگەر 
بەرەو  كار  نەریتێكی  و  پەیڕەو  لە  پتر  كرد  دروستیشی 
كزی و كوژانەوەی دەبەن. كاتی خۆی ژمارەی گۆڤارێكم 
بە  نووسەرەكانی  ناوی  وتارەكانی  لە  كام  هیچ  كە  دیت، 

باسی چوارەم:

هەڵسوراوانی  گوتیان  كرد،  پرسیارم  كە  نەبوو،  سەرەوە 
هەرەوەزییە  كارێكی  گشتی،  گۆڤاری  كاری  دەڵین؛  گۆڤار 
و ناوی كەسەكانی بۆ چییە؟ وەك بڵێی، كۆششی گشتیی 
مانای كوشتنی گیانی فەردانیەت‌ و مرداركردنەوەی ڕۆحی 
داهێنەرانە  كارێكی  هەموو  بێت.  تواناكان  درەوشانەوەی 
گیانێكی داهێنەرانەی تایبەتمەند دەخوازێت. جا ئەگەر ئەوەمان 
داهێنەرانەیە،  كردەیەكی  میدیا  ڕۆژنامەوانی ‌و  سەلماند 
هەقی خۆمانە بپرسین، چۆن ئەم داهێنانە بێ‌ درەوشانەوەی 
ئەستێرەی پاڵەوانانی میدیا و ڕۆژنامەكان بەڕێوە دێتە بوون‌و 
گەشە دەكات؟ لە كۆڕێكدا ناوی برادەرێكی شارەزای واری 
لە  كەڵك  چۆن  گوتیان  هات،  ڕۆژنامەوانی  ڕووناكبیری ‌و 
تواناكانی وەربگرین؟ گوتم بەرنامەیەكی تەلەفزیۆنی بدەنێ‌، 
گۆشەیەكی هەفتانەی ڕۆژنامەیەكی بخەنە بەردەست؟ پیان 
گوتم ڕۆحی زلە بەرنامەی تەلەفزێونی وەرناگرێ ‌‌و خۆی 
پایەدارتر  بە  ڕۆژنامەكان  پەسێوانی  و  پەنا  و  گۆشە  لە 
دەزانێت. گوتم جا قەیدی چییە، ئەگەر شمەكەكەی بە گران 
لێ‌ بكڕین؟ لەوەتەی ئێمەی مەعشەری ڕۆژنامەوانان هەین، 
هەڵدەسەنگێنینو  تر  كایەكانی  خەڵكی  شانوشەوكەتی  هەر 
ڕەفیقەكانی خۆمان بە شایستە نازانین، كە شانوشەوكەتیان 
هەبێت. با بەرنامەكەی فڵانی بە ناوی )فڵان Show(ەوە بێت، 
)وەك بەرنامەكەی ئیبراهیم تاتڵیساز Ibo-Show(، یان وەكو 
بەرنامەكەی  یان  شۆ(،  )هالە  سەرحان  هالە  بەرنامەكانی 
تەلەفزیۆنی  لە  سەرنووسەری ڕۆژنامەی شەرقولئەوسەت 
)مستەقبل(، كە بە ناوی )ساعە سیاسة مع عبدالرحمان راشد(
ـە، با گۆشەكەی لە شوێنێكی دیار و وێنەیەكی ڕێكوپێكیشی 



70

لەگەڵ بڵاوبكەینەوە، با لە جیاتی كوشتنی كاتی بەرنامەكانی 
تەلەفزیۆنەكانمان بە هەواڵەكانی مۆزەمبیق ‌و مەدغەشقەر ‌و 
جیبۆتی‌ و نازانم كوێ‌‌ و كوێوە، ئەو زاتە بێنینە سەر هەواڵو 
هیچ نەبێ‌ وەك عەبدولباری عەتوان ‌و سەعد بەزاز، ناشڵێم 
وەك هەیكەل ‌و جیهاد خازن، لە سەر پرسە خۆماڵییەكانی 
كوردستان پرسیار و ڕاوێژی پێ بكەین؟ باشە چۆن دەبێ‌ 
ئێمە بە شوێن دروستبوونی ڕۆژنامەوانی بەتوانا ‌و كادری 
لێوەشاوەی میدیاوە بین، كەچی ڕێ‌ لە دەركەوتنیان بگرین‌ و 
گاڵتەمان بە مشكی هەورامی ‌و كەواوسەڵتەی میدیای خۆمان 
بێت؟ ئەم ڕوانینانەم بە كۆمەڵێك دۆست گوت، كە خەریكی 
كردن  لێ  داوام  بوون.  میدیا  ئازادی  كەناڵێكی  ڕاییكردنی 
ئەوان ڕۆڵێكی جوامێرانە بگێڕن لە دروستكردنی ڕۆژنامەوان 
وتارەكانیان  لەگەڵ  وێنەكانیان  كوردیدا.  میدیاوانی  ‌و 
بڵاوبكەنەوە، دیدار لەگەڵ ئەو خانم ‌و سەیدا بێژەرانە بكەن، 
لەناو  نانووسرێت ‌و  هەواڵەكان  تایتڵی  لە سەر  ناویان  كە 
ئاوێنەی ڕوونی میدیادا ناسنامەیان لێڵ ‌و تەڵخ‌ و نادیارە. 
گوایە  نەكردم،  قسەیان  بە  خۆشەویستانە  ئەو  هەڵبەت 
״ئامۆژگاری״ی  دەسەڵات  ڕۆژنامەوانێكی  دەشێت  چۆن 
״ئامۆژگاری״  لە كاتێكدا مەسەلە  ئازاد بكات؟  ڕۆژنامەوانی 
بوو،  دەرمان  بێ‌  دەردێكی  بەڵكو دەستنیشانكردنی  نەبوو، 
كە ڕۆژنامەوانی ئێمە، بە دەوڵەتی‌ و سەربەخۆ، بە گشتی 
ئۆپەرێتی  فەرهەنگی  ملكەچی  هێشتا  تاكەكەسیانەوە،  ‌و 
دەستەجەمعین، نەك كۆنسێرتی تاكەكەسی. هێشتا داهێنانی 
ڕۆژنامەوانی ״داهێنانێكی״ جەماعی‌ و بكوژی درەوشانەوەی 

توانا كەسییەكانە!

كەس خاوەنی داهێنانی خۆی نییە؟

دیاردەیەكی تری ناو ڕۆژنامەوانی و میدیای كوردی، كە 
ئەویش هەر پەیوەندی بە كوشتنی گیانی فەردانیەتەوە هەیە، 
دەردی نەبوونی موڵكدارێتیە.. كەس خاوەنی ئەو هەواڵ، یان 
ڕاپۆرتە هەواڵ، یان ڕیپۆرتاژە نییە، كە بەرهەمی هێناوە، با 
تەنانەت بە ناوی خۆشییەوە بڵاوی كردبێتەوە. ئەوی پێی 
و  لەچاپدانەوە(  )مافی  فیكری(،  خاوەندارێتیی  )مافی  دەڵێن 
مافی پاراستنی دەستپێشخەری لەناو تێكڕای دامەزراوەكانی 

ڕۆژنامەوانی كوردییدا، نییە.
یان  هەواڵ،  ئاساییترین  كە  ڕێككەوتووە،  جار  دەیان 
ڕاپۆرتە هەواڵ، تەنانەت ئەگەر دەستكەوتنی ئەو هەواڵ و 
ڕاپۆرتەش ئاسان بێت، لە ڕۆژنامەیەكی خۆمان بڵاوبۆتەوەو 
ڕۆژنامەیەكی تر بێ‌ دەسكارییەك ‌و وەكو خۆی، تەنها بێ‌ 

ناوی نووسەرەكەی، بڵاوی كردۆتەوە.
بەندە ئەگەرچی ئێستا لە ڕاگەیاندنی دەوڵەت كاردەكەم و 
هیچ كاتێك ناو لەسەر ڕاپۆرتە هەواڵەكانم دانانێم، چونكە 
سروشتی كارەكەی ئێمە وایە، كە ئەولەویەت بۆ فراوانترین 

باسی پێنجەم:

ڕاپۆرتە  بچووكەی  ڕووداوە  ئەو  بەڵام  بێت،  بڵاوكردنەوە 
هەواڵێكم لە شوێنێكدا، بەناوی كەسێكەوە بڵاوكرایەوە، گەلێك 
لە ناخەوە هەژاندمی. ڕاستە ئێمەی ڕۆژنامەوان بە حوكمی 
سروشتی كارەكەمان گیانی لێبوردن و سنگفراوانیمان دەبێ‌ 
هەڵدێر  بەرەو  ڕادەی خۆمان  ئەو  تا  نەك  بەڵام  بێت،  بڵند 
پەیامنێرێكی  ناوی  بە  ماندووبوونمان  و  بڕۆین و كۆشش 

تەمبەڵەوە پەخش بكرێت!
بەندە گەلێك ناو دەناسێ، كە دەستی سوورە بە خوێنی 
دەیان ڕاپۆرتە هەواڵ و ڕیپۆرتاژی دەیان ڕۆژنامەنووسی 
كڵۆڵ و بێ‌ پشتوپەنا. ناولێنانیان بۆ زەمەنی نووسینەوەی 
بیرەوەرییەكان هەڵدەگرم، چونكە ئەم زنجیرە وتارە زیاتر 
مەبەستی دەستنیشانكردنی دیاردەكانە. هێندە هەیە دەتوانم 
بڵێم، كاری لەم بابەتە تاوانە بەرامبەر بە پیرۆزیی خاوەندارێتی 
بە  ڕۆژنامەنووس  دەبێ‌  كە  پەیمانێك،  و  سۆز  و  فیكری 

پیشەكەی بدات.
بابەتێكی  كە  دیتووە،  نموونەیەشم  ئەم  جار  گەلێك 
و  دەدۆزرێتەوە  ڕۆژنامەوانێك  كۆششی  بە  ڕۆژنامەوانی 
و  كەناڵ  لە  كەچی  بڵاودەكرێنەوە،  ناوخۆدا  كەناڵەكانی  لە 
ڕۆژنامە نێودەوڵەتییەكان جارێكی تر بە كلك و گوێ كراوی 
و بە ترش و خوێوە بڵاودەكرێتەوە، بێ‌ ئاماژەدان نەك بە 
ئاماژەدان بە ناوی ئەو  ناوی نووسەر، بەڵكو تەنانەت بێ‌ 

كەناڵەی بۆتە سەرچاوەش.
ڕۆژنامە  كە  ئینتەرنێت،  تۆڕی  جار  هەندێك  لەمەشدا 
جاریش  هەندێك  و  دەبێت  پەخش  تێدا  ناوخۆییەكانی 
ئەو  بەرپرسیاری  نێودەوڵەتیانە  ڕۆژنامە  ئەو  پەیامنێری 

دیاردەیەن. بە داخەوە ڕۆژنامە نێودەوڵەتییەكان گەلێكجار 
ماف بە خۆیان دەدەن هەواڵی ڕۆژنامە لۆكالییەكان ببەن، 
بەڵام بێزیان نایە ناوی پەیامنێر، یان ڕۆژنامە خۆماڵییەكەی 
لەو  بێت  تۆڵەسەندنەوە  مەبەستیان  ڕەنگە  لەمەشدا  ببەن. 
ڕۆژنامەنووس و ڕۆژنامە لۆكالییانەی بێپەروا ڕاپۆرتەكانی 
و  تایبەت  ناوی سەرچاوەی  بە  دەكەن ‌و  تەرجەمە  ئەوان 
بۆ  و  خۆیان  لای  تر  جارێكی  خۆماڵییەوە  شیكردنەوەی 

خۆیان بڵاوی دەكەنەوە!
بوارەدا  لەم  پاشاگەردانییەی  ئەم  حاڵێكدا  هەموو  لە 
تووشی  بەهرەمەند  ڕۆژنامەوانی  هەمیشە  دەكرێ،‌  تێبینی 
لەبەردەم  چونكە  دەكات،  دڵساردبوونەوە  نائومێدیو 
ڕۆژنامەوانیدا  بواری  مافیاكانی  دەستدرێژی  و  دەستڕێژ 
بێ‌ قەڵغانی پارێزگاری ڕایدەگرێ‌ و هەمیشەش دەرفەت بۆ 
ڕۆژنامەنووسە بێ‌ بەهرەكان دەرەخسێنێ‌، كە لەناو ئاوی 
بخۆن،  تر  خەڵكی  كۆششی  دابنێن ‌و  گەرا  مەنگدا  و  لێڵ 

چونكە هەمیشە دزی ماڵی شێواوی دەوێت.

نووسەرانی پڕۆلیتاریا!

و  ڕۆژنامەوانی  واری  لە  خۆم  شەخسیی  تەجرەبەی 
ئەو  ترم،  هاوەڵانی  تەجرەبەی  لە  ئاگاداربوون  نزیكەوە  لە 
سەرنجەی لا دروست كردووم، كە پێدەچێ‌ لەناو ناوەندی 
كە  ڕۆژنامەوانانی  و  نووسەران  كوردیدا  ڕۆژنامەوانیی 
دەنووسن بێوەیترین، بێ دەسڵاتترین و بێبەشترین ئەندامانی 
پڕۆلیتاریای  فیعلی  بە  هەر  ئەوان  بن.  ڕۆژنامەكان  خێزانی 
بە  بەڵگەم هەیە،  ئەمەش  بۆ  بواری ڕۆژنامەوانیی كوردین، 
تایبەتیش لە واری ڕۆژنامەدا، چونكە ئەگەر قەرار بێت بەشێكی 
سەنگینی كاری تەلەفزیۆن پشت بە وێنە و دەنگ و بەشێكی 
دیاری كاری ڕادیۆش پشت بە دەنگ ببەستێت، ئەوا ڕۆژنامە 
)99%( پشت بە نووسین دەبەستێت، لەگەڵ پەراوێزێكی كەم 

بۆ وێنە و كاریكاتێر.
قورسایی كاری نووسینی ڕۆژنامە دەكەوێتە سەر شانی 
ڕۆژنامەنووس و نووسەران، بە تایبەتی ئەگەر ڕۆژنامەنووس 
خۆی لەناو كارەكەدا بێت. ئەو دەنووسێ‌، ڕاپۆرت ئامادە دەكاو 
چاودێری ڕاپۆرت و نووسینەكانی تریش دەكات. ڕۆژنامەكە 

باسی شەشەم:



75

ناوەڕۆكی خۆی  ئەوەوە  ڕاپۆرتەكانی  و  نووسین  هۆی  بە 
پێك دێنێ‌. ئەو كە جوان دەنووسێ‌ ڕۆژنامەكە ڕەواج پەیدا 
دەكا و دەخوێنرێتەوە. ڕاستە ئەگەر ڕۆژنامە چاپی جوان و 
نەخشەسازی ڕێكوپێك بێت، خوێنەرانی چاكتری دەكڕن و 
باشتری دەخوێننەوە، بەڵام كاری بنچینەیی و ئەوی وادەكات 
و  نووسەر  نووسینی  هەبێت،  زیاتری  ڕەواجی  ڕۆژنامەكە 
ڕۆژنامەنووسەكانێتی، ئەگینا خۆ تابلۆیەك، یان نەخشی سەر 

فەرشێك لە ڕۆژنامەكان بەڕەواجتر دەبوون.
ئاكامی  لە  نووسەر و ڕۆژنامەوانە  ئەو  داخۆ هەقی  بەڵام 
دەسكەوتەكانی ڕۆژنامەدا بە ئەندازەی سەنگی خۆیەتی؟ بە 
چاپخانە،  نەخشەساز،  تایپێست،  وانییە.  ئەمە  دەڵێم  داخەوە 
لەسەر  بیروكراسی  خەڵكی  لە  سوپایەك  و  ژمێریار  ئیدارە، 
دەژین،  و  دەخۆن  نووسەران  و  ڕۆژنامەوان  حیسابی 
و  ماف  نووسەران،  و  ڕۆژنامەوان  پایەی  و  شوێن  كەچی 
ڕۆژنامەنووسێكی  كەمترە.  هەموولایەك  لە  دەسكەوتەكانیان 
لاو دەناسم كە هەمیشە دەیگوت، بە من چی ناو دەربكەم لە 
كاتێكدا مووچەكەی من، دوای دەستكاری، ئینجا شانی دا لە 

شانی مووچەی چایچییەكەمان؟
بازووی  چایچیش  بەڵێ‌  دەكرد.  ڕاستی  ڕۆژنامەوانە  ئەو 
بەكار دەخا و بە كاسبییەكی شەریف و سەربەرزانەش نانی 
خۆی پەیدا دەكات، بەڵام ئەدی سەبارەت بە ڕۆژنامەوانێك 
كە كارەكان لەسەر شانی ئەون و ئەو هەموو هەیكەلە ئیداری 
و فەنییە لە سایەی سەری كارەكەی ئەو دامەزراون، ئەدی 
)وەك  نییە  ئەوەی  مافی  و  نییە  مێشك(  )كرێكاری  ئەویش 
ڕەنجدەری بیر( بە پایەی خۆی و دەسكەوتی ڕەنجی بیر و 

مێشكی خۆی شاد بێـت؟
، وەك هەر كارێكی تری  بەڵێ‌ وایە، كاری رۆژنامەوانی 
گشتی ، ئەركێكی هەرەوەزییە، بەڵام باوەڕ بكەن ڕۆژنامەوانی 
كورد بە ئەندازەی پڕۆلیتاریاكەی ماركس هەست بە نامۆیی 
دەكات و هەستی وایە كاڵاكەی بەرهەمی دێنێت، نووسین و 
ڕاپۆرتە هەواڵەكانی، بەفیڕۆ دەڕون و كەسانی تر دەیان خۆنو 

كەڵكیان لێ وەردەگرن.
كە  ئەوەیە،  دیاردەیە  ئەم  دەركەوتەكانی  لە  یەكێك 
ڕۆژنامەوان چونكە بەرهەمەكەی شمەكێكی مەعنەوییە نەك 
مادی، ناتوانێت وا بەئاسانی بە چەند ڕۆژنامەیەكی بفرۆشێت، 
هەموو  بۆ  ناتوانێت  ڕۆژنامەوانی  ئیلتیزامی  لەبەر  یان 
ڕۆژنامەیەك بنووسێت، بگرە ڕۆژنامەكەشی قبوڵ ناكات لە پتر 
ڕۆژنامەیەك، یان كەناڵێكی میدیا كاربكات. لە كاتێكدا كارگێڕانی 
تری ڕۆژنامە هەمیشە پتر لە دەرفەتێكیان لەبەردەستە، كە لە 
دەرەوەی كاری ڕەسمیی خۆیان لە ڕۆژنامەكانیان كاسبی تر 
بكەن، ڕۆژنامەی تر نەخشەبكێشن، كتێبی تر تایپ بكەن و لە 
لە  شوێنێكی تریش عەقدی كاركردن ئیمزا بكەن. ئەگەریش 
كاری ڕۆژنامەش نەمان، لە هەر جێگەیەكی تر بێت كاسبیەكی 
دەڵێ‌  موكریانی  هێمن  وەكو  یان  بدۆزنەوە،  خۆیان  بۆ  تر 

״شوێنی دیكە زۆرە بۆ گاڵتەو جەفەنگ״.
و  ڕۆژنامەوان  ڕەوشی  نموونەی  كاتێكدا  لە  ئەمە 
نووسەرانی دەرەوەی ڕۆژنامەكان ‌و ئەو پاداشتە كەمەی لە 
سەروتار و نووسینەكانیان وەری دەگرن، هەرگیز هاندەری 
بێ‌  بكەن،  هەست  ڕۆژنامەكان  ناو  ڕۆژنامەوانی  نییە  ئەوە 

ڕۆژنامەكەشیان، ئایندەیان مسۆگەرە.

و  ڕۆژنامەوانان  دژوارەی  ڕەوشە  ئەم  داخەوە،  بە 
نووسەران، كە لە ڕەوشی پڕۆلیتاریا دەچێت، هەرگیز هاندەری 

پێشكەوتنی واری ڕۆژنامەوانی كوردستانی نییە.
چیرۆكێكی مەكسیم گۆركیم خوێندۆتەوە، كە ئەگەر لەبیرم 
بێت ناوەڕۆكەكەی خەیاڵی ئەوە دەكات، ئەگەر كرێكار مان 
هەڵدەسوڕێ‌،  چۆن  ژیان  ڕاوەستێ‌  كار  لەسەر  و  بگرێ‌ 
كارگەكان، هۆیەكانی هاتوچۆ و دامەزراوە گشتییەكان چۆن 

هەڵدەسوڕێن؟
بەندە دەپرسم، ئەگەر لەناكاو ڕۆژنامەنووس و نووسەرانی 
پڕۆلیتاریا مان بگرن ‌و چیتر نەنووسن، ڕۆژنامەكان چۆن 
دەردەچن؟ لاپەڕەكانیان چۆن پڕدەبنەوە و ئەم تۆڕە فراوانەی 
ژیانیان  چۆن  دەژین،  نووسین  چاپی  و  نووسین  لەسەر 

هەڵدەسوڕێنن؟
ئەی پڕۆلیتاریاكانی سەردەم، نووسەران و ڕۆژنامەوانانی 

كوردستان، یەكگرن!
ئەی ئەندامانی ئەو تۆڕە فراوانەی لەسەر حیسابی دەركردنی 
ڕۆژنامەكان دەژین، ڕەحمێ‌ بە حاڵی ڕۆژنامەوانانی هاوڕێتان!

پەرەپێدانی زمان

گرنگ ‌و  گەلێك  بابەتێكی  ڕۆژنامەوانیدا  لە  زمان  پرسی 
هەستیارە. ئەگەر قەرار بێت زمان ئامڕازی پەیوەندی نێوان 
ئینسانەكان بێت، بە تایبەتی ئینسانەكانی یەك نەتەوە، یان 
ئەوانەی زمانێك حاڵی دەبن ‌و پێی دەئاخڤن، ئەوا دەكارین بێ‌ 
دوودڵی بێژین، هەر زمانە كە ڕۆڵی یەكلاكەرەوە دەگێڕێ‌ لە 
گەیاندنی پەیامی ڕۆژنامەوانی ‌و میدیایدا. زمان لە ڕۆژنامەو 
و  قسە  دێنێتە  ڕوانینەكان  و  ڕاز  تەلەفزیونەكاندا  ڕادیۆ ‌و 
پرۆسەی  گرێدانەوەی  پێكەوە  زیندووی  هەرە  فاكتەری 
״ناردنو وەرگرتنە״ لە كردەوەی میدیاییدا. ״نێردەر״، پەیامی 
خۆی بە زمان، چ زمانی ڕەسمكردنی پیت ‌و وشەكان ‌و چ 
زمانی گوزارشتی دەنگی لە ڕادیۆ ‌و هی دەنگی‌ و جوڵانی 
زار لە تەلەفزیۆن بێت، دەگەیەنێیتە وەرگر، كە بە گوێ‌ ‌و چاو 
پێشوازیان لێ‌ دەكات، بەڵام لە كردەی میدیاییدا زیاتر لە هەر 
كایەیەكی تری وەبەرهێنی زمان، ئەم ئامڕازە هەرە كاریگەرە 
ملكەچی وەرگۆران‌ و دەستكاریكردن ‌و گەشەكردنە. دروستە 
ژینگەیەكی  لە  ئینسانی  تری  دیاردەیەكی  هەر  وەك  زمان 

باسی حەوتەم:

و  گەشەدەكا  دەگۆڕێ‌ ‌و  گۆراندا  لە  هەمیشە  كۆمەڵایەتی 
لە پرۆسەیەكی بەردەوامی ئاڵووێردایە لەگەڵ دەوروبەر‌ و 
لەگەڵ  بەراورد  بە  بەڵام  تردا،  زاراوەكانی  زمان ‌و  لەگەڵ 
كایەی میدیا خەریكە بڵێین زمان لە كایەكانی تردا بە ڕەوتی 
كیسەڵ داژوێ‌و پتر لە وێستگەیەكی ڕاوەستان و بەكاوەخۆ 
چوونە پێشی لەبەردەمدایە. لێ‌ هەرچی میدیایە، بە تایبەتی 
وەبەرهێنە هەرە گەورەكانی سەرمایەی  لە  یەك  ڕۆژنامە، 
ئاڵووێری  كە  كایە هەرە هەڵسوراوەكانە،  لە  یەك  زمان‌ و 
لە  لەگەڵ زماندا دەكات، خزمەتی دەكا و كەڵك  پەیوەندی 
ئاودەدا ‌و  گەشەكردنی  تۆوی  وەردەگرێ‌،  خزمەتەكانی 
لە  زمان  پێیە،  بەم  دەخوات.  گەشەكردنەكەشی  بەری  لە 
ڕەوتی بەكارهێنانیدا لە كایەی میدیاو ڕۆژنامەوانیدا دەچێتە 
میانی پرۆسەیەكی زیندووی كارپێكردن‌ و كارلێككردنەوە. 
ڕاستیەیان  ئەو  هەمیشە  ڕۆژنامەوانی  واری  شارەزایانی 
سەلماندووە، كە لەم پرۆسەدا ڕۆژنامەوانی ‌و میدیا قەرزی 
وەبەرهێنانی خۆیان داوەتەوە. ڕەنگە بە زیادەوەش. زمانی 
ڕۆژنامەوانی لەنێوان لوتبەرزی‌و ڕووگرژیی زمانی ستاندار 
لەلایەكی  جادەدا  زمانی  بازاری  و  سەرپێی‌  و  لەلایەك 
نوێی  زمانێكی  گرتەبەر ‌و  ناوەندێتی  ترەوە، ڕێی سێیەمی 
داهێنا، كە پاسەوانانی دێرینی زمانی ستاندار لێی ڕازی بن 
سەری  لە  میدیاییش  ڕۆژنامەوانی ‌و  پەیامی  وەرگرانی  ‌و 
ڕابێن ‌و بە خۆشحاڵیەوە دەكاری بەرن. سەلامە موسا، یەك 
لە ڕووناكبیر ‌و ڕۆژنامەوانە گەورەكانی میسر، دەربارەی 
نییە بۆ ئاستی  ״ئەمە دابەزاندن  ئەم ڕێی سێیەمە دەبێژێ‌: 
میللەت  ئاستی  بۆ  عەوامە  بەرزكردنەوەی  بەڵكو  عەوام، 

بەرپرسیارێتی  ئەركی  ڕۆژنامەوانان  ئێمەی  پێویستە   …
هوشیاركردنەوەی میللەت بگرێنە ئەستۆ. یەكەمین ئامڕازی 
ئەو هوشیاركردنەوەش ئەوەیە، بە زمانێك بنووسین كە هەموو 
میللەت لێی حاڵی بن، زمانێكی هاسان كە مانای قوڵی تێدا 
بێت، بێ‌ ئەوەی قەرەباڵغی ‌و ڕیزكردنی ئەو وشەگەلانە بێت، 
كە خوێنەران دووردەخاتەوە״)١( دەربارەی ئەو خزمەتانەی 
زمانی ڕۆژنامەوانی پیشكەشی گەشەكردنی زمانی كردووە، 
پسپۆرێكی ئەكادیمی بە ناوی د. عەبدولسەتار جەواد دەڵێ‌: 
ڕۆژنامەوانی  لە  زۆری  كەڵكێكی  عەرەبی  زمانی  ״خودی 
وەرگرت لە بواری وەرگێڕان ‌و بەعەرەبیكردن‌ و داهێنانی 
نوێ‌״)2(  پەخشانێكی  تەرزە  گەڵاڵەكردنی  و  دەستەواژە‌ 
د.محەمەد سەید محەمەد ئەم تەرزە پەخشانەی ڕۆژنامەوانی 
دەیخوڵقێنێ‌ ناودەنێ‌ جۆری چوارەم لە جۆرەكانی پەخشان، 
كە لە دووڕیانی نێوان پەخشانی هونەری، واتا زمانی ئەدەبیو 
ڕادەوستێ)3(.   ڕۆژانە  داخۆیانی  زمانی  ئاسایی،  پەخشانی 
هەڵبەتە ئەم خزمەتەی ڕۆژنامەوانی پێشكەشی گەشەكردنی 
زمانی نەتەوەكانی كردووە، لە هەموو زمانەكاندا، بە تایبەت 
ئەوی بۆی لوابێ‌ ڕۆژنامەی پێ‌ دەربكرێ‌، ڕێڕەوی تایبەتی 
ئەدەبە  سەرەڕای  ئینگلیز،  وڵاتی  لە  بگرە  بڕیووە.  خۆی 
بەرزرەكەی شكسپیر ‌و پێشڕەوانی ئەدەبی ئینگلیزی ‌و كاری 
كەڵەكەبووی ئەوان لە پاراستنی هەیبەت ‌و هەژموونی زمانی 
ئینگلیزیدا، لێ‌ بە گوێرەی تۆژینەوەكانی واری ڕۆژنامەوانی، 
ڕەسەنی  ڕەوتی  قەرزاری  دوودڵی  بێ‌  ئینگلیزی  زمانی 
لێ‌  خۆری  سەرەنجام  كە  ئیمپراتۆرییە،  ئەو  ڕۆژنامەوانی 
ئاوابوو. دەگوترێ‌ كاتی خۆی لەو وڵاتەدا فەرهەنگێكی هەزار 

ڕۆژنامەی  لەو وشانەی  بوو  بریتی  كە  بڵاوبۆوە،  وشەیی 
ڕۆژنامەوانیی  كاروانی  ڕێی  لە   )The cuartian(بەنێوبانگی
كرد.  دەوڵەمەندتر  پێ‌  ئینگلیزی  زمانی  فەرهەنگی  خۆیەوە 
ناوی فەرهەنگەكە ״The cuartian Language״ بوو، لە هەمووش 
دیارتر ئێستا تۆژەرەكانی بواری زمانەوانی لەو خزمەتانە 
ولیام  ئەمریكایی،  بەنێوبانگی  ڕۆژنامەوانی  كە  دەكۆڵنەوە، 
لە  ڕۆژنامەوانی  زمانی  گەشەكردنی  پێشكەشی  ساڤایر، 
ئەمریكاو وڵاتانی ئینگلیزیخوێندا كردووە. ساڤایر، یەك لەو 
كردووە،  كوردی  دۆستایەتی  نووسینەكانیدا  لە  كەسانەی 
چەند دەیەیەكە بە شێوازی تایبەتمەندی خۆی مانای تر بە 
وشەكان دەبەخشێ‌ و بازنەی ئاماژە و داڕشتنەكانی وشە 
ئێستا  هەر  كە  جۆرەی  بەو  دەكا،  فراوانتر  ئینگلیزییەكان 
لێكۆڵینەوە  زمان  پەرەپێدانی  بایەخپێدەرانی  و  تۆژەرەوە 
لە  لەلایەنی زمانەوانی ستوونە هەفتانەییەكەی وی دەكەن 

ڕۆژنامەی )هیرالدتر بیۆن The Herald Tribune(دا.

سەرەتاكانی ڕۆژنامەوانیی كوردی و 
ڕزگاركردنی زمانی كوردی..

تەنها  نە  نموونە كوردییەكەشدا، ڕۆژنامەوانیی كوردی  لە 
پەرەپێدانیدا  لە  پشكداری  و  پێشخستووە  كوردی  زمانی 
سەنگینەكانی  توێژینەوە  گوێرەی  بە  بەڵكو  كردووە، 
كراون،  كوردی  رۆژنامەوانیی  ڕەوتی  و  مێژوو  دەربارەی 
لە  بووە  كوردی  زمانی  پاراستنی  قەڵغانی  ڕۆژنامەوانی 
هێنانە  لە ڕێی دەستپێشخەری  چ  لەناوچوون. جا  و  فەوتان 
ڕێی  لە  چ  و  كوردییەكان  دەستەواژە  و  وشە  سەركاغەزی 
زمانی  لە  نكوڵیكردن  سیاسەتەكانی  بەرەنگاربوونەوەی 
كوردی و تایبەتمەندییەكانی. هەمیشە ڕۆژنامەوانیی كوردی 
دەرفەتێكی لەباری بۆ سەردەركردنەوەی زمانی كوردی، لە 
دەربارەی  ڕەخساندووە.  لەباربردن،  هەوڵێكی  هەموو  پاش 
ڕۆڵی پێشڕەوی ڕۆژنامەوانیی كوردی لە هێنانە سەركاغەزی 
لێكۆڵینەوە  لە  مستەفا  نەوشیروان  كوردی  ئاخاوتنی  زمانی 
مێژووی  لە  لاپەڕەیەك  )چەند  خۆیدا  تێروتەسەلەكەی 
ڕۆژنامەوانیی كوردی 1898-1918 بەرگی یەكەم( ئاوەها ڕۆڵی 

باسی هەشتەم:

لایەنی زمانەوانی ڕۆژنامەی كوردستان: یەكەمین رۆژنامەی 
كوردی، هەڵدەسەنگێنێ‌. ״تا بڵاوكردنەوەی كوردستان زمانی 
كوردی تەنیا بۆ ئاخاوتن و هۆنینەوەی شیعر بەكارئەهێنرا. 
جگە لە عەقیدە نامەكەی مەولانا خالیدی نەقشبەندی )1779-
1837( و مەولودنامەكەی شێخ حسەینی قازی )1870-1791( 
بە كرمانجی خواروو، چەند نووسینێكی مێژوویی و فۆلكلۆری 
مەلا مەحمودی بایەزیدی )1799-1867( بە كرمانجی سەروو، 
بەرهەمێكی تر نییە بەم زمانە نوسرابێ‌ و ئێستا لەبەردەستدابێ‌. 
نامە و پەخشان.  بە زمانی نووسینی  نەبوبو  كوردی هێشتا 
زمانی  نامەنووسین  بۆ  خۆیاندا  لەناو  كورد  خوێندەوارانی 
كوردستان،  بەكارئەهێنا. جەریدەی  یان  توركی  یان  فارسی، 
سەرەتای دەسپێكردنی نووسینی بابەتی سیاسی و ئەدەبی و 

كۆمەڵایەتی و مێژووییە، بە زمانی كوردی״)٤(
ڕۆژنامەوانیی  و  كوردی  زمانی  نێوان  تێكەڵی  ڕاستیدا  لە 
وڵاتە  لە  ئەگەر  خوێنە.  و  گۆشت  نێوان  تێكەڵی  كوردی 
و  پێگەییوو  بەروبوومێكی  زمان  سامانی  خواپێداوەكاندا 
و  بەجێمابێ‌  لەپاش  سیپارەی  و  نووسراو  بووبێ‌،  كامڵ 
حازری،  سفرەی  سەر  هاتبێتە  ئەوێندەرێ‌  ڕۆژنامەوانیی 
كە  دەبڕێ،‌  پێ  شانازییەی  ئەو  كوردی  ڕۆژنامەوانیی  ئەوا 
لە فەوتان پاراست و سامانێكی سەرزارەكی  زمانی كوردی 
ئاستی  ئەویش  شارستانی،  باڵاتری  ئاستێكی  بۆ  گواستەوە 
نووسراوە. هەروا بەو سەروەرییە مێژووییەشەوە نەوەستا، 
ساڵەی   104 ڕەوتی  دەسەڵاتی  و  توانا  گوێرەی  بە  بەڵكو 
ڕێوشوێنی  دۆزینەوەی  و  دەوڵەمەندكردن  واری  لە  خۆی 
كردووە.  زۆری  كۆششێكی  و  هیمەت  گوزارشتكردندا  تری 

وەك دەزانرێ‌ لەم سەردەمە پێشكەوتووەی دونیادا، بە هۆی 
نەبوونی سیستمی پەروەردە و خوێندن بە زمانی كوردی لە 
بەشی  لە  سیستەمە  ئەو  ناكاریی  و  كوردستان  بەشی  سێ‌ 
كوردستانی عێراق، تا پێش راپەڕین، ڕۆژنامەوانیی بووە تەنها 
كایە بۆ زیندوو ڕاگرتنی زمانی كوردی لەلایەك و گەشەپێدان 
و پێشخستنیشی لەلایەكی ترەوە. توێژینەوەیەكی تێروتەسەل، 
تێگەیشتنی  لەسەر ڕۆژنامەی  د. كەمال مەزهەر ئەحمەد  كە 
زمانی  پەرەسەندنی  سەرپرسی  دێتە  كردوویەتی،  ڕاستی 
كوردی و هەوڵەكانی ڕۆژنامەی ناوبراو لە دەوڵەمەندكردنیدا:
باشیان  هەوڵێكی  ڕاستی  تێگەیشتنی  ״سەرپەرشتیكەرانی 
داوە بۆ هەڵبژاردن و داڕشتنی وشەی كوردیی پەتی بۆ مانای 
تێگەیشتنی  نووسەرانی  ئەوەیە  گرنگ  بارەیەوە  لەم  نوێ‌... 
پێویستی  بە  هەستیان  ڕۆژانەیان  كاری  لەگەڵ  ڕاستی 
دەسكاریكردنی ڕێنووسی كوردی كردووە و لەم مەیدانەدا بە 
پێی دەسەڵاتی خۆیان و هەنگاوی باشیان ناوە״)٥( لە شوێنێكی 
خزمەتكردنی  لە  ڕۆژنامەیە  ئەم  پێگەی  بارەی  لە  تریشدا، 
گۆڤارە زووەكانی  و  ڕۆژنامە  ״ڕاستە  دەڵێ‌:  كوردیدا  زمانی 
بایەخیان  خۆیان  سەردەمی  تێگەیشتنی  تواناو  بەپێی  كورد 
و  ئەستەمبول  ژین-ی  داوە.  كوردی  ڕێنووسی  و  زمان  بە 
لاپەڕەكانیان  لەسەر  دیاریان  شوێنی  شام  هاوار-ی  تایبەت 
بۆ ئەم باسە تەرخان كردبوو. یەكەمیان لە دوا ژمارەكانیدا 
پێشنیاری چەند پیتێكی نیشانەداری بۆ نووسینی كوردی كرد 
ئەم  دەستپێشكەری  بەڵام  كردنەوە..  بڵاوی  جارێ‌  چەند  و 

مەیدانە گرنگە هی ڕۆژنامەی تێگەیشتنی ڕاستی یە״)٦(.
واتا لەبارەی زمانەوانییەوە، ئەوی لێرەدا د.كەمال تەئكیدی لێ‌ 

دەكاتەوە، هەمان ئەو پرسانەن كە ڕۆژنامە هاوچەرخەكانیش 
خۆیانی پێوە مژوڵ دەكەن:

1- داهێنان و داڕشتنی وشە و مانای نوێ‌.
2- مژوڵبوون بەرێنووسی وشەكان‌ و ڕەسمكردنیانەوە.)٧(
گەرمەی  لە  كە  زمان،  گرفتانەی  ئەو  چارەسەركردنی   -3
كاری ڕۆژنامەوانیدا تووشی ستافی بەڕێوەبردنی ڕۆژنامەكان 

دێن.
4- دواجاریش دیاریكردنی پشكداریی هەر ڕۆژنامەیەك لە 
لە  زمانێك  هەر  زاراوەكانی  فەرهەنگی  و  زمان  پێشخستنی 

ڕەوتی كاروانی ڕۆژنامەوانیی نەتەوەدا، هەر نەتەوەیەكدا.
هەڵبەتە ئەم پرسانەش بە گوێرەی زەمان و زەمینی ڕەوتی 
ڕۆژنامەوانیی كوردی گۆڕاون و دەگۆڕێن. مەبەستمان لێرەدا 
لەبەر  ڕۆژنامەكانمان  كە  هەبووە،  وا  هەلومەرجی  ئەوەیە، 
تەسكیی دەرفەتی كاركردن لەبەردەمیاندا بە ناچاری هەروا لە 
حاڵی  لە  خولاونەتەوە.  بەرتەسكدا  بابەتێكی  داخراوی  بازنەی 
بەرتەسكدا  بازنەی  هەمان  لە  ڕۆژنامەوانیش  زمانی  واشدا 
تۆتالتیارەكانی  ڕژێمە  سایەی  لە  تلاوەتەوە.  خۆی  جێی  لە 
بڵاوكراوەو  دەركردنی  دەرفەتی  هەروەختێكی  كورددا  بە  دژ 
سنووری  ڕۆژنامە  لێنەگەڕاون  ئەوا  هەبووبێ‌،  ڕۆژنامەش 
باسوخواسەكانی ئەدەب و هونەر، یان سنووری باسوخواسە 
لۆكالییەكانی تایبەت بە شارەوانییەكان، یان هەڵسوڕانی توێژێكی 
دیاریكراوی كۆمەڵگە تێپەڕێنێ‌. ڕاستە رۆژنامەی واری هونەر 
و ئەدەبیش كار لە مەسەلەكانی زمان و جوانكاری زمان دەكەن 
ئەدەب دواجار  دیاریشە كایەی  بەڵام  تێدا جێدێڵین،  جێدەستی 
یەك لەو دەیان كایە كاریگەرانەیە كە چاوەڕێ‌ دەكرێ‌ ڕۆژنامەو 

بەوپێیەش زمانی ڕۆژنامەش كاریان تێدا بكەن.
زانست  ئابووری،  سیاسەت،  فیكر،  وەكو  كایەكانی 
زانیاری، سۆسیۆلۆژیا و... هتد لەو كایە گرنگانەی ژیانن، كە 
بڵاوكراوەی  جار  هەندێك  و  دەكا  خزمەتیان  ڕۆژنامەوانیی 
خزمەتەشدا،  ئەم  لەمیانی  هەر  دەكات.  پەخش  بۆ  تایبەتیان 
دەڕەخسێ‌،  بۆ  گەشەكردنی  و  فراوانبوون  دەرفەتی  زمان 
لە  تر  كۆمەڵایەتی  دیاردەیەكی  هەر  وەك  زمانیش  چونكە 
سایەی فەزای كراوەو ئازاددا نەشونما دەكا و دەگەشێتەوە، 
و  دێرین  مانا  لەناو  زمان  داخراندا  و  سەركوت  كەشی  لە 
قەهردا  و  داخ  لە  و  دەبێ‌  قەتیس  خۆیدا  سەرەتاییەكانی 
واش  هەلومەرجی  لەبەرامبەریشدا  دەبێت.  سیس  و  دەژاكێ‌ 
هاتۆتە پێش كە بە هۆی وەرگۆڕانی ڕەوشی سیاسیی وڵات 
سیاسیی  كرانەوەی  و  هێوری  لە  جۆرێك  ناوچەكەوە،  یان 
فراوانبوونی  بۆ  دەرفەتی  خۆی  بەشی  ئەمەش  ڕەخساوە، 
ئیشكردنی ڕۆژنامەوانیی كوردی هێناوەتە  بازنەی كایەكانی 
بوون. ئیتر لەو دەرفەتدا، باكەمیش بێ‌، گەشەكردنی زمان و 
گەشەكردنی ڕۆژنامەوانی جارێكی تر ئاوێتەبوونەتەوە، بەڵام 
دیارە دەرفەت ناوەكەی بەخۆوەیەتی و هی كاتێكی دیاریكراوە. 
ڕەوڕەوەی  هێوری،  كرانەوەو  نەمانی  بە  سەرەنجام  بۆیە 
گەشەكردنە دووسەرییەكەی زمانی ڕۆژنامە و ڕۆژنامەوانی 
پەكیان كەوتووە. مەگەر بە ڕۆنگۆڕی ڕۆژنامەوانیی نهێنی، یان 
تاراوگە، كە زۆربەیان  یان ڕۆژنامەوانی  ڕۆژنامەوانی شاخ، 
كوردایەتییەوە  بزوتنەوەی  سیاسییەكانی  هێزە  لەلایەن 
چەور  ڕەوەڕەوەكە  دانەكانی  جاربەجار  بڵاودەبوونەوە، 

ببوبێتەوە و لە ژەنگ و هەڵێنان قوتاری بووبێت.

فەزای ئازادی و هەناسەدانی زمان

لە  جۆرێك  فەزای  لە  و  تر  نزیكی  لێك  قۆناغی  سێ‌  لە 
زمانی  گەشەكردنی  بۆ  پێش  هاتە  تر  دەرفەتێكی  ئازادیدا، 

نووسین لە ڕۆژنامەوانیی كوردییدا.
قۆناغی یەكەم: قۆناغی درەوشانەوەی ئەدەبیاتی سیاسیی 
كورد و گوزارشتەكانی ڕۆژنامەوانی و میدیای بەرخۆدان 

بوو لە سەردەمی شۆڕشی نوێدا.
قۆناغی دووەم: قۆناغی دەركەوتنی ڕۆژنامەوانیی كوردی 

بوو لە ئەورووپا.
قۆناغی سێیەم: قۆناغی دوای ڕاپەڕین و سەردەمی ئازادی 

ژێرسایەی دەسەڵاتی كوردی بوو.
لە قۆناغی یەكەمدا درەوشانەوەی جۆرێك لە جۆرەكانی 
كاری میدیایی، ڕۆژنامە و گۆڤار و بڵاوكراوەكان، كە زمانی 
هێنایە  چاكی  دەرفەتێكی  گۆڕی،  گۆڤارەكانیان  و  ڕۆژنامە 
پێش كە فەزای زمانی كوردی پێشكەوێ‌ و وەرگۆڕانی تیا 
بقەومێ‌. ناكرێ‌ ئەم پێشكەوتنە لە دوو پێشینەی كاریگەری 
داببرێت، ئەگەرچی ڕێچكە  ئەزموونی سیاسیی كوردستان 

باسی نۆیەم:

شكاندنێكی بەرچاویشی خوڵقاند:
پێشینەی یەكەم: ڕەوتی پەرەسەندنی خودی ڕۆژنامەوانیی 
كوردی بە مانا فراوانەكەی و دەركەوتنی مەیلی ئیشكردن 

لەسەر سامانی زمان و كەموزۆر پەرەپێدانی.
كوردایەتی  بزووتنەوەی  تەجرەبەی  دووەم:  پێشینەی 
لەناو ڕۆژنامەوانیی كوردیدا، بەهەردوو باری ڕۆژنامەوانیی 

نهێنی و ڕۆژنامەوانیی پێشمەرگایەتی شۆڕشی ئەیلولەوە.
بۆ  بوون  كەڵەكەبوو  سەرمایەیەكی  تەجرەبە  هەردوو 
زمانێكی  توانی  كە  نوێ‌،  شۆڕشی  ڕۆژنامەوانیی  زمانی 
كوردییەوە.  ڕاگەیاندنی  و  ڕۆژنامەوانی  ناو  بهێنێتە  نوێ‌ 
زمانێكی ئەوتۆ، كە كاریگەری لەسەر ڕەوشی میدیای دوای 
راپەڕینیش دابنێ‌و كۆمەڵێك دەستەواژە و زاراوە و داڕشتنی 

تازە بهێنێتە ناو فەرهەنگی زمانی كوردییەوە.
حاڵەتی  لە  شۆڕش  كە  بوو،  بەوە  سەبارەت  ئەمەش 
نەكردبوو،  ئازاد  وڵاتی  هێشتا  ئەگەرچی  بەرخۆداندا، 
میدیایی  خیتابی  بێمنەتانە  دەكرد،  بەرخۆدانی  چونكە  لێ‌ 
خۆی پەخش دەكرد و لەو میانەشدا ڕاستەوخۆ پشكداری 
داڕشتنی  واری  لە  تایبەتی  بە  دەكرد،  زمانی  پەرەپێدانی 

ڕستە و گوتاری سیاسیدا.
قۆناغی دووەم: دەركەوتنی ڕۆژنامەوانی كوردی بوو لە 
ئەورووپا و لە ڕۆژئاوا، ئەم قۆناغە دەكەوێتە نێوان نیوەی 
دووەمی هەشتاكان، هاوشانی گەشەكردنی قۆناغی یەكەم، 
نیوەی یەكەمی نەوەدەكان، هاوشانی گەشەكردنی قۆناغی 

سێیەم.
لەم قۆناغەدا چەند گۆڤارێكی كوردی سەربەخۆ لە تاراوگە 



89

پرسی  لە  بوون  تێكەڵییەك  ناوەڕۆكەكانیان  كە  دەرچوون، 
لایەنی  هەڵسەنگاندنی  ئەگەر  جا  ڕووناكبیری،  و  سیاسی 
سیاسی و خیتابی سیاسیی ئەمانە ئیجتهادی جیاجیا هەڵبگرن، 
ئەوا لەباری دەوڵەمەندكردنی زمانەوە، ئەم گۆڤارانە بەشی 
خۆیان سەرمایەیان خستە سەر سامانی زمانی نەتەوەییمان. 
گۆڤاری )یەكگرتن(، هەر بۆ نموونە، یەك لەو گۆڤارانە بوو 
باری  لە  نوێ‌ و چ  داڕشتنی وشەی  باری  لە  توانی چ  كە 
ڕەچاوكردنی جۆرێك لە ڕێنووسی جێگیر، مەبەستمان لەو 
ڕێنووسەیە كە یەك وشە بە پتر لە ڕێنووسێك بنووسرێ‌، 
لە  تایبەتی  بە  كۆششە  ئەم  بكات.  نمایش  خۆی  خزمەتی 
كوردستان  ڕاپەڕینەكەی  دوای  و  راپەڕین  سەروبەندی 
بەرچاوی بلاڤۆك و ڕۆژنامەو گۆڤارە  تێكەڵی ڕەوەندێكی 
كوردییەكانی كوردانی هەندەران بوو. لە گۆڤاری )ڕابوون(، 
بۆ  نوێ‌(ەوە  )ژینی  و  )هەتاو(  )هەنگاو(،  ڕۆژنامەكانی 
ڕەوەندە  ئەم  لەندەنی،  )پەیام(ی  تێروتەسەلی  ڕۆژنامەی 
شوێن پەنجەی خۆی لەسەر زمانی ڕۆژنامەوانیی تاراوگە 
دانا و لە چوارچێوەی ئاڵووێری پەیوەندی ڕووناكبیری نێوان 
وڵاتیش،  دەرەوەی  لە  ڕووناكبیر  ڕەوەندی  و  كوردستان 

بەشی خۆی كاریگەری لەسەر ڕەوتەكەی ناوەوەش دانا.
گرنگترین خەسڵەتەكانی ئەم قۆناغە بریتی بوون لە:

و  وشە  بە  نوێ‌  مانای  بەخشینی  و  داڕشتن   -
ڕەوتی  لە خۆجیاكردنەوەی  دەستەواژەكان، وەك جۆرێك 
ڕۆژنامەوانیی تاراوگە لە ڕەوتەكەی ناوەوە، كە زۆربەیان 

بە دەست بزووتنەوەی سیاسیی و هێزەكانییەوە بوون.
- تێكەڵی كوردانی پارچە جیاجیاكان و ناوچە جیاجیاكانی 

زمان  لەگەڵ  تێكەڵیان  و  یەكتری  لەگەڵ  پارچەیەك  هەر 
لە  ڕۆژنامەوانی  دەربڕینی  و  زمان  بێگانە  فەرهەنگی  و 

تاراوگەی لە دووسەرەوە، پێشخست:
و  جیاجیاكان  ناوچە  وشەی  دەكاربردنی  ڕووی  لە   .1

هەوڵدان بۆ بەكاربردنیان لە زمانی نووسین و دەربڕیندا.
زیندووەكانی  زمانە  وشەی  بەكاربردنی  ڕووی  لە   .2
كوردیدا  فەرهەنگی  لەگەڵ  تێكەڵكردنیان  و  دەرەوە  دونیاو 
لە جیاتی ئەو وشە عەرەبی و توركی و فارسیانەی پێشتر 

ئەڵتەرناتیڤی كوردییان بۆ دیاری نەكرابوو.
ڕۆژنامانە،  و  گۆڤار  ئەو  دەركردنی  هەلومەرجی   .3
مانگانە  هەبوو  وایان  هی  وەرزی،  بوو  تێدا  وایان  هی  كە 
كە  تاراوگەش،  لە  و  بابەتە  لەم  ڕۆژنامەی  و  گۆڤار  بوو. 
بۆ  خۆیانی  و سەرقاڵی  كات  نیشتمان  لە  دوور  خاوەنانی 
لە  دوور  تا  ڕەخساند  چاكی  دەرفەتێكی  دەكەن،  تەرخان 
یان دوور  ڕۆتینی كاری ڕۆژانەی ڕۆژنامە ڕۆژانەییەكان، 
سایەی  ژێر  كوردی  ڕۆژنامەوانیی  گێچەڵی  و  گێژاو  لە 
شاخ،  ڕۆژنامەوانیی  سەختی  هەلومەرجی  و  رژێمەكان 
بتوانن بە وردی و بە شەوقو پشوویەكی درێژترەوە لەسەر 
ڕێنووس و لەسەر زمانی دەربڕینی وتار و نووسینەكانیان 
هەڵوەستە بكەن و بە شێنەیی خزمەتی بكەن. بۆیە كارەكان 
بوو  هەلومەرجەش  ئەم  هەر  دەدران.  ئەنجام  رێكوپێكتر 
دەرفەتی بۆ هەڵسوڕاوانی ئەم گۆڤارو ڕۆژنامانە ڕەخساند، 
تا وردە وردە هەندێك لە ڕێباز و ڕێسا و بنەماكانی زمانی 
كوردی و ڕاسپاردەكانی پسپۆرانی كوردی، كە لە كتێب و 

لێكۆڵینەوەكانیدا هاتووە، جێبەجێ‌ بكەن.

سەردەمی  و  ڕاپەڕین  دوای  قۆناغی  سێیەم:  قۆناغی 
ئەم  هەڵبەت  بوو.  خۆماڵی  دەسەڵاتی  سایەی  ژێر  ئازادی 
قۆناغە سەنگینترین و پڕبەرهەمترین قۆناغی ڕۆژنامەوانیی 
زمانیشەوە.  كایەی  بە  كایەكاندا،  هەموو  لە  كوردییە 
تایبەتی  باسوخواستی  قۆناغە  ئەم  لەسەر  قسەكردن 
گەرەكە، بۆیە لەگەڵ باسوخواسی پرسی زمان لە ڕادیۆ و 
تەلەفزیۆنە كوردییەكاندا )چ ئەوانەی نێوخۆیین و چ ئەوانەی 
بەشێنەیی  كە  هەڵدەگرین،  تری  دەمێكی  بۆ  نێودەوڵەتین( 
لەبارەیانەوە بدوێین. لێ‌ ئەوەندەی پەیوەندی بەم ئاماژانەوە 

هەیە دەكارین بێژین:
لەم قۆناغەدا زمانی دەربڕین و دەستەواژەكانی بەكاردەهاتن 
تێكەڵ بە یەك بوون لە كەلتووری زمانی میدیایی شاخ و ئەو 
ئاستەی زمانی ڕۆژنامەوانیی كوردیی لە بەغدای پایتەختو 
ئەم  سەرەتای  لە  گەیشتبوو.  پێی  كوردستانییەكاندا  شارە 
قۆناغەدا، چونكە ئەزموونی ڕۆژنامەوانی بۆ خۆی پشتی بە 
توانای ڕۆژنامەوانان و میدیاوانانی شۆڕش و هەندێك لە 
زمانەكە  دەبەست،  شارەكان  ئەدیبەكانی  و  ڕۆژنامەنووس 
شەبەنگانەی  ئەو  زمانەوانی  سەلیقەی  لە  بوو  تێكەڵییەك 
زمانی  دەوڵەمەندكردنی  بۆ  بێپایان  ئارەزوویەكی  لەگەڵ 
زیاتر  و  زووتر  هەرچی  و  نوێ‌  توخمی  بە  ڕۆژنامەوانی 
ڕۆژنامەكانی  زمانی  دەگوترا  پێی  لەوەی  دەربازبوونی 
)هاوكاری، ئاسۆ و بزاڤ(. لەپاڵ ئەوانەدا گەنجەكان هاتنە 
سەر هێڵی تێكشكاندنی شێوازی باوی گوزارشتكردن و ڕستە 
بەرتەسكەكانی  مانا  و  ڕێنووس  باوی  شێوازی  هۆنینەوە، 
وشە و دەستەواژە. ئەوان بە كەڵكوەرگرتن لەو زمانە نوێیەی 

ڕاپەڕینی نوێ‌ بۆ زەمەنی نوێ‌ هێنابووی، بە كەڵكوەرگرتن 
لە تەجرەبەی ڕۆژنامەوانیی شاخ و ڕۆژنامەوانیی تاراوگە، 
بە ئارەزوویەكی گەرموگوڕ بۆ دیتنەوەی مانا و گوزارشت 
بۆ ئەو باسوخواسانەی پێش ڕاپەڕین بڤە بوون و ڕاپەڕین 
زمانی  لە  بەرچاویان  گۆڕانكاری  ئازادكردن،  گەردەنی 
و  هەوڵ  ئەم  هەڵبەت  بەڵام  كرد،  كوردیدا  ڕۆژنامەوانیی 
و  كێماسی  بێ‌  هاوپەیمانەكانیان  و  گەنجەكان  كۆششەی 
هەروا بێ‌ گرفت و بێ‌ سەرئێشە نەبوو. مەسەلەگەلێك، كە 

لە دەرفەتی تردا دەچینەوە سەریان.

ڕۆژنامەی ڕۆژانە

ڕۆژانەی  ڕۆژنامەی  ماوێتی  هێشتا  كورد  بڵێم،  خەریكە 
هەبێ‌. پێم باش بوو ئەم ڕستەیە بكەمە سەردێڕی دیاردەی 
ڕۆژنامەوانیمدا  كورتی  ژیانی  لە  بەتایبەتی  كە  جارە،  ئەم 
دەردی زۆری داومەتێ‌. كورد ماوێتی بۆ ڕۆژنامەی ڕۆژانە، 
نەك لەبەر ئەوەی خوێنەری كەمن، نەك لەبەر ئەوەی خوا 
نەخواستە میللەتەكەمان زۆری ماوە ژیری و هوشیاری و 
هەروا ئاتاجە ڕۆشنبیرییەكانی بگەنە ئاستێك، كە ڕۆژنامە 
ژەمی سپێدەی هەموو ڕۆژێكی بێت، بەڵكو بە ڕوون و ئاشكرا 
بیڵێم، لە باری تەكنیكییەوە، بە تایبەتی بۆ مەسەلەكانی زمانو 
ڕێنووس، هێشتا تواناكانمان لەو ئاستەدا نییە، كە كۆنتڕۆڵی 

زمان و ڕێنووسی ڕۆژنامەیەكی ڕۆژانەیان پێ‌ بكرێت.
لەبارەی  وتارەدا،  زنجیرە  ئەم  تری  شوێنێكی  لە 
ئەو  دەربارەی  دەخوازم  جارە  ئەم  بەڵام  دوام،  زمانەوە 
گرفتانە بدوێم، كە زمانی ڕۆژنامەی ڕۆژانە تووشی دێت. 
دەڵێن  پێی  ئەوەی  یان  ڕۆژنامەوانی،  ڕاییكردنی  هەیكەلی 
زۆری  گرفتی  كوردییدا  ڕۆژنامەی  لە  الصحفی(،  )التحریر 

باسی دەیەم:

توانای  كەمی  و  كەمی شارەزایی  گرفت،  گرنگترین  هەس، 
پێوست  نەبوونی ژمارە و جۆری  ڕۆژنامەوانان خۆیان و 
ڕۆژانەیە.  كاری  تەكنیكارانی  هەڵسوڕێنەرو  و  كادیر  لە 
لە كۆنتڕۆڵكردنی زمان و هەروا  ئەمانە ڕێگری سەرەكین 
ڕۆژنامەی  ژمارەیەكی  هەر  نێو  نووسینەكانی  ڕێنووسی 
بگرە  كوردستان،  لە  ڕۆژانە  ڕۆژنامەی  چونكە  ڕۆژانە، 
تەنانەت هەندێك لەو هەفتەنامانەی قورسایی دەخەنە سەر 
دوا شەوی وادەی دەركردنی هەفتەنامەكەیان، بە زۆری لە 
ئێوارە و لە دوا ساتەكانی دەركردندا لاپەڕە سەرەتاییەكانی 
خۆیان، ئەو لاپەڕانە دەنووسن و ڕایی دەكەن، كە تایبەتن 
لەو  شەو،  وتارەكانی  دوا  و  هەواڵ  ڕاپۆرتە  و  هەواڵ  بە 
پەلەپەلییەو تەنگاوییەی ململانێكردن لەگەڵ كات دەینێتەوە 
دەیان و دەیان هەڵەی زمانەوانی و هەڵەی چاپ و هەڵەی 
كۆمپیوتەر دەقەومێن، دەیان ڕستەی ناشیرین و نەگونجاو 
ڕیز دەكرێن، كە خاوەنەكانیان لە ساتەوەختی ڕیزكردنیاندا 
لەبیریان دەچێتەوە ئەو غەدرەی بەم نیوەشەوە لە زمان و 
هەڵاتنی خۆری  لەگەڵ  دەكرێت، سبەی  كوردی  ڕێنووسی 
ڕۆژێكی تر و ژمارەیەكی تری ڕۆژنامەكەدا، هەموو عالەم 

پێی دەزانن.
ڕۆژنامەشەوە،  جوانكاریی  و  نەخشەسازی  باری  لە 
خۆی  بۆ  كوردی  ڕۆژنامەی  تەكنیكی  ئاستی  دیسانەوە 
لاوازە، چ سەبارەت بە تواناكانی تەكنیكار و چ سەبارەت بە 

كەمیی كەرەستە و ئامڕازەكانی لەبەردەستن.
هەلومەرجی  كە  ڕۆژانە،  ڕۆژنامەی  دەركردنی  شەوانی 
هەڵوەشاندنەوەی لاپەڕە و گواستنەوەی لاپەڕە و لابردنی 

بابەت و نووسینی تێ دەكەوێت، هیچ دەرفەت و پەراوێزێك 
ناهێڵێتەوە تا نەخشەسازی كەم ئەزموون و بێ‌ كەرەستەی 
بتوانێت جوانكاری و سەلیقەی هونەری  بە شێنەیی  كورد 
تێدا بخاتە كار. شەوانی ڕۆژنامەی ڕۆژانە ململانێیە لەگەڵ 
كاتو هەواڵ و گلەییەكانی چاپخانەدا بەو كەرەستە كەمە و 
بەو ژمارە كەمەی تەكنیكار، یان بە جۆرێكی تر بەو ژمارە 
سبەینێ‌  بەرهەمی  دواجار  چۆنایەتی  تەكنیكاری  كەمەی 
كەموكوڕییەكانی  و  ناشیرین  نەخشەی  و  تەڵخ  وێنەی 

ڕێنووس دەبێت.
و  نووسەران  دەستەی  بە  بوار  ڕۆژانە  ڕۆژنامەی 
سكرتاریەتی نووسین نادات بە وردی بەدوای هەڵەكانی زمان 
وەختەدا،  لەم  ئەمەش  بگەڕێن.  ڕێنووسدا  پاشاگەردانی  و 
كە  ڕێنووسێكی  تەنانەت  یان  یەكگرتوو،  زمانی  هێشتا  كە 
لەسەری كۆكبین نەهاتۆتە كایەوە، گرفتێكی گەلێك گەورەیە. 
ڕۆژنامەیەكی  چەند  مەگەر  بڵێم،  خەریكە  دیسانەوە  بۆیە 
كوردستان بە هەموو توانای خۆیانەوە، تواناكانی نووسین 
دەتوانن  ئینجا  بگرن،  یەك  تەكنیكی،  بواری  تواناكانی  و 
ئەركی ڕۆژنامەیەكی ڕۆژانە لە باری زمانەوە ڕایی بكەن، 
یانیش تاخوا دەرووییەكی خێر دەكاتەوە لەگەڵ ڕۆژنامەی 
هەڵبەت  دەكرێت،  كۆنتڕۆڵ  زیاتر  كە  هەڵبكەین،  هەفتانەدا 
ئەم داخوازییە داخوازییەكی مەجازییە بۆ چارەسەركردنی 
لە  دەزانم  چونكە  ڕۆژانە،  ڕۆژنامەی  كەموكوڕییەكانی 
ڕۆژنامەی  پێویستە  چەند  نەتەوەییەوە  سەروەریی  باری 
ڕۆژانەمان هەبێت، بەڵام هەر لەبەر ئەو سەروەریەشە دەڵێم 

دەبێ‌ چارەسەرییەك هەبێ‌ و هەروا لێی بێدەنگ نەبین.

ڕێنووسی  پەرەپێدانی  لەسەر  كاركردن  ئەزموونی  دەربارەی 

97

ئەلفابێتا و شێوازی نووسین لە کێشە موزمینەکانی 
رۆژنامەوانییەک  هیچ  کە  کوردییە  رۆژنامەوانیی 

کێشەی وەک ئەمەی ئێمەی نییە.

فەرهەنگی  و  ڕۆژنامەوانی  مێژووی  لە  ناوازەیە  ئەزموونێکی  گەلاوێژ  وێستگەی 
کوردیدا.

پیرەمێرد ستایلی 
خوێندگەیەکی 

تایبەتی 
ڕۆژنامەوانیی 

کوردییە.

ولیام سافاریر 
خوێندنگەیەک 
لە نەریت و 

ئەزموونی 
رۆژنامەوانی.

سەلامە موسا 
رۆشنگەرێک 

ڕۆژنامەی 
کردە دەسکەلا.

کوردی  ڕۆژنامەگەریی  مێژووی  بەشێکی  مێژوودا  کتێبەکانی  لە  مەزهەر  د.کەمال 
بە  مارفیش  حاجی  د.ئەورەحمان  و  ڕاستی(دا  )تێگەیشتنی  لە  نووسیوەتەوە 
لێکۆڵینەوەکەی لە بواری زمانی رۆژنامەوانیی )تێگەیشتنی راستی( تەواوی کردووە.

دیزاین هونەرێکە 
دەتوانرێت هەموو 
هونەرەکانی تری 

بۆ بخرێتە کار.

فەسڵی سێیەم

ڕۆژنامەگەریی سیاسی لە كوردستان

كاریگەری سیاسەت لەسەر ڕۆژنامەگەری و.. 
ڕۆژنامەگەریی سیاسی

ئەم نووسینە بەشێكە لە بابەتێكی تایبەت بە رۆژنامەگەری 
لە  سیاسی  شیكردنەوەی  و  كوردستان  لە  سیاسی 

ڕۆژنامەگەریی كوردییدا..
بە  گەیشتنە  ڕۆژنامەگەری،  چالاكییەكی  هەر  مەبەستی 
ئامانجێكی سیاسی، لێ‌ دەكرێ‌ ئەو ئامانجە خوردبكرێتە سەر 
چەندین ئامانجی وردتر، یان دەشێ‌ جۆری ئەو ئامانجە بە 
گوێرەی جیاوازیی ڕۆژنامەكان گۆڕانیان بەسەردا بێت. ئەو 
بیروبۆچوون  سیاسی،  سیستمێكی  بە  ڕەواج  ڕۆژنامانەی 
و  كۆمەڵایەتی  ژیانێكی  شێوە  دیاریكراو،  بەرنامەیەكی  و 
بواری  لە  ڕۆشنبیری  ڕەوتێكی  یاخود  تایبەت،  ئابووری 
دوای  بە  ئەوانە  دەدەن،  دا  ڕۆحی  هونەریو  داهێنانی 
ئامانجەگەلێكی سیاسیدا كەوتوون، كە دەشێ‌ هەریەك لەو 
سیستم و بۆچوونو شێوە و ڕەوتانە دەگەڵ یەكتریدا ناكۆك 
بن، بەڵام لەوەدا یەك دەگرنەوە، كە لە بواری خستنەڕووی 
ڕۆژنامەگەرییانەی  تەرجەمەیەكی  خۆیاندا  )شمەك(ەكەی 

باسی یەکەم:

مانای  بە  تەرجەمەیەش  ئەو  بدەن،  نیشان  سەركەوتوو 
گرتنەبەری نوێترین تەكنیكی ڕۆژنامەگەری و داهێنەرترین 
شێوەی ڕاگەیاندن بێت، بەو جۆرەی كە ئامانجە سیاسییەكە 
وا لە پشت )كڕیاری شمەكەكە( ئەسڵەن هەستی پێ‌ نەكات.

كە  ڕۆژنامەگەرییانەیە،  تەكنیكی  ئیعتباری  ئەوە  كەوابێ‌ 
حیساب بۆ ڕۆژنامەبوونی ڕۆژنامەیەك دەكەن و پێوەری 
ئەو  ڕەوایی  و  شێوە  نەك  دەبەخشن،  پێ‌  ڕۆژنامەگەری 
بۆچوون و سیاسەت و ڕەوتەی ڕۆژنامەكە گوزارشت یان 

بانگەشەی بۆ دەكا.
لە سەرینی ئەمەوە ئامانجی سیاسی، لایەنی هەرەجەوهەری 
بواری  بە  بایەخ  كە  تەنانەت  ڕۆژنامەگەرییانەیە،  كاری 
لە چوارچێوەیەكی  تەنانەت  یان  دەدەن،  ناسیاسیی  دیكەی 
بەرتەسكتردا بایەخ بە وەرزش، ئەدەب و هونەرەجوانەكان 
وەرزش  و  جوانەكان  هونەرە  و  ئەدەب  چونكە  دەدەن، 
ئینسانەكان  چێژی  و  روانین  و  ڕۆح  بە  گەشە  دەخوازن 
بدەن، ئەوەش خواستی سیاسەتە، ئەگەر مانا ئیجابییەكانی 
لێ‌  ئەخلاقییەكانی  دووراییە  بكەینو  ڕەچاو  سیاسەت 
ڕۆشنبیریشدا،  پرۆژەی  ئیداریو  شێوەی  لە  نەكەینەوە. 
لە  وەرزشی  و  هونەری  ئەدەبی،  ڕۆژنامەگەریی  بۆ خۆی 
كۆمەڵگەیەكی جێگیری سیاسی و كۆمەڵایەتیدا دێتە بوون، 

كە یان:
یاخود  كۆنترۆڵكردن،  مەبەستی  بە  دەوڵەت   *
پشتگیریكردنی ڕەوتی ڕۆشنبیری دەرفەتی گەشەپێدانی پێ 
دەدا لە چوارچێوەی گەشەپێدانی شارستانی لە كۆمەڵگەكەدا.
ئەدەبییەكان،  و  ڕۆشنبیری  گرووپە  و  تاك  یاخود   *

دیموكراسی،  گەشەی  ئیجابیانەی  ڕەنگدانەوەیەكی  وەك 
دەخوازن  مەدەنی  كۆمەڵگەی  جێگیربوونی  فرەمینبەریو 
و  داهێنان  پڕ  گەشەكردووی  ڕۆشنبیریی  سیاسەتێكی 
تەرەقی  و  بەرزبوونەوە  لەپێناو  بكەن،  پەیڕەو  ئەفراندن 

كۆمەڵدا.
دەمێنێـەوە ئەوەی لە كۆمەڵگە داخراو و دیكتاتۆرییەكاندا 
دەسەڵاتی  دەرەوەی  لە  ئەدەبی  ڕۆژنامەگەریی  ڕەوتی 
دەوڵەت دەبنە جەفەنگ و بەدیلێكی ڕۆژنامەگەریی سیاسی 
ئازاد، كە لە كۆمەڵگەدا قاچاغ بووە و لە ڕێگای ڕۆژنامەگەریی 
یاخیبوونی  لە  گوزارشت  ڕێگایەوە  بەو  برەودان  ئەدەبیو 

ئەدەبی و ناڕازیبوونی سیاسیی دەكرێ‌.
نەتەوە  لەنێو  ڕۆژنامانەی  ئەو  پێوانە،  هەمان  بە 
ژێردەستەكانیش بڵاو دەبنەوە و بایەخ بە زیندوو ڕاگرتنی 
ڕێگای  لە  ئەوانەش  دەدەن،  نەتەوەیی  كەلتووری  و  زمان 
ئامانجێكی  بۆ  ئیش  نەتەوەییەوە  ڕۆشنبیریی  پاراستنی 
سیاسی دەكەن، ئەویش ئامانجی پاراستنی بوونی نەتەوەیی 
وەك  نەتەوەییە،  كەلتووری  و  زمان  گەشەپێدانی  و 
گوزارشتێك لە مانەوەی نەتەوە لەو هەلومەرجە سەختانەی 
هێشتا دەرفەتی قەوارەو سەربەخۆیی سیاسی نەڕەخساوە.
لەوەش بترازێ،‌ بۆ خۆی بایەخدان بە زمان و پاراستنی 
ئامڕازی  زمان  چونكە  هەیە،  سیاسیی  ناوەڕۆكێكی 
ئەوانی  و  تر  كەسانی  لەگەڵ  گەیشتنە  لێك  پەیوەندیكردنو 
و  گرووپ  پەیوەندیی  و  دیبلۆماسی  ئامڕازی  ترداو 

دەوڵەتەكانە.
گرووپ  كاریگەری  هەرە  ئامڕازی  ڕۆژنامەگەری  هەروا 

و  كۆمەڵایەتی  هەڵسوڕانی  و  سیاسییەكان  لایەنە  و 
ڕۆژنامەگەریش  پێشڤەچوونی  كۆمەڵگەیە،   بازرگانی 
بوونی  بۆ  گەواهین  دیارترین  كۆمەڵگەیەكدا  لەوەها 
ڕوویەكی  ئەمەش  سیاسی.  ئازادیی  فەزای  و  دیموكراسی 
دیكەی ڕۆژنامەگەرییە سەبارەت بەوەی ئامانجی چالاكیی 
ڕۆژنامەگەری بۆ پەرەپێدانی خەیارێكی سیاسییە، هاوشانی 
ئەوەش بۆ خۆی گەواهییەكی ئاشكرایە لەسەر ئەو شێوازە 
دەكرێت.  پیادەی  كۆمەڵگەدا  لەو  كۆمەڵایەتییەی  سیاسییە- 
ئەگەر فرە ڕۆژنامەیی و فرەكەناڵیی ڕاگەیاندن هەبێت، ئەوا 
نیشانەی وایە كۆمەڵگە خەیاری دیموكراسی و فرەمینبەری 

ڕەچاو كردووە.

ڕۆژنامەگەریی سیاسی لە ئاستی نێوخۆیی و دەرەكدا..
لە دوو شێوەی ڕۆژنامەگەریی ناوخۆ و ڕۆژنامەگەریی 
بە  تایبەت  ڕۆژنامەگەریی  نەبێت  هیچ  یان  دەرەكی، 
كاری  سیاسیی  ئاڕاستەیەكی  نێودەوڵەتییەكاندا،   كێشە 
خۆی  كارگەرییەكانی  و  پێشهات  بە  ڕۆژنامەگەری 
ڕۆژنامەگەریی  یەكەم:  بەوەی:  سەبارەت  دەنەخشێنێ،‌ 
ناوخۆیی )لە هەرێمێكدا، یان لە وڵاتێكدا( كاتێك بایەخ بە كێشە 
كۆمەڵایەتییەكان، گوزەرانی خەڵكی، دامەزراوەكانی ئیداری 
و چۆنیەتی بەڕێوەچوونی كارەكانیان، گرفتی دیموكراسی و 
ئازادییە گشتییەكان، یاسا و نەریتەكان، موعاناتی ڕۆژانەی 
خەڵك و .. دەدات، ئەوا بۆ خۆی لە سەرێكی دیكەوە دەم 
لە مەسەلە سیاسییەكان وەر دەدات و ئامانجێكی سیاسی 
ئەگەر  و  دەشارێتەوە  ڕۆژنامەگەرییانە  خەمە  ئەو  لەپشت 

ڕۆژنامەیەك هی گرووپێكی سیاسی، یان ڕەوتێكی فیكری 
بێت، ئەوا ڕەنگە چارەسەر و پێشنیازی وەرگۆڕانیش بێنە 
لە  نوێ‌  شێوازیكی  پێشنیازی  وەك  قسەكردنەوە،  واری 
دیموكراسی و بنیاتنانی كۆمەڵگەیەكی مەدەنی و مۆدێلێكی 
گرتنەبەری  و  كۆمەڵایەتی  ئابووری،  گەشەپێدانی  تازەی 
هەموو  دیارە  ڕووناكبیریدا.  كایەی  لە  نوێ‌  ڕەوتێكی 
دووتوێی  لە  و  ڕۆژنامەگەری  تەرجەمەیەكی  لە  ئەمانەش 
وتارو  و  چاوپێكەوتن  هەواڵ،  ڕاپۆرتە  ڕیپۆرتاژ،  هەواڵ، 
گۆشەو ستوونو چیرۆكی ڕۆژنامەگەریدا، نەك شێوازێكی 
زەق و ڕاستەوخۆ، كە كارەكە لە كەناڵی ڕۆژنامەگەرییەوە 
بگوازێتەوە دیعایەیەكی ئاشكرا و بێ‌ ســەر و ســیمای وەعز 

و ئیرشــاد لەخۆ بگرێ‌.
كێشە  بە  تایبەت  و  دەرەكی  ڕۆژنامەگەریی  دووەم: 
نێودەوڵەتییەكان، كە لە وڵاتێكدا دەردەچێ‌ بۆ خەڵكی وڵاتەكە، 
یان لە پایتەختێكی ناوچەیی یان لە ئەورووپا و ڕۆژئاواوە 
لەوانەیە  ڕۆژنامەگەرییە  شێوە  ئەم  دەردەچێ‌.  دونیا  بۆ 
تێكەڵییەك لە ڕۆژنامەنووسانی وڵاتانی جیاجیای تێدا بێت و 
دەخوازن لە ڕێگای خزمەتێكی ئیعلامی و ڕۆژنامەگەرییەوە 
وەزعی  ئەگەرەكانی  و  گۆڕانكاری  ڕووداو،  تەغتیەی 
ئاوەها  لە  بكەن..  دونیادا  سەرجەم  وڵاتانو  لە  سیاسی 
كێشە  كۆمەڵایەتییەكان،  گرفتە  خەمو  ڕۆژنامەگەرییەكەدا 
نابێتەوە  ڕۆژانەیی و بچووكەكانو گوزەرانی خەڵك جێیان 
و  كەرت  لەنێو  خۆی  خوێنەرانی  وا  ڕۆژنامەگەریی  و 
كایەی  لە  كە  دەبینێتەوە  ئەوانەدا  دیاریكراوی  توێژێكی 
هەلومەرجی  و هاجسی چاودێریكردنی  یان خەم  سیاسی، 

سیاسیی دونیایان هەیە. هەروا لە هەندێك وڵاتانی داخراو 
و  پەخش  نێودەوڵەتیانەی  ڕۆژنامە  ئەو  نادیموكرتیدا،  و 
لێیان  یان  نابێتەوە،  جێیان  نێودەوڵەتییە  بڵاوبوونەوەشیان 
دەقرتێنرێ،‌ ئەگەر لەنێو لاپەڕەكانیاندا كێشەیەكی سیاسیی 

وڵاتانی داخراویان تێدا بێت.
جاری وا هەیە لە وڵاتێكی دیاریكراودا، بە تایبەتی وڵاتێك 
تێیهەڵكەوتووە،  ناوچەیەی  لەو  هەبێت  خۆی  قورسایی 
جاری  و  دەردەكەون  ڕۆژنامەگەری  شێوەی  هەردوو 
سیاسەتی  و  دەقەومێ‌  لەنێوانیاندا  پێكادان  هەیە  واش 
پەیرەوكراوی دەوڵەتیش كاریگەری خۆی بەسەر زاڵبوونی 
دەوڵەت  ئەگەر  تایبەتی  بە  دەبێت.  شێوازە  دوو  لەو  یەك 
ناڕاستەوخۆی  هەژموونێكی  یان  ئاشكرا،  كۆنترۆڵێكی 
بەسەر ڕۆژنامەگەری و ڕاگەیاندنی وڵاتەوە هەبێت. ئەمەش 
و  كێشە  ئاست  لە  دەوڵەتە  بیروبۆچوونی  ڕەنگدانەوەی 
قورسایی  كە  دەوڵەتە،  ئەو  ئەگەر  سیاسییەكاندا.  دۆخە 
دەرەكی،  سیاسەتی  خووبداتە  ناوچەكەدا،  لە  هەیە  خۆی 
كە پەیوەندییان بە ململانێی ئیقلیمی و نێودەوڵەتیەوە هەیە، 
لەسەر حیسابی سیاسەتی نێوخۆیی وڵات، كە پەیوەندییان 
خەڵكەوە  گوزەرانی  و  گەشەپێدان  دیموكراسی،  ڕەوتی  بە 
هەیە، ئەوا ڕۆژنامەگەریش، كە لەلایەن دەوڵەتەوە ئاڕاستە 
دەكرێت، بە هەمان شێوە خوودەداتە لایەنی دەرەكی و گرفتو 
خەمە ڕۆژنامەگەرییەكانی ئیقلیمی و نێودەوڵەتی دەبن، نەك 
كۆمەڵایەتی و نیشتمانی. لە ڕاستیدا كێشەی نێوان هەردوو 
ڕۆژنامەنووسی ناودار و گەورەی میسر، كۆچكردوو مستەفا 
لێی  من  هەروەك  هەیكەل،  حەسەنین  محەمەد  و  ئەمین 

تێبگەم، لە شیۆەیەكی سەرەكیدا تەرجەمەیەكی واقیعییە بۆ 
گرفتو كێشمەكێشی نێوان ڕەوتی ڕۆژنامەگەریی نێوخۆییو 
دەرەكی لە وڵاتێكی خاوەن قورسایی وەكو میسردا. میسر 
و  سیاسییەكاندا  مەسەلە  لە  عەرەبییە  وڵاتانی  پێشەنگی 
گەشەكردووی  و  گەورە  دەوڵەتێكی  وەكو  خۆشی  هەروا 
عەرەب توخمە سەرەكییەكانی كۆمەڵگەیەكی پێشكەوتووی 
و  دیموكراسی  كۆمەڵایەتی،  گەشەی  گرفتەكانی  بە  تێدایە، 
خەیاری شێوازی ژیان و گوزەرانیشەوە. لەبەرئەوە بەپێی 
لایەنی كۆمەڵگەی پێشكەوتووەوە بێت ڕەوتی ڕۆژنامەگەریی 
تەرجەمەیەكی  و  دەكا  )میسر(  لەسەر  قسە  كە  نێوخۆیی، 
دەبێت،  ناوخۆیی  ژیانی  و  ململانێ‌  ڕۆژنامەگەرییانەی 
دەرەكیش،  ڕۆژنامەگەریی  ڕەوتی  هەروا  دەبێت،  لەبرەودا 
نێودەوڵەتییەكانی  و  ئیقلیمی  خواستە  تەرجەمەیەكی  كە 
ئەو  تا  دەبێت.  لەبرەودا  ئەویش  دیسانەوە  دەبێت،  میسر 
میسر  سیاسەتی  كارنەبوو،  لەسەر  عەبدولناسر  دەمەی 
نیشتمان  سەربەخۆیی  لەپێناوی  ململانێ‌  هەلومەرجی  لە 
ئابووریدا  و  كۆمەڵایەتی  و  سیاسی  پێشكەوتنی  و 
كەڵەپیاوانی  و  دەهێنا  بەرهەم  نێوخۆیی  ڕۆژنامەگەرییەكی 
وەك مستەفا ئەمین و عەلی ئەمین-ی برای دەردەكەوتن و 
لەو ڕۆژەوەی سەربەخۆیی سیاسی وەدەستهات و )ناسر(
كە  ئەوتۆ،  دەرەكیی  سیاسەتێكی  پەیڕەكردنی  كەوتە  یش 
لەئاستی  دەركەوتن  بە  حەزكردن  و  نەتەوەیی  خیتابی  بە 
و  دەركەوت  )هەیكەل(  ئیدی  ناسرابوو،  نێودەوڵەتیدا 
دەركەوتنی  خەمی  كە  ڕۆژنامەنووسێك،  وەكو  ناوبانگی 
میسرێتی لە ئاست دەرەوەدا، زیاتر لەوەی خەمی گرفت و 

دەبینم،  وای  بڵاوبۆوە.  بخوا،  وڵات  نێوخۆییەكانی  هاجسە 
ئەمین  و مستەفا  هەیكەل  نێوان  كێشەی  ئەمە سەبەبكاری 
)بیت  خۆیدا  كتێبەكەی  لە  هەیكەل  كە  ئەوەی  نەك  بێت، 
لوابێ‌  بۆی  ئەوەی  دەكا.  لێوە  باسی  والسیاسة(  الصحافة 
نووسینەكانی هەیكەل بخوێنێتەوە، هەست بەو ئاڕاستەیە لە 
كاری ڕۆژنامەگەریی هەیكەل-دا دەكا، كە زیاتر سەرقاڵی 
نووسینە لەسەر ئاڕاستە و كێشە نەتەوەیی و دەرەكییەكانی 
مستەفا  وەكو  كەسێكی  كاتێكدا  لە  ئەمە  عەرەب.  و  میسر 
ئەمین، چونكە خەم و هاجسی ڕۆژنامەگەریی خۆی بە پلەی 
گردكردبۆوەو  میسردا  نێوخۆییەكانی  مەسەلە  لە  یەكەم 
كەمتر خۆی لە دوورایی دەرەكی میسر دەدا، ئەوا كەمتریش 
بۆ  بڵاوبووونەوەیان  و  دەركەوتن  چانسی  نووسینەكانی 
دەلوا. بۆیە بە گشتی لە وڵاتە عەرەبییەكان و لای كوردیش، 
كە كەلتوور و ڕۆژنامەگەریی عەرەبی برەوی هەیە، هەیكەل 
ناسراوترە وەك لە مستەفا ئەمین. قسەش لێرەدا ئەوە نییە، 
كێ‌ لە كێ‌ و كامیان لە كامیان چاکترن؟ بەڵكو مەبەستمان 
ئەوەیە كە بۆ وڵاتێكی جێگیر و خاوەن قەوارەی نیشتمانی 
دەرەكی  و  ناوخۆیی  ڕۆژنامەگەریی  ڕەوتی  هەردوو 
سیاسییەكانی  ڕەوتە  نێوان  ململانێی  دیارنو  دیاردەیەكی 

وڵات و ئاڕاستەی سیاسیی دەوڵەتەوە هەیە.

ڕۆژنامەگەریی كوردی، ئامانج و لادانەكان..
دیاردەیەك هەیە لە ژیانی كۆمەڵایەتیدا بە تەواوی بەسەر 
دیاردەكە  دەبێ‌.  جێبەجێ  كوردییدا  ڕۆژنامەگەریی  حاڵی 
دێتە  ئەوە  بۆ  چارەسەرێك،  یان  پیڕەوێك،  هەر  كە  وایە، 

لە  مرۆڤ  پێویستییەكی  و  ئاتاج  تاوەكو  ژیانەوە،  واری 
ئەو  هەر  دواتر  بەڵام  بكاتەوە،  پڕ  دیاریكراودا  زەمەنێكی 
پێڕەو و چارەسەرە بۆ خۆی دەبێتە نەریتێك، كە سەڕەرای 
هەروا  پێویستییەكان،  گۆڕانی  و  زەمەن  تێپەڕبوونی 
دەرەبەگایەتیدا،  ژیانی  قۆناغی  لە  كۆمەڵگە  دەبێ‌.  درێژەی 
كە كشتوكاڵ سەرەكیترین چالاكیی ئابوورییە پێویستی بە 
ژمارەیەكی زۆرتری بازووی كاركردن هەیە، بۆ ئەوەی كاری 
هەرەوەزی كشتوكاڵی پێ‌ ڕایی بكات. هەروا خاسیەتەكانی 
گرووپە  بەشەڕهاتنی  و  دەرەبەگایەتی  قۆناغی  ململانێی 
ژمارەی  خێزان  دەخوازن  وا  عەشیرەتگەرییەكان  و  هۆز 
هەروا  كشتوكاڵو  كاری  بۆ  كە  بێت،  هێندە  بایی  ئەندامانی 
بدات،  دەست  تر  هۆزەكانی  و  خێڵ  ڕووبەڕووبوونەوەی 
ئەو كاتەی پێویست بە شەڕكردن هەبوو، كەچی هەر ئەو 
نەرتێكی كۆمەڵایەتی و  تر دەبێتـە  لە زەمەنێكی  پێویستییە 
چەند نەوەیەك لە ژیانی شار و ژیانی شارنشینی دەشەمزێنێ،‌ 
لە كاتێكدا لەوانەیە شێوازی ژیان لە شاردا زۆری ژمارەی 
ئەندامانی خێزان بخوازێ‌. لەسەر ئەم پێوانەیە، بۆ دیاردە 
كۆمەڵایەتییەكانیش دەشێ‌ بڵێین، ڕۆژنامەگەریی كوردی لە 
كوردو  بوونی  پاراستنی  لەپێناوی  دەركەوتنیدا،  سەرەتای 
پێناوەدا  لەم  هابوون.  هاتە  نەتەوەییدا  ڕابوونی  دواتریش 
قاهیرە(،   1898 )كوردستان  ڕۆژنامەی  یەكەمی  ئەركی 
پاراستنی بوونی كورد و ئەركی دووەم، هاندانی ڕابوونی 
نەتەوەیی بووە. ئەركی پاراستنی كورد خۆی لە مانەوە و 
پاراستنی زمانو كەلتووری كوردییدا دەبینییەوە، وەك ئەوەی 
گوتراوە زمان و كەلتوور بەشێكن لە دینگەكانی سەلماندنی 



114

نەتەوەیی. ئەركی دووەمیش، هاندان بۆ ڕابوونی  خەمڵینی 
بڵاوكردنەوەی  بۆ  كار  بكەوێتە  كورد  تاوەكو  نەتەوەیی، 
ئاگایی سیاسی و هوشیاری نیشتمانی لەپێناو سەرخستنی 
كوردی  كەلتووری  و  زمان  پاراستنی  نەتەوەییدا.  پرۆژەی 
و پەرەپێدانی لەپێناو ئامانجی سیاسیی مانەوەی نەتەوەیی 
كورددا بوو، هەر لەبەر ئەوەش ڕۆژنامەگەریی كوردی لە 
)كوردستان(ەوە بۆ ڕێڕەوێكی سەد ساڵە، سیمایەكی ئەدەبی 
لەخۆ گرت و بوو بە نەریتێكی هەرە درێژدادڕ. ئەمە لەكاتێكدا 
دەركەوتنی ئەو دیاردەیە خۆی پێویستی و ئاتاجی زەمەنێكی 
بوو،  بوژاندنەوەی  و  نەتەوە  مانەوەی  زەمەنی  دیاریكراو، 
كەچی دواتر دیاردەكە بووە نەریت و سەرەڕای پێشكەوتنی 
كوردەواری، وەك كۆمەڵگەو كورایەتی وەكو بزووتنەوەیەكی 
سیاسی هەروا مایەوە، تا سەرەنجام ئەوەی خوڵقاند، كـــــە 

من پێشتر ناوی )ئیمپریالیزمی ئەدەبی(م لێنا.
بەم شێوەیە ئامانج و پێشینەی دەركەوتنی ڕۆژنامەگەریی 
و  ئامانج  لەگەڵ  جیاكەرەوەی  خاسیەتێكی  لە  پتر  كوردی 
پێشینەی دەركەوتنی ڕۆژنامەگەری لە ڕۆژئاوا و بگرە لە 
دونیای سێ‌، لەنێو ئەو وڵاتانەی لەمێژە قەوارەی نەتەوەییان 
هەیە، لێ‌ شین بووە. لەكاتێكدا ڕۆژنامەگەری لە ئەورووپا 
سیستمی  گەشەسەندنی  بۆ  شارستانی  دەركەوتنی  وەك 
ئابووری،  و  كۆمەڵایەتی  پێشكەوتنی  و  سەرمایەداری 
برەوپێدانی ڕەوتی دیموكراتی و فرەناوەندی هاتە خەمڵاندنو 
لەپێناوی گوزارشتكردن لە تێڕوانینی سیاسی توخمە جیاجیاو 
پێكهێنەرەكانی كۆمەڵگەكانی ڕۆژئاوادا بەرفرەبووە، كەچی 
ڕەوتی  دەرەوەی  لە  تاراوگە،  لە  كوردی  ڕۆژنامەگەریی 



115

گەشەسەندنی كۆمەڵایەتی و ڕۆشنبیریی كوردستان هاتۆتە 
لەدایكبوونی  و  )كوردستان(  مەش  بە  كاركردنەوە.  كۆڕی 
ڕۆژنامەگەریی كوردی دەرهاوێشتەی پێویستی كۆمەڵایەتی، 
ئەندازەی  بە  نەبووە،  كوردەواری  و ڕۆشنبیریی  ئابووری 
بنەماڵەی  خەمخۆری  ڕووناكبیرێكی  هاجسی  ئەوەی 
ڕۆژنامەی  بە  )سەبارەت  و  بەدرخانییەكان  تێكۆشەری 
نوخبەی  و  سەردەستە  ڕووناكبیرانی  خەمی  كوردستان(و 
كوردی بووە. ڕەنگە هەر لەبەرئەوەش بێت خاسیەتێك لەنێو 
ڕۆژنامەگەریی كوردیدا ڕەگی داكوتاوە، ئەویش خاسیەتی 
كێشە  لەئاست  كوردییە  ڕۆژنامەگەریی  لووتبەرزیی 
كۆمەڵایەتییەكان، گرفت و گوزەرانی ڕۆژانەی خەڵكی، گوایە 
لالێكردنەوە  شایستەی  و  )بچووكن ‍!(  كێشەگەلێكی  ئەوانە 
بۆ  ئیش  راپەڕینەوە  دوای  لە  خاسیەتە  ئەو  هەڵبەتە  نین. 
دەوێت،  زۆری  ماوەو  زۆری  بەڵام  كراوە،  ڕەگهەڵكێشانی 
تا ڕۆژنامەی كوردی دەبێتە ئاوێنەنمای ژیانی كۆمەڵگە لە 

بچووكترین گرفتییەوە، تا هەرە گەوورەكەیان.
لە هەلومەرجی خاسیەتە جیاكەرەوەكانی ڕۆژنامەگەریی 
كوردی، كە لە تاراوگە، نەك لەنێو وڵات، لەدایك بوو، ئاوەها 
ئامانجی سیاسیی ڕۆژنامەگەریی كوردی، كە پەیوەندی بە 
مانەوە و پاراستنی نەتەوەوە هەیە، بووە ڕۆژنامەگەرییەكی 
كەلتوورەوە  و  زمان  پاراستنی  ڕێگای  لە  كە  )بەرگری(، 
سیاسییەكە  ئامانجە  لە  لادان  لێرەوە  دەپاراست.  كوردی 
ڕووی دا و پاراستنی ئەدەب و زمانی كوردی بووە )نەریت، 
بت، تەوتم و تەلیسم( و لە سنووری پێداویستیی سەردەمی 
لە هەندێك دەركەوتی سیاسی بووە ڕێگر،  تا  خۆی ترازا، 

تەنانەت لەبەردەم ئامانجە سیاسییەكەشدا.
لەو ماوە كەمانەشی، كە بۆ كورد لواوە ڕاستەوخۆ هزری 
سیاسی و ئامانجی سیاسی لە ڕۆژنامەكانییەوە پەخش بكا، 
ڕۆژنامەگەریی كوردی تا راپەڕین هەر لە جوغزی خیتابی 
هی سەردەمی  كە  خیتابێك  مایەوە،  حەماسیدا  و  بەرگری 
بانگێشتكردنە بۆ ڕابوونی نەتەوەیی، نەك هی سەردەمێك، كە 
نەتەوە دەست بەكاربووە و كار و شۆڕشی سیاسی و ئیش 
بۆ دەسەڵاتی سیاسی دەكات بە هەموو ئەو دەركەوتانەی 
لە چالاكی و كاری سیاسیی دەكەونەوە، لە پێویستی ئەوەی 
و  كار  ئەو  و  چالاكیانە  ئەو  دەبێ‌  ڕۆژنامەگەری  ڕەوتی 
كۆششە سیاسیانە شی بكاتەوە و لە شوێنی شیاوی خۆی 

لە هاوكێشە سیاسییەكاندا دایبنێ‌.
سەیرە نەتەوەیەك هەموو ڕەوتی تێكۆشانی لەم سەدەیەدا 
لەپێناو سەرەكیترین ئامانجی سیاسیدا بێت، كەچی )ئەدەب( 
دیارترین سیمای ڕەوتی ڕۆژنامەگەری بێت، زمانیش مانای 
سیحر و جاویدانێكی ئەزەلی بگەیەنێت، نەك ئامڕازێك بۆ 

گەیاندنی ڕوانین و لێكدانەوەكان.

*كوردستانی نوێ، رۆژی: 1998/1/25

ئاماژەیەك بە باری شرۆڤەكاریی سیاسی 
لە ڕۆژنامەوانیی كوردیدا

ڕووناكبیری ‌و  نێوەندی  باوی  بیروڕای  پێچەوانەی  بە 
ڕۆژنامەوانیی كوردی، توخمی زۆرلێكراوی نێو لاپەڕەكانی 
‌و  دوورودرێژ  كاروانە  لەم  كوردستان،  ڕۆژنامەوانیی 
پچڕپچڕەیدا، توخمی ڕۆژنامەوانیی سیاسی ‌و بە تایبەتیتریش 
لایەنی شرۆڤەكردنی سیاسییە. كاروانی )107( ساڵەی ئێمە، 
بە  ئێستاش  كە  دەگێڕێتەوە،  زۆرە  و  زوڵم‌  ئەم  چیرۆكی 

جۆرێك لە جۆرەكان هەروا درێژەی هەیە.
بۆ  گێڕایەوە  زوڵمەم  ئەم  هۆكاری  بەشێكی  خۆی  كاتی 

دوو فاكتەر:
- ئیمپریالیزمی ئەدەبی. زاڵبوونی زمانی ئەدەب ‌و ئەندێشــە 
و دەســتەواژە ئەدەبییەكان بەســەر ڕەوتی رۆژنامەوانیماندا.
ناسیونالیستی كوردو  بزووتنەوەی  - خیتابی حەماسیی 
ئەم  لەلایەن  ڕۆژنامەكان  سیاسیی  لایەنی  كۆنترۆڵكردنی 
خیتابەوە. زاڵكردنی ئەدەبی هاندانی سیاسی ‌و دەركەوتنی 
جەماوەر  كە  )داعیة(،  بانگەشەكار  سیاسیی  نووسەری 

باسی دووەم:

هاندەدا بۆ گردبوونەوە لە دەوری مەسەلە ڕەواكان ‌و دەیان 
هێنێتە جۆشوخرۆش.

دەركەوتنی  هۆكاری  فاكتەر،  هەردوو  دەزانم  هەڵبەت 
״كوردستان״ی  ژمارەی  یەكەمین  هەیە.  خۆیان  سروشتی 
دایك لە ڕۆژی 189٨/4/22 دا سەرەتای چاندنی تۆی هەردوو 
ژمارەیەدا،  لەو  بەدرخان  میدحەت  میقداد  تێدایە،  فاكتەری 
سەروتارێكی  سەردەمە،  ئەو  هەواڵێكی  چەند  لە  جگە 
سیاسیی پڕ جۆشوخرۆشی نووسیووە، كە بۆ زەمانی خۆی 
كوردایەتی  ویستەكانی  ڕەوای  مانفێستێكی  ئێستاش  بۆ  ‌و 
‌و هەروا بەرزترین ئاستی لێكدانەوە ‌و تێگەیشتنی سیاسی 
هاوزەمانی  ڕۆژنامەكانی  ئەوی  دڵنیام  گرتووە.  لەخۆ 
كوردستان لە ڕۆژنامەی نەتەوە‌و ‌وڵاتەكانی تر نووسراوە، 
هیچی زیاتر نییە لەوەی بەدرخان نووسیویەتی. لە تەنیشت 
تردا،  ئەو نووسراوە ‌و نووسینە سیاسییەكانی ژمارەكانی 
نالی ‌و هی حاجی  هی  كوردی،  پارچە شیعرێكی  هەمیشە 

قادری كۆیی، بڵاو كراونەتەوە.
مەعلومیشە كە:

جیاجیایە،  لێكدانەوەی  خەیاڵگەی  ئەدەبی  زمانی   -١
گوزارشتی ئەدەبیش تا لێی قووڵ ببیتەوە چەشە ‌و چێژی 
حەماسەتی  زمانی  دەبەخشێت.  پێ  نوێباوت  جیاواز ‌و 
سیاسیش، هاندەری كردەی سیاسی ‌و دەرمانی وزەبەخشی 
نیشتمانییەكان،  بزووتنەوە  مۆراڵیی  بەلایەنی  باوەڕمەندانە 
ڕۆژنامەدا  لە  سیاسی  حەماسیی  وتاری  حاڵەدا  لەو  واتا 
وەزیفەیەكی سیاسیی جیاواز لە ئەركی ڕۆژنامە لە تێگەیاندنی 
بە  ڕۆژنامەوانی  زمانی  لەكاتێكدا  دەبینێت،  خوێندەوارانی 

گشتی ‌و زمانی ڕۆژنامەوانیی سیاسیش بە تایبەتی، زمانێكی 
ڕاستەوخۆ ‌و بێ پێچە بەدەورەیە.

ئەدەبی(،  2- ئەم دوانەیە )حەماسەتی سیاسی و زمانی 
خۆیدا،  سەردەمی  لە  سیاسی  دیاردەگەلێكی  هەر  ‌وەك 
كەمەندكێشكردنی  لە  ڕۆڵی خۆی  هەبوو ‌و  پاكانەی خۆی 
خوێندەوارانی كورد بۆ لای دیاردەی ڕۆژنامە وازی كرد، 
حەماسییەكان  سەروتارە  جوشۆخرۆشەی  ئەم  ڕاستە 
ناوەرۆكێكی ڕەوایان لەخۆگرتبوو، كە ڕەوایی بزووتنەوەی 
گیراوە  لێ  نەتەوەیەك كە ڕێی  بۆ  بوو، ڕاستە  كوردایەتی 
دامودەستگای فەرهەنگی ‌و كولتووری خۆی هەبێت شیعر 
سەبەتەی پاراستنی زمانی نەتەوەیی ‌و هەڵگرتنی دەستەواژە 
‌و ئیدیۆم ‌و حەرف ‌و وشەكانی بوو، تا هەلومەرجێك پێكهات 
ئێمە بچینە نێو مێژووی نووسینە‌وە، بەڵام ئەم لەخۆگرتنە 
فەرهەنگییە، كە وەزیفەیەك بوو بە شیعر سپێردرابوو، دواجار 
لە  كەند و كۆسپ  بوونە  لەنێو لاپەڕەكانی ڕۆژنامەكانمان 
ڕێی دەركەوتنی زمانێكی ڕۆژنامەوانیی ڕەوان، كە وتەكانی 
لە  تایبەتیش  بە  ڕێكوڕاست،  هەبێت ‌و  مانای موجەرەدیان 
بن  گوزارشت  سیاسییەكاندا،  دەربڕینە  و  چالاكی  پرسی 
لەوەی ڕۆژنامە ‌و ڕۆژنامەونووسی دەیانەوێت بیڵێن ‌و هیچ 

تەفسیرێكی پەنهان لەخۆ نەگرن.
3- ئەمانە لە سەردەمێكی درەنگتردا بوونە كۆسپی بەردەم 
كوردستاندا.  لە  سیاسی  ڕۆژنامەوانیی  ژانری  پێشكەوتنی 
ڕژێمە  كە  بوو،  ئەوە  كرد  ئاڵۆزتر  كێشەكەی  ئەوەی 
داگیركەری  رژێمی  تایبەتی  بە  كوردستان،  داگیركەرەكانی 
دەربازبوونی  درەنگ  باعیسی  بوونە  ناڕاستەوخۆ  عیراق، 

ڕۆژنامەوانیی كوردستانی لەم حاڵەتە دواكەوتووییە. لە كەم 
دەرفەتی سیاسیدا، مەگەر ئەو كاتانەی كورد لە موفاوەزە‌و 
ئاشتیدا بووبێت لەگەڵ حكومەتەكانی عیراق، ڕۆژنامەوانیی 
لەنێو  سیاسی  ڕۆژنامەوانیی  ژانری  توانیویەتی  كوردی 
خۆیدا پێش بخات، چونكە پێشكەوتنی ڕۆژنامەوانیی سیاسی 
سیاسییەوە  هۆشیاریی  كەڵەكەبوونی  باری  لە  دواجار 
تێگەیشتنی هاووڵاتیانی كوردستان بەرزتر دەكاتەوە، شتێك 
كە ئەوان، بە تایبەتی ڕژێمی بەعس، حەزیان نەدەكرد لەلای 
لە  سیاسی  ڕۆژنامەوانیی  پێشكەوتنی  ببێت.  پەیدا  كورد 
كوردستان، تەنانەت لەو بوارانەی پەیوەندییان بە ڕووداو ‌و 
دەركەوتە جیهانییەكانەوە هەیە، ئارەزوویەكی قەدەغەكراو 
بوو، چونكە دواجار تێگەیشتن لە سیاسەتی مەمالیك ‌و وڵاتە 
دەبوونە مۆدێلی شایستەی چاولێكردن  دووردەستەكانیش 
بۆ خوێندەوارانی نەتەوەی كڵۆڵی كورد. ئیسماعیل بێشكچی 
»كوردستان  لە  تورك،  ناسراوی  سۆسیۆلۆجیستی 
گەشەكردنی  گفتوگۆی  لە  نێودەوڵەتییە(«‌و  كۆڵۆنییەكی 
دەستنیشانی  وردی  بە  باكووردا  كوردەواریی  سیاسیی 
داگیركردن ‌و  تراژیدیای  باسكردنی  چۆن  دەكات،  ئەوە 
ڕزگاریخوازی  بزووتنەوەی  ژێركەوتنەكانی  سەركەوتن ‌و 
ڕۆژنامە ‌و  لە  ڤێتنام،  فەڵەستین ‌و  بندەست، ‌وەكو  گەلانی 
پرسیاری  ورووژاندنی  مایەی  دەبنە  توركیادا  میدیاكانی 
بەراوردكاری لەلای ڕووناكبیرانی كورد: ئەگەر ئەو میللەتانە 
بۆیان هەبێت خەباتی ڕزگاری بكەن ‌و ڕۆژنامەكانی توركیا 
‌و ڕۆژنامەی داگیركەرەكانیش ستایشیان بكەن، ئەی بۆچی 
لەو شێوەیە  نەبێت خەباتی  بۆی  وانیش  بندەستی  كوردی 

بەڕێ بكات؟
سیاسیدایە،  دەربڕینی  زاتی  لە  هەر  دیكەش  هۆیەكی 
ئەندازەی  بە  ڕۆژنامەوانی  بوارێكی  هیچ  مادامەكی 
نین،  ئاشكرا  ڕۆژنامەوانیی سیاسی دەربڕینەكانی سادە‌ و 
كەوابێت ئەو ژانرە لە سیستەمە تۆتالیتارەكاندا، لە سیستەمە 
ئەوجاش  دەبێت،  كەشف  دەستەكەی  زوو  داگیركەرەكاندا، 
نەتەوەیی  هونەری  ئەدەب ‌و  لەكاتێكدا  دەكرێت.  كەلەبچە 
ئاماژەی  چەفەنگ ‌و  دەیان  شیعرەكەی،  تایبەتی  بە  كورد، 
ئەدەبی لەبەردەستدا بوو، تا مەبەستەكانی خۆی لە سانسۆر 
بشارێتەوە، هەرگیز دەرفەت نەبوو تا ڕۆژنامەوانیی سیاسیی 
دەربكەوێت ‌و  ڕاستەوخۆیانە  دەربڕینە  بەو  كوردستانی 

دروست ببێت.
خۆمان  ڕۆژنامەوانیی  ڕەوتی  حاڵەوە  بەو  ئێمە   -4
ساڵی   )14( ڕاستیدا  لە  سپارد.   1991 ساڵی  راپەڕینی  بە 
ڕەوتە  ئەو  لەنێوان  تێپەڕینە  قۆناغی  راپەڕین،  دوای 
مێژووكردە، بە هەموو كەموكورتییەكانەوە لەلایەك ‌و ژانی 
لەدایكبوونی جۆرێك لە جۆرەكانی ڕۆژنامەوانیی سیاسی، 
كە شرۆڤەكردنی سیاسی پانتایی فراوانی لێ داگیر دەكات 
لەلایەكی تر‌ و ئەو تێكەڵیەی ڕۆژنامە سیاسییە گشتییەكانی 
دوای ڕاپەرینی كردبووە چێشتی مجێور، ماوەیەكی كورتی 
خایاند. ئەوەی باش بوو، لەگەڵ گەشەكردنی بزووتنەوەی 
فەرهەنگی ‌و فراوانبوونی توانای چاپەمەنی لە نیوەی دووەمی 
نەوەدەكاندا ئەدیبەكان ماڵی خۆیان جیاكردەوە ‌و ڕۆژنامە 

سیاسییەكانیان بۆ خەمە سیاسییەكان بەجێ هێشت.
ڕۆژنامەوانیی حزبی ڕۆڵێكی دیاری گێڕا لە ڕەنگرێژكردنی 

ئەم قۆناغی پەڕینەوەیەدا، هەڵبەت ڕۆڵێك بە هەردوو باری 
دادوەر،  بكاتە  ویژدانی  دەبێت  مرۆڤ  سەلبیدا.  ئیجابی ‌و 
تا ئەم دوولایەنە دەستنیشان بكات. بێ ڕۆژنامە ڕۆژانەییە 
حزبییەكان مومكین نەبوو قسە لەسەر ڕۆژنامەوانیی سیاسی 
حزبییە  دەستپێكە  ئەم  هەروەها  بكرێت،  ڕاپەڕین  دوای  لە 
ڕۆڵی سەلبیشی وایكرد لەمەدا، كە وەك هەر لێكدانەوەیەكی 
خۆی  سیاسیانەی  شرۆڤەكاریی  دەتوانی  نەی  حزبی 
كە  سیاسی،  شرۆڤەكردنی  فراوانتری  فەزایەكی  بگەیەنێتە 
هەموو ڕەهەندەكانی باسوخواسە سیاسییەكان لێك بداتەوە. 
شرۆڤەكراو  باسوخواسی  ‌و  ڕووداو  كاتێك  بەتایبەتی 
هەبووبێت.  كوردستانەوە  سیاسیی  باری  بە  پەیوەندی 
دیاریكراو  سیاسەتێكی  قازانجی  بە  لێكدانەوە  كاتانەدا  لەو 
سیاسەتێكی  پەسەندكردنی  لە  زیاتر  یان  دەشكایەوە، 
شرۆڤەكارییەكی  ئەوەی  وەك  دەنووسرایەوە،  دیاریكراو 
وابێت، كە یارمەتیی خوێنەر بدات لە دەنگوباس ‌و رووداوەكان 

تێ بگات.
دەستنیشانكردنی كەموكوری وا لەم نووسینەدا بە مانای 

ئەوە نییە، كە:
یەكەم: ڕۆژنامەوانیی كوردستان چۆڵەوانییەكە لە بواری 
دەقی سیاسیی نایاب، یان شرۆڤەكردنی سیاسیی ڕاست ‌و 

دروست ‌و بەجێدا.
دووەم: لەكاتێكدا ئاماژە بە دەستنیشانكردنی ئەم ڕەوشە 
سەلبییە دەكەم، مانای ئەوە نییە ڕێڕەوی كاركردنی خۆشم 
مەیدانی  كوردستان ‌و  سیاسیی  ڕۆژنامەوانیی  بزاوتی  لە 
شرۆڤەكردنی سیاسیی دوای راپەڕیندا بێ كەموكوڕی بوو، 

بەپێچەوانەوە ئەم دەستنیشانكردنەم بەر لە هەموو شتێك لە 
ئەزموونی خۆم ‌و هاوڕێكانمە‌وە هەڵهێنجاوە، دەیان وتاری 
پێشوەخت  فەزایەكی  لە  كە  هەن،  سیاسی ‌و شرۆڤەكردنم 
بڕیارلێدراودا نووسیومن ‌و ڕەوتی ڕووداوەكان ‌و زەمەن 

سەلماندیان، كە شرۆڤەكردنەكە لە بنچینەوە هەڵە بوو.
ڕۆژنامەوانیی  دەركەوتنی  وردە  وردە  لەگەڵ  ئەمڕۆ   -5
لە  سیاسی  شرۆڤەكردنی  خەریكە  ناحزبی،  یان  ئازاد، 
بێ  ڕێبازەكە  بەڵام  دەكات،  گەشە  كوردیدا  ڕۆژنامەگەریی 
قورسایی  قۆناغەدا  لەم  ناحیزبەكان  ڕۆژنامە  نییە،  لەمپەر 
كاری خۆیان كردۆتە سەر كاروباری ناوخۆیی ‌و گیروگرفتە 
ڕۆژانەییەكانی هاووڵاتیان، كە ئەمەش بۆ خۆی گرنگە، بەڵام 
بایەخدان بە شرۆڤەكردنی سیاسی لە ڕۆژنامە ئازادەكاندا 
تاقە دەرفەتە بۆ گەشەپێدان ‌و دەركەوتنێكی چالاكانەی ئەم 
لێرەدا  دەشێ  كوردستاندا.  ڕۆژنامەوانیی  لە  گرنگە  ژانرە 
لە  سیاسی  شرۆڤەكاریی  ڕەوتی  كەموكوڕییەكی  چەند 

ڕۆژنامەكانی وڵاتدا دیاری بكەین:
یەكەم: تێكەڵبوونی جۆرەكانی شرۆڤەكردنی سیاسی، یانی 
تێكەڵبوونی قاڵبەكانی نووسینی سیاسی لەنێوان: ڕاپۆرتێك 
كە وردە توانجێكی سیاسی تێدایە، ستونێك كە بیروڕایەكی 
وتارێكی  دەگرێت،  لەخۆ  سیاسی  نووسەرێكی  تایبەتی 
شرۆڤەكاری لەسەر ڕووداوێك، ستۆرییەك )گێرانەوەیەك( 
چەند  ڕای  وەرگرتنی  بە  خۆی  نووسینەكەی  نووسەر  كە 
پەیوەندارێكی سیاسی پتەوتر دەكات، لێكۆلینەوەی سیاسی 
‌و بیرەوەریی سیاسی. گەلێك جار ئەم قاڵبانە تێكەڵ دەبن ‌و 

سەر لەخوێنەر دەشێوێنن.

دووەم: جیاوازی نەكردن لەنێوان شرۆڤەكردنی سیاسی‌و 
هەڵوێستی سیاسیی نووسەردا. بە ڕای بەندە ئەمە گەورەترین 
هەڕەشەیە لەسەر دەركەوتنی شرۆڤەكارییەكی بایەتییانە‌و 
بەوپێیەش دەركەوتنی نووسەری شرۆڤەكاری بەتوانا لەناو 
ڕۆژنامەوانیی كوردیدا. نووسەری سیاسیی كورد جیاوازی 
ناكات لەنێوان هەڵوێستی خۆی ‌وەك كارەكتەرێكی سیاسی 
بابەتیانە بۆ ڕەوتی رووداوەكان ‌و ئەو  لەگەڵ لێكدانەوەی 
ڕاستە  هەڵدەسورێنن.  سیاسی  بزووتنەوەی  میكانیزمانەی 
هەر  سیاسیی  نووسەری  كورد ‌و  سیاسیی  نووسەری 
وڵاتێكی دیكەی جیهان مەحكومە بە پشتیوانیكردنی كێشە‌و 
باشترین  بزانێت  دەبێت  بەڵام  وڵاتەكەی،  گیروگرفتەكانی 
خزمەت، كە دەشێ ڕۆژنامەوانێك یان شرۆڤەكارێكی سیاسی 
پێشكەشی وڵاتەكەی بكات، ئەوەیە ڕوانینێكی ڕەخنەگرانەی 
ڕووداوەكان،  بابەتیانەی  شیكردنەوەیەكی  هەڵچوون،  بێ 
با  جا  گشتی،  ڕای  سیاسی ‌و  نوخبەی  بەردەم  بخاتەوە 
باویش  بیركردنەوەی  خواستی  بەدڵ ‌و  ئەو شیكردنەوەیە 
نەبێت. پێویستە بۆ نموونە: لە شیكردنەوەی ڕووداوەكانی 
وڵاتدا، لە لێكدانەوەی خەباتی كورد لەبەرامبەر نەیارەكانیدا، 
سیاسی،  بزووتنەوەی  توانەكانی  ‌و  ململانێكە  ئاستی 
وەك  كوردایەتی،  دیپلۆماسیی  چەكداری ‌و  تەنانەت  یان 
لەبەر  نەك  بكرێت،  لەگەڵدا  مامەڵەی  موجەرەد  فاكتێكی 
دەردێك  بدەین،  پڤ  خۆمان  كوردایەتی  هەست ‌و سۆزی 
كە ڕۆژنامەوانیی عەرەبی ‌و شرۆڤەكارەكانی لە مەسەلەی 
بەدەستییەوە  ڕووداوەكانیدا  شیكردنەوەی  فەڵەستین ‌و 

گیریان خواردووە.

شرۆڤەكارانمان،  لە  بەشێك  ئەندیشەیی  كورت  سێیەم: 
نەبوونی  زانیاری،  داتای  فاكت ‌و  بە  نەبەستنیان  پشت 
دەنووسن،  لەسەری  بوارانەی  لەو  ڕۆشنبیری  پشتخانێكی 

دیسان شیكردنەوە بێكەڵك دەكەن.
زاراوە‌و  ئاست  لە  كوردی  زمانی  كورتهێنانی  چوارەم: 
كورد  شرۆڤەكاری  لە  وا  كە  سیاسییەكاندا،  دەستەواژە 
دەكات بە عەرەبی، یان فارسی، یان توركی بیر بكاتەوە ‌و 

بە كوردی بنووسێت.
هەڵبەت قسەوباسی دیكەش هەن، بەڵام جارێ با ئەوەندە 

بەس بێت.

*گۆڤاری مەڵبەند-لەندەن نیسانی ساڵی 2005

ئاوێتەكردنی 
لایەنی ئەكادیمی ‌و بواری پراكتیكی

دروست  هەواوە  لە  هەروا  نوێ‌  كوردستانی  ئەگەرچی 
لەپێش  ئیعتبارەی  بەو  بە كوڕێ‌،  نەبووە  لەپڕێ‌  نەبووە و 
ئەو تەمەنێكی پتر لە نەوەد ساڵەی ڕۆژنامەگەریی كوردی 
هەبووەو بەر لە ڕاپەڕینیش ڕاگەیاندنی شۆڕشی نوێ‌ وەك 
باوكێكی شەرعی ״كوردستانی نوێ‌״ ڕۆژنامە ‌و بڵاوكراوە‌و 
بەڵام  داوە،  پێ  درێژەی  و  دەرچواندووە‌  دیكەی  گۆڤاری 
لەگەڵ ئەوەشدا ״كوردستانی نوێ‌״ بەو هەلومەرجەی تێیدا 
لەدایك بوو، وەكو یەكەم ڕۆژنامەی ڕۆژانەی كوردستانی 
لە  كە  سیاسی  ڕۆژنامەی  یەكەم  وەكو  كراو،  ڕزگار 
تێپەڕبوونی  بە  خۆی  بۆ  دەربچێ‌،  كورد  بۆ  كوردستان‌و 
خۆماڵی  ئەزموونێكی  توانی  ساڵەكان  مانگ ‌و  و  ڕۆژ 
بواری  گەشبینەكانی  لای  دەشێ‌  كە  بكات،  كەڵەكە  ئەوتۆ 
ڕۆژنامەگەری بوێرین بڵێین ئەزموونێكی دەوڵەمەندە و لای 
ڕەشبینەكانیش بڵێین )لەو قوڕەی ئەو تۆزە هەڵدەستێ‌(‌ و 
ئەوانی  ڕۆژنامەكە‌و  دێرینی  پێشەنگانی  بێت  هەرچۆنێك 

باسی سێیەم:

حاڵی حازر درێژە بە كاروانەكەی دەدەن شتێكیان بە شتێك 
كردووە. ئەزموونی متوازعی كوردستانی نوێ‌ بۆ ڕەوشی 
تازە سەرهەڵداوی دابونەریتی ڕۆژنامەگەری لە كوردستانی 
دوای راپەڕیندا، ئەزموونێكی وابوو دەیهێنا و دەیهێنێ‌ كەڵكی 
لێ‌ وەربگیرێ‌‌ و كەڵكی هەبێ‌ بۆ هەموو خەمخۆرانی بواری 
میحرابی  لە  دەخوازن  ئەوانەی  هەموو  ڕۆژنامەنووسی‌و 
ئەو  لەبەر ڕۆشنایی  بن.  پاسەوان ‌و حاجیب  خاوەنشكۆدا 
وا  و  كەوتۆتە‌وە  نوێ‌  كوردستانی  لە  ئەزموونەی  واقیعی 
هەڵسوڕاوانی  گەلێك جار  دەكرێت،  زیاد  لێی  حەوت ساڵە 
مامۆستای  بوونەتە  ڕۆژنامەنووسانی  نوێ ‌‌و  كوردستانی 
وانەگوتنەوە ‌و دەوركردنەوە لەو خول ‌و سیمنارە تاك‌ و 
بەدەستپێشخەری  چ  كراونەتەوە  لەوێ‌  و  لێرە  تەرایانەی 
كوردستانی نوێ‌ خۆیو چ بە هاوكاری ڕۆژنامەكە لەگەڵ ئەو 
ناوەند‌ و لایەنانەی لەپاڵ خولی تردا خولیان بۆ پێگەیاندنی 
كادیری ڕاگەیاندن، یان ژۆرنالیستە پێگەیشتووەكانی خۆیان 
كردۆتەوە: بەم جۆرە لە تەمەنی دووەم ساڵەی ״كوردستانی 
ناوەند ‌و  بارەگای  لە  چ  لە ساڵی 1993دا،  وردتر  نوێ‌״دا، 
ڕاگەیاندنی  كادیرانی  بۆ  خول  سلێمانی  نووسینگەی  لە  چ 
ژنانو خوێندكاران كرایەوە و هەڵسوڕا‌و و ڕۆژنامەنووسانی 
توێژە  ئەو دوو  كادیرانی  بە  پێویستیان  وانەی  ڕۆژنامەكە 
1995یشدا  ساڵی  لە  گوتۆتەوەو  كوردەواری  گرنگەی 
خولێكی  بە  وانەیان  نوێ‌  كوردستانی  ڕۆژنامەنووسانی 
گوتۆتەوە‌  خوێندكاران  بە  سەر  ڕۆژنامەنووسی  تایبەتی 
دووبارە  لەگەڵدا   1996 هاوینی  لە  ئەزمونیشیان  هەمان  و 
متوازعەی  لێزانینە  و  ئەزموون‌  ئەو  ڕاستیدا  لە  بۆتەوە. 

بەشی  نوێ‌  كوردستانی  ڕۆژنامەنووسانی  و  هەڵسوڕاو 
كەرتی  فێرخوازانی  بە  خزمەتێك  كە  بووە،  تێدا  ئەوەی 
پێوە  پاڵی  نیازەش بووە  ئەو  ڕۆژنامەنووسی بكرێت. هەر 
ناون، بێ‌ گوێدانە ئەوەی داخۆ چەند لە دەرچوانی ئەو خولە 
ڕۆژنامەنووسی  خولیای  دەكرێنەوە  تایبەتیانەی  و  گشتی‌ 
پاڵیان پێوە دەنێ‌ بێنە خزمەتی پراكتیكەوە و بە فیعلی وەك 
ژۆرنالیستێك زەكاتی ئەوەی فێری بوون بە ڕۆژنامەكە، یان 
ڕۆژنامەنووسیی  گۆڕەپانی  سەر  تری  ڕۆژنامەیەكی  هەر 
كوردی بدەنەوە، لە سەرینی ئەوەی كوردستانی نوێ‌ خەمی 
بە  خزمەتكردن  و  كوردییەتی  ڕۆژنامەنووسیی  گۆڕەپانی 
خۆی یان بە سەرجەم بوارەكە چوون یەك تەماشا دەكات. 
ڕۆژنامە هەشت ساڵییەكەی لەمەڕ ئێمە هێندە لەخۆبردووانە 
لەگەڵ ڕەوشی پێگەیاندنی ستاف‌ و كادیری ڕۆژنامەوانیدا 
مامەڵەی كردووە، كە وەك دایكێكی میهرەبانی ڕۆژنامەوانیی 
ڕۆژانە ئەو كەس ‌و لایەنەی ویستویەتی‌ و كەمێك حەزی 
لەو كارە كردووە توانیویەتی كادیرانی خول ‌و كارمەندانی 
دامەزراوەكانی بنێرێت، بۆ ئەوەی شتێك ئەزموون ‌و بڕێك 
شارەزایی لێ هەڵپچڕێ‌. هەڵبەتە ئەوانەی نمەكێكی سفرەی 
״كوردستانی نوێ‌״یان كردبێت لە واری دەرس وەرگرتندا، 
زیكر ‌و  شوێنی  لە  كە  بوون،  حەڵاڵ  نمەك  ئەوەندە  بایی 

ناوهێناندا سوپاسگوزاری ڕۆژنامەكە بن.
مەڵبەندانەی  ئەو  ‌و  خواپێداو  وڵاتانی  لە  بێگومان 
دەسەڵاتی  لە  دابونەریتێكیان  ڕاگەیاندن  ڕۆژنامەنووسی‌و 
چوارەمی خاوەنشكۆدا هەیە، مەڵبەندی مەشق ‌و پێگەیاندنو 
ئەوەی  لەبەر  لێ  هەیە،  بوارە  بەو  تایبەت  بەشی  و  كۆلیژ‌ 

بۆ  زانستییە  دەرفەتە  ناوەند ‌و  ئەو  ئێمەدا  كوردستانی  لە 
ئەكادیمی ‌و  خوێندنی  ڕاگەیاندن ‌و  كادیرانی  پێگەیاندنی 
زانستیانەی ڕۆژنامەنووسی نییە ‌و هەڵنەكەوتووە، جا لەبەر 
لێی  بوارەدا  لەو  هەڕەمەكیانە  هەتاسەر  ناشكرێ‌  ئەوەی 
بخوڕین، بۆیە سەرەنجام هەرچۆنێك بێت دەستپێشخەری 
‌و هەوڵە تایبەتی ‌و شەخسییەكان دەمێننەوە، كە كوردستانی 
و  كردن‌  باسمان  دەستپێشخەرییانەی  لەو  نوێ‌-یش 
ئاماژەمان پێ دان درێغی نەكردووە. ئەم خەمی ڕەخساندنی 
ڕۆژنامەگەری  ئارەزوومەندانی  بۆ  فێربوونە  دەرفەتی 
لای  هەلومەرجێكدا  هەموو  لە  تازەپێگەیشتووەكانی  ‌و 
كوردستانی نوێ‌ سەری هەڵداوەتەوە‌و بەپێی ئیمكانیات ‌و 
ئەندازەی هەموواركردنی تەگەرەكانی سەر ڕێگا ئیشی  بە 
لەگەڵ  پراكتیكی  ئەزموونی  سەرەنجام  تاكو  كراوە،  بۆ 
لە  ئاكامدا  لە  و  بن‌  ئاوێتە  تیۆری  ئەكادیمی ‌و  توانستی 
هەردوو هێڵەكە خزمەتێكی مایەی ئاسوودەیی دڵ پێشكەش 
بكرێت.. هەڵبەتە دواین هەوڵیش، كە ڕۆژنامەكە لەم بوارەدا 
دابێتی، ئەو محازەرە‌ و وانە هەفتەییانەیە، كە بڕیار دراوە 
كادیرانی  ‌و  بەگشتی  ڕۆژنامەكە  ڕۆژنامەنووسانی  بۆ 
ساز  دەرەوە  شار ‌و  نێو  پەیامنێرانی  تازەپێگەیشتوو ‌و 
لەبەر  كە  بكەن،  تێدا  بەشداری  هاوكارانەش  ئەو  بكرێت‌و 

هاوكارییە بێ‌ ئەندازەكانیان نازیان بەسەرمانەوە هەیە.
كە  كورتكراوەتەوە،  لەوەدا  محازەرانە  ئەو  بیرۆكەی 
لەسەر  محازەرەیەك  خۆی  ڕۆژنامەكە  ڕۆژنامەنووسێكی 
لایەنی  تێكەڵكردنی  بە  بكات ‌و  ئامادە  خۆی  بوارەكەی 
یان  بەشەكەی،  تایبەتیەكەی  ئەزموونە  لەگەڵ  تیۆری 

پێشكەش  بەردارمان  دیموكراتیانەی  گفتوگۆیەكی  خۆی، 
چوارشەممە  ڕۆژی  لە  ڕابردوودا ‌و  ماوەی  لە  بكات، 
شێركۆ  بەڕێز  لەلایەن  محازەرە  1998/12/30یەكەمین 
نووسەرانی ڕۆژنامەكەمان ‌و  ئەندامی دەستەی  مەنگوڕی: 
بەغدا  ئادابی  كۆلیژی  لە  ڕاگەیاندن  بەشی  دەرچووی  تاقە 
نووسین( ڕیپۆرتاژ  )هونەری  باری  لە  كە  كرا،  پێشكەش 
ەوە بوو. مەنگوڕی، بەوەی تەركیزی لەسەر لایەنی تیۆری 
بابەتەكە كرد ‌و لەگەڵ ئەزموونی كوردستانی نوێ‌دا ئاوێتە و 
هەندێك جاریش بەراوردی كرد، سەرەتایەكی چاكی بۆ ئەو 
جۆرە محازەرانە دانا، لەپێناوی ئەوەی بایی ئەوەندە ئەكادیمی 
بن، بۆ خاوەن ئەزموونەكانمان دەمەزەردكردنەوەی زانیاری 
‌و تێگەیشتنەكان بێت ‌و بۆ تازەپێگەیشتووانیش بەراییەكی 
دروستی دوور لە لادان و سەرلێشێوان بێت. واش چاوەڕوان 
دەكرێت سبەی چوارشەممە )1998/1/6( لە دووەم ئەزموونی 
محازەرە گوتنەكاندا بەڕێز كاوە محەمەد ئەندامی دەستەی 
نووسەران ‌و نووسەری سیاسیی ڕۆژنامە شتێكی نوێمان 
لەسەر )وتاری سیاسی( ‌و مەرجەكانی نووسەری سیاسی 
بە گوێرەی تایبەتمەندییەكانی )كوردستانی نوێ‌( پێشكەش 
بكات، بەو جۆرەی ئیتر لەئاكامدا ئەزموونی واری سیاسی 
لەم ڕۆژنامەیەدا بچێتە قاڵبێكی ئەوتۆوە، كە لە محازەرە‌ و 

سیمناری تردا بخوێنرێتەوە لێی ورد ببینەوە.
هەشت  مۆمی  داگیرساندنی  یادی  دوای  لە  ڕاستەوخۆ 
تر  بەڕێزێكی  هەفتەدا  هەمان  شەممەی  چوار  لە  ساڵەو 
نەریتە جوانەش  ئەو  ئەوەی  بۆ  بڵێتەوە،  تر  محازەرەیەكی 
لەپاڵ نەریتە خۆماڵییەكانی ڕۆژنامەی )كوردستانی نوێ‌(دا 

بچەسپێ‌ و باڵا بكات. كوردستانی نوێ‌ سەرەتا بە ئەزموونی 
خاوێنانی  قەڵەم  شاخ ‌و  تێكۆشەرەكانی  ڕۆژنامەنووسە 
شار دەستی پێ كرد‌و مامۆستای پێگەیاند. مامۆستاكانیش 
وانەیان  دەرس ‌و  نوێ‌  ئەزموونێكی  وەك  لەوێ‌  و  لێرە‌ 
گوتەوە ‌و بەخشندەبوون لە بەخشینی ئەوەی فێری بوون. 
ئەزموون ‌و  لەنێو خۆدا  وا  نوێدا  ئەزموونێكی  لە  ئێستاش 
محازەرەكان  ئەوەی  ئومێدی  بە  دەگۆڕنەوە.  زانیارییەكان 
تصمیم‌  پەیامنێر،  كاری  )هەواڵ،  وەك  بوارەكانی  هەموو 
ڕۆژنامەنووسی،  نەریتی  چاپخانە،  چاپ ‌و  جوانكاری،  و 

ڕاپۆرتە هەواڵ، ....هتد بگرێتەوە.

*كوردستانی نوێ، رۆژی: 1999/1/5

بەرەو خوێندنەوەیەكی 
كوردییانەی ڕووداوە سیاسییەكان

كەموكورتییەك، كە تا ماوەیەكی درەنگیش لە ڕۆژنامەگەریی 
كوردیدا تێبینی دەكرا، نەبوونی شیكردنەوە‌ و وتاری سیاسی 
لەمەڕ ڕووداو ‌و دەركەوتە سیاسییەكان بوو. مەبەست لە 
ماوەی  لە  كە  ڕووداوانە،  ئەو  بۆ  سیاسیانە  شیكردنەوەی 
ڕۆژانەیە  ڕۆژنامەیەكی  ئەركی  دەدەن ‌و  ڕوو  دیاركراودا 
بە بابەتێكی تەحلیلی بەسەری بكاتەوە‌ و لە )گەرماوگەرم(
وەكتری،  دەنا  بنووسێ،  لەسەر  )سەرنجێكی(  خۆیدا  ی 
واتا وتاری نەفەس درێژ ‌و شیكردنەوەی درێژخایەنی ئەو 
لەگەڵ  ئەوا  دێ،  بەسەردا  گۆڕانیان  درەنگ  ڕووداوانەی 
پێگەین ‌و هەراشبوونی بزاڤی ڕزگاری كورد لە لێكۆڵینەوە 
‌و وتاری سیاسی، لە ئەدەبیاتی حزبەكاندا ‌و لەوێشەوە لە 

ڕۆژنامەی حزبەكاندا، ڕەنگی داوەتەوە.
كە  بوون،  سیاسیانە  وتارە  ئەو  یان  هەبوون:  كە  بەڵام 
بزووتنەوەكــە  یان  حزبــەكە  سیاســەتی  لە  گوزارشتیان 
دەكرد ‌و بە زۆری زمانی ئەدەبی ‌و حەماسەتی شۆڕشگێڕی 

باسی چوارەم:

بەسەردا زاڵبوو. ڕۆژنامەگەریی شاخیش نەدەپەرژایە سەر 
دوورودرێژ ‌و  لێكۆڵینەوەی  یاخود  بەپەلە،  شیكردنەوەی 
بەسەردا  ئەكادیمیان  گۆڤاری  زمانی  كە  بوون،  بەشێنەیی 
بەسەرچووەكان  ڕووداوە  لەسەر  زۆریش  بە  زاڵبووە ‌و 
بوون‌و جگە لە پەند ‌و ئەزمووونەكانی ئەو لێكۆڵینەوەیە بۆ 
ئایندەی سیاسی بزووتنەوەكە بە كەڵكی ئەوە نەدەهاتن، كە 
كورددا  نووسەری سیاسیی  لە  ئاگایی  البدیهیة( ‌و  )سرعة 
دروست بكەن، سەرئەنجام نووسەرانی كورد، ئەوانەی لە 
بواری سیاسەتدا دەیان نووسی، قاڵبووی بوارەكە نەدەبوون 
بەرتەسكدا  بازنەیەكی  لە  سیاسییان  ڕوانینی  ئاسۆی  ‌و 
ئەركێكی  دەبووە  سیاسیش  وتاری  نووسینی  دەمایەوە. 
بوارەكانی  نووسەرانی  یان  ئەدیبان،  دەبوایە  كە  سەربار، 
كوردییەكان،  ڕۆژنامە  لاپەڕەی  پڕكردنەوەی  بۆ  هەر  تر، 

ئەنجامی بدەن!
كورد  سیاسیی  بزاڤی  زەبری  سەروەختێكدا  لە  ئەگەر 
ڕژێمیان بەناچاری ملكەچی هاوكێشە سیاسییەكان كردبێ ‌و 
هەرچۆنێكی بگوترێ نیمچە ئازادییەك بۆ نووسینی ئەدەبی‌و 
بوارەكانی تر ڕەخسابێ، ئەوا ئەو نیمچە ئازادییە لە ئاستی 
نووسینی سیاسیدا كورتی هێناوە‌ و سانسۆرەكانی بەعس 
بە مەبەستەوە شەڕی هەر دید ‌و بۆچوونێكی سیاسیانەیان 
لەسەر  بام  دەریبڕیون.  كورد  نووسەرێكی  كە  كردووە، 
نووسینی سیاسی  بووبێ،  ڕووداوێكی سیاسیی دەرەكیش 
بڵاوبوونەوەی  واتای  بەردەوامدا،  ڕۆژنامەیەكی  لە 
هوشیاریی سیاسی ‌و خەمڵینی هزری بەراوردكاری لەنێوان 
دەرەوە.  لە  سیاسی  دونیای  ناوخۆ ‌و  لە  سیاسی  دونیای 

پێویستە  دوژمنانە.  خواستی  پێچەوانەی  كارێكە  ئەمەش 
شاعیران  ئەدیبان ‌و  ئەگەر  كە  بدەین،  ئەوەش  سەرنجی 
هەڕەشەی  خۆیان  شاراوەكانی  گوزارشتە  وشە ‌و  بە 
دوورخستبێتەوە،  بەرهەمەكانیان  لە  ڕەقیبیان  مەقەستی 
توانیوە  نەشیان  تەنانەت  سیاسییەكان  نووسەرە  ئەوا 
سیاسی  نووسینی  هەڵبەتە  بن.  بەهرەمەند  بەخششە  لەم 
نووسینەكەش  بام  دەوێ،  ڕاستەوخۆو ساكاری  دەربڕینی 
لە  ئاڵۆز بێ.  شیكردنەوەی ڕووداوێكی سیاسیی گەورە ‌و 
ماوەی كورتخایان ‌و پچڕپچڕدا هەندێك نووسینی سیاسی ‌و 
نووسەرانی سیاسی هەڵكەوتبوون، بەڵام ڕژێم لە دوا ئاكامدا 
وەئاگا هاتووە‌ و سەرئەنجام ئەو نووسینانە هی ماوەیەك 
بریتی  لە  كراون ‌و خاوەنەكانیشیان  نەفی  پاشان  بوون ‌و 
قاڵبوونەوە لە بواری ڕۆژنامەگەریی سیاسیدا، تێكەڵی بزاڤی 
سیاسیی كورد بوون ‌و سەركردە ‌و ئەنتلجنسیا‌ و كادیری 
بوو  یەكێك  ئارام(  )شەهید  هەڵكەوتووە.  لێ  لێوەشاوەیان 
ئەركە سیاسییەكان  نووسەرە سیاسیانە، كە خواستی  لەو 
لە  بۆی.  بوون  بەپێز  سیاسی  نووسینی  ژمارەیەك  دافعی 
درەنگ وەختیشدا لەو سەروبەندەی ڕرژێم تا سەر ئێسقان 
سیاسییەكانی  نووسینە  كردبوو،  كەلەپچە  ڕۆژنامەگەریی 
وردەكاری  پڕ  تەحلیلی  جیاتی  لە  )هاوكاری(  ڕۆژنامەی 
بێتامی  سەنایەكی  ‌و  مەدح  ڕۆژنامەگەرییانە،  داهێنانی 
ئەو  بۆیەش  هەر  بوون،  چەوتەكانی  سیاسەتە  دیكتاتۆرو 
وتارانە لای خوێنەری كورد مایەی، بێزاری ‌و قێزلێبوونەوە 

بوون.
دەستكەوتێكی  وەك  ڕۆژانە،  ڕۆژنامەیەكی  دەرچوونی 

گرنگ ئازادیی ئەمڕۆی كوردستان، ئینجا تەواو پۆلێنبوونی 
لاپەڕە ‌و بەشە جیاجیاكانی زەمینەی باشتر خەمڵینی وتار‌و 
كوردیدا  ڕۆژنامەگەریی  لە  دەستی  دەم ‌و  شیكردنەوەی 
ڕەخساند. لاپەڕە دوو، كە ئیدی بە هاوكاری ستافی هەواڵ 
ڕووی سیاسیی ڕۆژنامەی كوردستانی نوێیان لێ پێكهات، لە 
ماوەی سێ ساڵی ڕۆژنامەكەدا تا دەهات سیما ‌و ڕوخساری 
سەرنجی  كورت ‌و  تەحلیلی  وەردەگرت،  خۆی  تایبەتی 
پەلەی لەسەر ڕووداوە هەمیشە گۆڕاوەكانی كوردستان ‌و 
ناوچەكە‌و جیهانی بڵاو دەكردەوە، زمانی تەحلیلی سیاسی 
بەكاردەهێنا.  سیاسیی  وتاری  بۆ  ئەدەبی  زمانی  بریتی  لە 
وردە وردە ستافی لاپەڕەكەش فراوانتر بوو، هاوكارانی لە 
بەسەریان  جوانەكانیان  وتارە  بە  زوو  ڕۆژنامە  دەرەوەی 
هەراشبوونی  بۆ  باشی  سەرەتایەكی  ئەمەش  دەكردەوە، 
نوێ  كوردستانی  دامەرزاند.  سیاسی  نووسەری  گەلێك 
خوێندنگەیەكی  بووە  كە  نواند،  دەسپێشخەری  لەوەشدا 
ڕۆژنامەگەرییانە بۆ پێگەیاندنی نووسەری سیاسی، ئەو سیما‌ 
و ڕوخسارە تا دەهات جێگیرتر دەبوو، دەبوو بە نەریتێكی 
لێ  پەیڕەوی  تریشدا  كوردییەكانی  ڕۆژنامە  لە  و  شایستە 
دەكرا، بە شانازییەوە ئەم لاپەڕەیە دەستپێشخەر بوو لەوەی 
ڕووداوە  كوردییانەی  خوێندنەوەیەكی  سەرەتاتكێی  كە 
سیاسییەكان بێتە بوون، خوێندنەوەیەكی بابەتی ‌و حیادی لە 
ڕووی خستنەڕووی ڕاستییەكانەوە، لەپاڵ ئەوەش لاپەڕە دوو 
بەو خوێندنەوە بابەتیانەی خۆی داكۆكی لە دەسكەوتەكانی 
گەل ‌و سەركەوتنەكانی دیبلۆماسی بزاڤی كوردی كردووە 
‌و ئاسەوارە كاولكارەكانی شەڕی ناوخۆی شیكردۆتەوە و 



136

دەستخۆشی لە سەركەوتنی كۆمەڵایەتی ‌و ئابووری، مافی 
مرۆڤ، هەڵبژاردن، دەوڵەتی قانوون ‌و گەشەی كۆمەڵایەتی 
بێ  جیهاندا  شوێنێكی  هەر  لە  ڕۆشنبیری،  ئابووری ‌و  ‌و 
ناوخۆیی  هەلومەرجی  تێكئاڵانی  ڕوانگەی  لە  كردووە. 
گەش‌و  ڕووە  نوێدا  سیستەمی  لە  جیهانی  ناوچەیی ‌و  و 
دیارەكانی هەر رێككەوتننامەیەكی سیاسی ‌و ئابووری، هەر 
یەك  بە  دژ  سیاسی  دووبەرەی  نێوان  نزیكبوونەوەیەكی 
كردووە‌ و ئاسۆی سیاسیی خوێنەری كوردی بەرفراوانتر 

كردووە.
نووسەری  تووشی  كە  گرفتێك  بەڵام  زۆرن،  كێشەكان 
ناوەندێكی  نەبوونی  دەبێتەوە،  كوردستاندا  لە  سیاسی 
زانیاری‌و ئەرشیفێكی سیاسی پوخت ‌و ڕێكوپێكە، هەروەها 
ئابلۆقە  لەم  جیهانیانەی  ڕۆژنامە  ئەو  هاتنی  پچڕپچڕی 
ڕۆشنبیرییەدا لە دوا هەواڵەكانی دونیا ‌و دوا تەكنیكەكانی 
نووسینی سیاسی ئاگادارمان دەكاتەوە. با لێرەدا ئەوەشی 
بخەمە سەر، كە پێم خۆشە لاپەڕە دوو، وەك چۆن دەستی 
نووسەری ئەم دێڕانەی گرت ‌و ئەوەندەی لە دەستی هات 
سیاسی  نووسەری  تری  ستافێكی  هەرواش  كرد،  ڕێنمایی 
خوێندنگەیە  ئەو  هەر  نوێش  كوردستانی  با  بگەیەنێ.  پێ 
بێ، كە هەموومانی خستە سەر ڕاستەڕێی ڕۆژنامەگەری ‌و 

گرەوبردنەوەشی بە خۆمان سپارد.

*كوردستانی نوێ، رۆژی: 1995/1/13

گێڕانەوەی ئەزموونی 
ڕۆژنامەگەری سیاسی 

قەڵەمە دیارەکانی 
ڕۆژنامەوانی دەرفەتێکی 

چاکە بۆ پەرەپێدانی توانای 
ڕۆژنامەوانیی سیاسی و 

شرۆڤەکاری سیاسی

بۆ  ئەلیوسف  رۆز  و  ئەخبار  و  ئەهرام  ئەزموونی  ئەمین...  مستەفا  و  هەیکەل 
هەڵسەنگاندن و هاوکاریی ڕۆژنامەوانیی سیاسی دەست دەدەن.

فەسڵی  چوارەم

بۆچی گەرمایی ڕوانینت نەماوە

بۆچی گەرمایی ڕوانینت نەماوە؟

ویستم بەم دێڕە شیعرەی سوارچاكی شیعری كوردی لە 
كوردستانی ئێران )سوارە ئیلخانی زادە( گوزارشتێك لە حاڵی 
ڕۆژنامەگەریی كوردی بكەم لە هەرێمی كوردستاندا. ئەوەی 
كە من پێم وایە لە سەروبەندی )104( ساڵەی تەمەنی خۆیدا 
هێشتا لە قۆناغێكی ڕاگوزەردایە. ڕەنگە سەیر بێت، كە بەندە لە 
دەربڕینی حاڵوبارێكی ڕۆژنامەنووسیدا دێڕە شیعرێك فریام 
دەركردنی  بانگخوازانی  لە  بووم  یەكێك  لەكاتێكدا  بكەوێت، 
بە  نەك  بە سیفەتی شاعیرانەی خۆیان  شیعر و شاعیران، 
ڕۆژنامەگەریی  مەملەكەتی  لە  ڕۆژنامەنووسیان،  سیفەتی 
كوردی. تومەز لەبەردەم دەربڕینی وا جوانی چەشنی ئەوەی 

سوارەدا، خەریكە لە بانگەوازەكەی خۆم پاشگەز دەبمەوە!
ڕێكەوتێكی  شیعرە  دێڕە  ئەم  خاوەنی  حاڵی  دەبینم  وای 
كۆیان  لەمڕۆدا  كوردی  ڕۆژنامەگەریی  حاڵی  لەگەڵ  سەیر 
ماوەیەكی  دەربڕی  سوارە  ئەدەبی  و  سوارە  بكاتەوە. 
كوردستانی  كۆمەڵایەتیی  و  سیاسی  ژیانی  ڕاگوزەری 
بە  ئاوس  زەمەنێكی  پێشبینی  ئەدەبەكەی وی  بوون.  ئێران 

باسی یەکەم:

حاڵی  سەردەمەدا.  ئەو  كوردەواریی  لە  دەكرد  گۆڕانكاری 
ڕۆژنامەگەریی كوردی لە هەرێمی كوردستانیش لە قۆناغی 
ڕاگوزەردایە بەرەو قۆناغێكی نوێ،‌ كە ئاوسە بە گۆڕانكاری 

و پێشبینی وەرگۆڕان.
ڕاستە ڕۆژنامەگەریی كوردی، وەك تەواوی توخمەكانی 
ڕەوتە  بەڵام  دەژێت،  ئازادیدا  هەلومەرجی  لە  كوردەواری 
ڕۆژنامەگەرییەكە ئێستا قۆناغی تێربوونی تێپەڕاند و دوای 
ڕێكخستنەوەی  لە  چاوی  ئازادی  پیادەكردنی  لە  ساڵ  دە 
دونیا،  وەرگۆڕاوەی  هەلومەرجە  لەم  خۆیەتی.  حاڵوباری 
ئامڕازەكانی  و  داوە  پەیوەندی  تەكنەلۆژیای  بە  پەرەی  كە 
بە  ئەوە  نەماوە،  لەبەردەمدا  سنوورێكیان  هیچ  ڕاگەیاندن 
دەردی ڕۆژنامەگەریی كوردیی ناخوات، كە بڵێ‌ سەروەریم 
زۆرە، تەمەنم )104( ساڵە، كە پتر لە دە ساڵیم لە سایەی 

ئازادیدا بەسەر بردووە.
ساڵی 1992، كە كوردستانی نوێ‌ و ئینجا برایەتی، وەك 
دوو ڕۆژنامەی رۆژانە، لەدایك بوون، ڕەنگە بێ‌ زیادەرۆیی 
نووسینگەكانی  ژمارەی  و  ماڵان  لە  سەتەلایت  ژمارەی 
ئەندازەی  بە  كوردستان  لە  جیهانی  فاكسی  و  تەلەفۆن 
ئەو ڕیزە سەنتەرانەی  ئەو ڕیزە ماڵە خاوەن سەتەلایت و 
تەلەفۆناتی تەنیشت جادەی سەهۆڵەكە لە سلێمانی نەبووبن. 
بۆیە ئەودەمە ئەركی هەردوو ڕۆژنامە و ئەوانی تریش لە 
پێشكەشكردنی مادەی تێروتەسەل ئاسان بوو، بەڵام ئەمڕۆ 
ئەركەكە گەلێك زەحمەتە، وەختێك خەڵك بەراورد لەنێوان 
چ  دەرەكیش  دەكەن.  دەرەكیدا  هی  و  خۆماڵی  ڕۆژنامەی 
دەرەكی؟ بەراوردەكە لەنێوان ئەوانەی خۆمان و الحیاة-دا 

دەكرێ،‌ نەك لەنێوان هی خۆمان و ڕۆژنامە ناوخۆییەكانی 
وڵاتانی دراوسێدا.

كەوابێ‌ لە یەكەم لاكردنەوەوە دەزانین، ئەوەی چاوەڕوانی 
دەكرێ‌ چەند قورسە و ئەوەی لە دوكانی بەكردا هەیە چەند 

قاڵب سابوونە؟
لەناو  ڕۆژنامەنووسان  سەرشانی  ئەركی  ڕاستیش  بە 
لەوە  بێگومان  قورسە.  راگوزەرییەدا  قۆناغە  ئەم  گێژەنی 
ڕۆژنامەیەك،  ئەستۆی  بخەیتە  خەتاكە  كە  نییە  ئاسانتر 
كە  ڕۆژنامەوان،  دەستەیەك  یان  ڕۆژنامەیەك،  ستافی  یان 
خەڵكیان فێری دابی ڕۆژنامەنووسیی كردووە و خوێنەریان 
فێركردووە هەمیشە چاوی لە بابەتی تێروتەسەل بێت، كەچی 
چارەسەری  ئایا  بەڵام  دەكەن(!  لەبیر  )فێركەران  ئێستا  وا 
پرسی نەمانی گەرمایی لە ڕوانینی ڕۆژنامەوانیی كوردییدا 
بە خەتاباركردنی ئەم ‌و ئەو دەبێت، یان بە خوردكردنەوەی 
تووشی  ئێستا  كە  دەبێت،  قەیرانە  نیمچە  ئەو  هۆیەكانی 
هاتووین. دەشڵێم نیمچە قەیران تا ئومێدمان بە ئایندە هەر 
بمێنێ‌ و حالوبارەكە لە شوێنی خۆی دابنێین، نەك بە زۆر لە 

قاڵبی قەیرانێكی گەورەدا بیپەستێنین.
با پێش ئەوەی چەند سەرەقەڵەمێكی متوازیع بخەمە سەر 
مێزی گفتوگۆكانی )104( ساڵەوە، ئاماژەیەكی گەشبینانەش 

دووپات بكەمەوە:
هەمیشە قسەكردن لەسەر گرفتێك، ورووژاندنی پرسیار 
حاڵی  بۆ  وەك  تەنگژەیەك،  نیمچە  یان  تەنگژە،  لەسەر 
و  ساغلەمی  گەواهی  كرد،  دیاریم  كوردی  ڕۆژنامەگەریی 

تەندروستی باشە.

گرفتێك  ئەوەی  بۆ  دەورووژێنین  پرسیار  بۆیە  ئێمە 
كەموزۆر  گرفت  بە  دەرككردنیش  بكەین.  چارەسەر 

نزیكبوونەوەیە لە دووڕیانی چارەسەر.

كێ‌ ئامۆژگاری كێ‌ دەكات؟
نەك  دەنووسم.  تێبینییەك  چەند  لەرزەوە  و  ترس  بە 
ئازادیی  مەودای  لە  گومانم  خوانەخواستە  ئەوەی  لەبەر 
بڵاوكردنەوەی ناو ڕۆژنامەكانی خۆمان هەیە، بەڵكو لە ترسی 
ئەوەی ئەم تێبینییانە بە ئامۆژگاری لەقەڵەم بدرێت، لەكاتێكدا:
دكتۆری  دەبێ‌  دەكات،  ئامۆژگاری  ئەوەی  عادەتەن   *
لە  بێت  بەشێك  خۆشی  نەك  بێت،  دەردەكان  چارەسەری 
پەتاكە! مادامەكی بەندەش ڕۆژنامەوانێكی ناو ئەو هەلومەرجە 
ڕاگوزەرەی ڕۆژنامەگەریی كوردیم، دەبێ‌ خۆم بە بەشێك 
لە قەیرانەكە بزانم، نەك ئامۆژگاریكاری خاوەنی ڕەچەتە. لە 
مەشدا میسرییەكان چاكیان گوتووە ״یا عزیزی كلنا لصوص״.
* باوەڕم وایە ئامۆژگاری لە هەموو گرفتێكدا دەیخوات، 
تۆ  نەبێت.  ڕۆژنامەنووسی  دونیای  ناو  گرفتی  لە  تەنها 
دەتوانی ئامۆژگاری ئەمریكا و ڕوسیا و نازانم چ زلهێزێكی 
تر بكەیت، كە چ سیاسەتێك پەیڕەوی بكەن، لەمەشدا تووشی 
هیچ گرفتێك نابێت، چونكە ئەو زلهێزانە بەقسەت ناكەن‌ و 
سەرەنجام ئامۆژگارییەكانت بە پاكیزەیی دەمێننەوە ‌و دەست 
دەدەن بۆ ئەوەی جارێكی تر و لە شوێنێكی تر ئامۆژگاریی 
دونیای  لە  ئامۆژگاری  بەڵام  بكەیت،  پێ‌  تریشی  وڵاتێكی 
ڕۆژنامەگەریدا لە جیاتی كلڕێژكردنی چاوی ڕوانین، لەوانەیە 
لەو  بكاتەوە.  كوێر  هەیە  بیلبیلەشدا  لە  وزەیەی  كەمە  ئەو 

ئەزموونە كەمە ڕۆژنامەنووسییەی هەمە، لەگەڵ بە شێنەیی 
و بە چاوی موشتەری تەماشاكردنی باری ئێستا لە وەختێكدا 
بە تەنیشت ڕۆژنامەوانیەوەم، هەموو جارێكی كە دەخوازم 
نازانم  هەڵبسەنگێنم،  ژمارەكانی ڕۆژنامەیەك  لە  ژمارەیەك 
لە كوێوە دەست پێ بكەم؟ لێ وەكو خوێنەرێك دەزانم ئەم 
گرفتەكە چییە؟ وەڵامی  دەڵێن  پێم  هەیە.  گرفتی  ڕۆژنامەیە 
ئامۆژگاری  بە  حازر بەدەستم ئەوەیە، كە دەردی كەچەڵی 

چارەسەر نابێت.
مەگەر مرۆڤ خۆی لەناو گەرمایی كارەكەدا بێت، تا بزانێ‌ 
لەكوێ‌ كەڵەكە دەبن و وەك  لەكوێوە دێن و  كێماسییەكان 

پەڵەیەكی ناشرین بە تەوێڵی ڕۆژنامەوە دەنووسێن؟
كە  ڕۆژنامەوانییە،  جەوهەریی  خەسڵەتێكی  ئەمە 
لاسەنگی  سەرچاوەی  بزانێ‌  تا  بێ‌،  ناوی  لە  دەبێ‌  مرۆڤ 
دەبن،  ئامادە  لاپەڕەكان  وەختێك  لەكوێدایە؟  تەرازووەكە 
وەختێك تایپو نەخشەسازییان بۆ دەكرێ‌، مرۆڤ لەو كاتەدا 
دەتوانێ‌ كەموكوڕییەكان ببینێ‌ و بڵێ‌ ڕاوەستە ئەی وتاری 
بێ‌  هەواڵی  ئەی  ڕاوەستە  لاپەڕەكانەوە،  مەخزێرە  پێز  بێ‌ 
لە خوێنەر مەشێوێنە. بوەستە ئەی وێنەی  سەروبەر سەر 
دەفتەر رەسمی  ئەم لاپەڕە جوانە  ناجۆر،  نەخشەی  تەڵخو 
بهێنی. بڕوانن  پێدا  تا بە كەیفی خۆت بۆیاغی  نییە  منداڵان 

ئەم گەرمایی ئامادەبوونە چەند گرنگ و جێی سەرنجدانە؟
ئامۆژگاری چارەسەری دەردەكە ناكات، لەبەرئەوە كەڵكی 
كتێبەكانی  پەڕی  لەناو  و  بهێنینەوە  خۆمانی  بەبیر  كە  نییە 
ڕۆژنامەیەكی  سكێچی  دوای  بە  ڕۆژنامەوانیدا  هونەری 
یارمەتیمان  ڕۆژنامە  سكێچی  بەڵێ‌  بین،  سەركەوتووەوە 

ڕۆژنامەدا،  بەشەكانی  و  كار  هەیكەلی  داڕشتنی  لە  دەدات 
لە  بەڵام ئەوە ڕۆژنامەنووسەكانن، ئەوە ئەو مرۆڤانەن كە 
گۆشت و خوێن دروست بوون، دەتوانن ڕۆح وەبەر سكێچی 
هەیكەلی  پەراسووی  لەنێو  وابكەن  و  بكەن  كتێبەكاندا  نێو 
ئاهورمەزادی  بدات.  قوڵپ  گەرم  خوێنی  لاپەڕەكانەوە 
ڕۆژنامەوانی خۆی دەزانێ‌ چۆن ڕۆح وەبەر ڕۆژنامەنووسدا 
دەكا و نهێنییەكانی پیشەی )گەڕان بە دوای ماندوێتیدا(ی بە 

گوێدا دەچرپێنێ‌؟
بۆ  عیشق  دەكات،  دروستی  )عیشق(  نهێنییە  ئەم 
ڕۆژنامەوانی، بۆ بۆنی مەرەكەب و كاغەزی مسوەدەی پێشتر 
وتار لەسەر نووسراو، عیشق بۆ خەولێكەوتن بە دیار ماكێتی 
بەیاننامەیەكەوە  یان  هەواڵ  بەهۆی  كەلەهێكڕا،  لاپەڕەیەك 
عاشق  بە  سۆپەرمانی  وزەیەكی  عیشق  هەڵدەوەشێتەوە. 
دەداو گەرمایی بە پەیوەندییە ئینسانییەكان دەبەخشێ‌. عیشقە 
دەرمانی گەڕانەوەی گەرماییە بۆ دونیای ڕۆژنامەنووسیمان.

بایەخی ئەوەی پێت وابێ‌ بەرپرسیاری
یەكێك لە گەواهییەكانی گەرمایی ئەوەیە، كە ڕۆژنامەوانو 
بەرپرسیارن  كە  بكەن،  هەست  ڕۆژنامەكەی  پێیەش  بەو 
بەرامبەر بە كۆمەڵەكەیان، یان ڕاستتر بێژم، بەرامبەر بەو 

زەمەنەی كۆمەڵگە پێیدا دەڕوات.
مامۆستایان،  و  شاعیران  جیاتی  لە  رۆژنامەوان،  ئەمڕۆ 
و  زەوی  بارانی  بۆنی  دەكەن،  دەركەوتەكان  پێشبینی 
پانتاییە ئاوەدان نەبۆكەی ناو كۆمەڵ و  تەماشای وشكایی 
لە  رسولا(  یكون  ان  الصحفی  )كاد  دەكەن.  نیشتمانەكەیان 
جێی نبوئەی شاعیرەكان و نبوئەی مامۆستایانی گرتۆتەوە. 

دەبێ‌ ڕۆژنامەنووس بە دڵ و بە گیان زەمەنی خۆی بژێ‌ 
خۆی  بڵێی  وەك  بێت.  یەكانگیر  ڕووداوەكانی  لەگەڵ  و 
ڕووداوەكان  گەرمایی  بە  هەست  دەبێ‌  دەكات.  دروستیان 
بكات‌ و لەناویاندا بكوڵێ‌. ڕەنگە لەمەشدا پێشینەی ڕۆشنبیریی 
ڕۆژنامەوان فاكتەرێكی گرنگ بێت. چونكە بێ‌ ڕۆشنبیرییەكی 
قووڵ لە باری ستوونییەوە )مێژووی میللەتەكە(‌ و لە باری 
ئاسۆییەوە )ڕێڕەوی ژیان لە دەوروبەرو دونیای دەرەوەی 
گیانی  ئەو  پێشبینییە،  ڕۆحی  ئەو  مەحاڵە  میللەتەكەدا( 

بەرپرسیارێتییە، لە ڕۆژنامەواندا دروست بێت.
هەمیشە ڕۆشنبیرییە، كە ڕوانینی بەراوردكردنی ئەزموونی 
ئەو  ئەدگاری  ناسینەوەی  لە  قووڵ  تێگەیشتنی  و  میللەتان 

هەلومەرجەی میللەت تێیدا دەژی، دێنێتە كایەوە.
لە  لێكۆڵینەوە  ئێمە  ڕۆژنامەوانی  نوخبەی  داخەوە  بە 
سروشتی  دەستنیشانی  ناتوانی  و  ناكات  نەتەوە  زەمەنی 
قۆناغەكە بكات. بۆیە لەمێژەوە لەناو ڕۆژنامەگەریی ئێمەدا:
- دیفاعی وەك ئەوەی پیرەمێرد لە نەورۆز و خوێندەواری.
و  كورد  گەلی  لە  ئەحمەد  برایم  ئەوەی  وەك  دیفاعی   -
و  عێراق  كاتیی  دەستوری  دووی  مادەی  لە  ڕەخنەكانی 
دەیان نموونەی گەرمایی ڕوانینی جاران نابینیتەوە. بێگومان 
ڕۆژنامەكانی ئەمڕۆ گەلێك لە ڕۆژنامەكانی ژین و خەباتو 
نموونەكانی  بەڵام  پێشكەوتووترن،  ڕاپەڕین  پێش  ئەوانی 
لەو  ڕۆژنامەگەریمانن  جۆشوخرۆشی  لەسەر  باسكران 
دوای  ساڵەی  دە  رێڕەوی  لەناو  هەڵبەت  سەردەمەدا. 
پیرەمێردانە، پەرۆشی برایم ئەحمەدانە  راپەڕیندا هەناسەی 
كەم نەبوونو ئێستاش كەم نین، بەڵام ئێمە قسەمان لەسەر 

ڕەوتێكە، كە دەتوانێ‌ زەمەنێك بە ڕوخساری خۆی ڕەنگڕێژ 
بكات. ئەو ڕەوتە لە كوێیە؟

بەهرەی ڕاییكردن
لە  تریش  خاڵێكی  ڕۆشنبیریدا،  پێشینەی  و  عیشق  لەپاڵ 
مایەی  دەبێتە  دابینبوونی  و  بایەخدارە  ڕۆژنامەوانیدا  كاری 
ئەو  كوردی.  ڕۆژنامەوانیی  دونیای  بە  گەرمایی  بەخشینی 
مەبەستم  ڕۆژنامەیە.  كارەكانی  ڕاییكردنی  بەهرەی  حاڵەش 
نییە،  ئیدارییەكەی  لایەنە  ڕۆژنامە،  كاری  ڕاییكردنی  لە 
گێچەڵی  تووشی  و  دەخوا  ڕۆژنامەوان  توانای  لە  ئەوە  كە 
هونەریی  كاری  ڕاییكردنی  مەبەستم  بەڵكو  دەكات.  لابەلای 
دەستنیشانكردنی  و  لاپەڕەكان  ڕێكخستنی  لە  ڕۆژنامەكەیە 
بابەتەكان، ڕاییكردنی سیاسەتی ڕۆژنامەكەو جێبەجێكردنێتی 
و  بەهرە  لایەنەش  ئەم  ڕاستی  بە  بڕیارلێدراودا.  ماوەی  لە 
كوردیدا  ڕۆژنامەوانیی  لەناو  داخەوە  بە  دەوێت.  سەلیقەی 
ئەوە  دەزانن  وا  نڤیسیار  و  ڕۆژنامەوان  كە  زاڵە،  نەریتێك 
و  ڕاست  بە  لاپەڕەكانی ڕۆژنامەكە  كە  ئەوانە،  ئەركی  تەنها 
چەپدا پڕبكەنەوە. لەكاتێكدا كاری ئەوان پەیداكردنی )مەعمیلە( 
بۆ ڕۆژنامەكە. ئەگەر وابڕیارە پەیداكردنی مەعمیلی خوێنەر 
بۆ ڕۆژنامەكە كاری بەشی دابەشكردن و چاپی ڕۆژنامەكە 
بڵاوكردنەوەی  بۆ  نووسەر  مەعمیلی  پەیداكردنی  ئەوا  بێت، 
زەحمەتترە،  ئەمەیان  كە  ڕۆژنامەكەدا،  لە  بابەت  و  نووسین 
هونەر  نووسەرانە.  دەستەی  ستافی  و  ڕۆژنامەوان  كاری 
لەوەدایە ڕۆژنامەكە ببێتە سەكۆیەك بۆ كۆكردنەوەی دەنگ 
تەنها  ئازادیشدا  كەشوهەوای  لە  واتا  جیاوازەكان.  رەنگە  و 

ئەوە بەس نییە ڕۆژنامەوان بە ئازادی بنووسێ‌ و قسە بكات. 
بەڵكو گرنگ ئەوەیە ئازادی بۆ قەڵەم و ڕەنگ و دەنگەكانی 
دەرەوەی ڕۆژنامەكەشی دابین بكات. ڕۆژنامەوانێكی گەورەی 
وەكو هەیكەل، وەختێك ویستی ئەو تۆمەتانە ڕەت بكاتەوە كە 
ئەویان بە مۆنۆپۆلكار و پاوانخوازی ڕۆژنامەوانیی سەردەمی 
)ڕۆژنامەوانیو  لەنێوان  لە كۆتایی كتێبی  لەقەڵەم دەدا،  ناسر 
لە  میسری  نووسەرانی  كەڵە  ناوی  لیستێك  سیاسەتدا( 
سەرجەم بوارەكانی نووسیندا بڵاوكردەوە، كە لە سەردەمی 
ئەمە  كردووە.  دەوڵەمەند  ئەلئەهرامیان  ڕۆژنامەی  ویدا 
باشترین بەڵگەیە بۆ ئەوەی كە ڕۆژنامەوان بۆی هەیە، جگە لە 
نووسینەكانی خۆی، شانازی بەو نووسین و نووسەرانەشەوە 

بكات، كە ئەو ڕێی بڵاوبوونەوەی بۆ خۆشكردوون.
ڕۆژنامەوانی  وای  بەهرەیەكی  خستنەكاری  بێگومان 
و  نووسەران  لەگەڵ  دەوێت  پەیوەندی  فراوانی  تۆڕێكی 

ڕۆژنامەوانی دەرەوەی ڕۆژنامەدا، چونكە:
- گەلێك نووسەر هەن توانای نووسینیان هەیە بۆ ڕۆژنامە، 

بەڵام سەلیقە و تاقەتی كاری ڕۆژنامەوانیان نییە.
كاری  لە  ئارەزوویان  هەن  ڕۆژنامەوانیش  گەلێك   -
سەربەخۆیە، ئامادەن دەقی ڕۆژنامەوانی جوان، ڕێپۆرتاژی 
زیندوو بەرهەم بێنن. بەڵام حەزیان لە سەفەر و گەڕانە و 

ڕقیان لە دانیشتنی پشت مێزە.
پێویستە بڵێین، كە كاراكردنی ئەم بەهرەی ڕاییكردنە تەنها بۆ 
كۆكردنەوەی دەنگ و ڕەنگە جیاوازەكان نییە، بەڵكو بۆ ئەوەشە 
ڕۆژنامەوان و ستافی دەستەی نووسەرانی ڕۆژنامەكە تووشی 
وشك بوون و هیچ پێ‌ نەمان نەبن. نابێ‌ ئەوەمان لەبیربچێت، 

كە لە ستافی هەر ڕۆژنامەیەكی كوردیدا بە ڕێژەی لە )15%(ی 
كارمەندەكانی بەجیدی كاردەكەن، ئەو دوایان بەرهەمی پەتای 

بیروكراسین، كە ڕۆژنامەكانیشمانی گرتۆتەوە.
جا ئایا )25%( ڕۆژنامەوانانی ڕۆژنامەیەك دەتوانن تەنها 

خۆیان هەموو لاپەڕەكان ڕەش بكەنەوە؟

هەواڵ هەر هەواڵە!
كوردستانەكەی خۆشمانەوە،  بە  ئێمە،  ڕۆژهەڵاتەكەی  لە 
پرسێك هەیە دروستكراو نییە و پاساوی مەنتیقی خۆی هەیە، 
ئەویش پرسی سەربەخۆیی، یان پابەندێتی ڕۆژنامەیە. ئایا 
ڕەوتی زاڵ لە ڕۆژنامەگەریدا بە دەست دەسەڵاتی سیاسییەوە، 
یان بە دەست كۆمەڵ و گرووپەكانیەوەیەتی؟ لەپاڵ ئەمەدا 
ڕۆژنامەنووسیش  ڕەوتی  ئازادیی  ئەندازەی  لە  پرسیار 
دەكرێ‌، ئەوەشیان هەر پرسیارێكی بەجێیە. دیارە ناوچەكەی 
ئیستبدادی  دەسەڵاتی  لەگەڵ  دوورودرێژی  تەمەنێكی  ئێمە 
ڕۆژهەڵاتیدا گوزەراندووە و ڕووناكبیرانیش هەقی خۆیانە لە 
هەموو شتێك بەگومان بن، بەڵام ئێستا لە كوردستان لەگەڵ 
دەركەوتنی كەموزۆری ڕۆژنامەگەریی ئەهلی و سەربەخۆدا 
ئەگەرچی  چارەسەر.  بەرەو  گاگۆڵكێمانە  بڵێین،  دەتوانین 
ڕەوتی ڕۆژنامەگەریی سەربەخۆ و ئەهلیشمان لە ڕەخنە و 
ڕەسمیمان  ڕۆژنامەگەریی  ئەگەر  نییە.  بێبەش  كەموكوڕی 
بەدەست پابەندێتیەوە گیری خواردووە و لەسەرێتی تێكۆشان 
ڕۆژنامەگەریی  ئەوا  بكات،  پابەندێتییە  لەو  دەربازبوون  بۆ 
ئەهلی و سەربەخۆشمان هەر لە سەرەتای ڕێگاوە خەریكە 
تووشی گرێی دەروونی دەبێت لە هەمبەر سیاسەتی كوردیدا.

و  سەربەخۆ  ڕایەكی  سەربەخۆ  ڕۆژنامەگەریی  ڕاستە 
دواجار  بەڵام  بۆ مەسەلەكان،  ڕوانینێكی سەربەخۆی هەیە 
پرسەكانی  دەبێ‌  هەر  ئەویش  بایەخی  جێی  مەسەلەكانی 
سیاسەتی كوردایەتی و كۆمەڵی كوردەواری بن. گەلێكم پێ‌ 
سەیرە ڕۆژنامەگەری سەربەخۆمان نەزانێت، كە ڕێژەی %70 
هەواڵ و ڕووداوی سیاسی هەروا بە لای نوخبەی سیاسیو 
بە  گەرمایی  ئەوەی  دەبینم،  وای   . سیاسییەوە  دەسەڵاتی 
پێشكەشكردنی  دەبەخشێ،‌  سەربەخۆ  ڕۆژنامەگەریی 
نوخبەی سیاسی و  لەسەر هەڵسوڕانی  پێچەوانەیە  ڕایەكی 
شقڵو  لە  ڕەخنەگرتنە  پشتگیریكردنی.  نەك  دەسەڵاتەكەی، 
خۆخافڵاندن  نەك  سیاسییەكە،  گەمە  ئیدارەدانی  شێوەی 
و  هەواڵ  باری  لە  وڵاتێكدا  هیچ  لە  لاوەكییەوە.  شتی  بە 
ڕووداوەوە كۆمەڵگە دابەش ناكرێت. بە داخەوە گەلێك جار 
ڕۆژنامەگەریی ئێمە هەموو ڕووداو و هەواڵێكی دەسەڵات و 
نوخبەی سیاسی بە شتێكی )دەسەڵاتدارێتی( لەقەڵەم دەدات، 
لەكاتێكدا لە وڵاتان شتێك هەیە لەنێوان هەواڵی تەشریفاتی 
و فەرامۆشكردنی هەواڵی نوخبەدا، كە پێی دەڵێن هەواڵ هەر 
هەواڵە لە هەركوێیەك بێت. ئەسڵەن لە وڵاتانی پێشكەوتوو، 
سەبارەت بەوەی ڕەوتی كۆمەڵی مەدەنی پێشكەوتنی گەورەی 
نە هی  نە هی حكومەتە و  بەدەست هێناوە، ڕۆژنامەگەری 
تەواو.  و  ڕۆژنامەگەرییە  هەر  ڕۆژنامەگەری  ئۆپۆزسیۆن. 
لەوێ‌ ڕۆژنامەكان تەنها ڕای گشتی دروست ناكەن، بەڵكو 
دەكەن‌و  سیاسیی  دەسەڵاتی  ئامۆژگاری  گرنگتر  لەوەش 
پێشنیاز  بۆ  سیاسییەكەی  ڕەوشە  ئیدارەدانی  ڕێوشوێنی 
دەكەن، تا ئەگەر پەیڕەویی كرد سەركەوتوو بێت، ئەگەریش 

نەیكرد و لە كاردا شكستی هێنا، سیاسەتێكی ڕەخنەگرانەی 
لە بەرامبەردا پیادە دەكەن. واتا ڕۆژنامەگەری لەوێ‌ بەشێكە 
لە پرۆسە سیاسییەكە و سەنگەری لە سیاسییەكان گرتووە 
بۆ  پەرۆشترە  سیاسییەكان  لە  سیاسەتەكان ‌و  لە  نەك 

سەرخستنی پڕۆژە سیاسییەكان.

ئیئتیلافی خێر!
زۆری  ژمارەیەكی  دواییدا  ساڵەی  سێ‌  دوو  لەم 
هێڵی  كە  بڵاوبوونەتەوە،  سەربەخۆ  گۆڤاری  ڕۆژنامەو 
دیموكراتیو  ڕەوتی  خزمەتكردنی  ئامانجەكانیان،  سەرەكیی 
ئەم  بێگومان  ڕۆژنامەنووسییە.  كاری  بازنەی  فراوانكردنی 
هەمان  لە  ڕێزلێگرتنن.  شایستەی  و  پیرۆز  ئامانجانەش 
ڕەوتی  هەڵسوڕاوانی  لەناو  تەنانەت  خوێنەرانو  لەناو  كاتدا 
رۆژنامەنووسیشماندا گلەیی لە بارەی زۆریی بڵاوكراوەكان، 
ناشڵێم بۆری، و كەمیی خوێنەران هەیە. لێرەدا بۆنەی )104( 
ساڵەی ڕۆژنامەنووسیی كوردی دەقۆزمەوە، تا پێشنیازێكی 

پێشووم دووبارەبكەمەوە.
لە راستیدا بۆ ڕۆژنامەنووس خۆش نییە داوای نەمانی هیچ 
ڕۆژنامە و بڵاوكراوەیەك بكات، با تەنانەت ئاستی هونەری 
لەنێوان ئەو  و تەكنیكیی ڕۆژنامەوانیشیان لاواز بێت. بۆیە 
نابێ‌  مۆرالییەی  گرفتە  ئەو  و  سەرەوە  گشتییەی  گرفتە 
حیلە  ئەم  بكەین،  بڵاوكراوەیەك  هیچ  نەمانی  بۆ  بانگەواز 

شەرعیەم دۆزیوەتەوە:
با هەندێك لە ڕۆژنامە و گۆڤار و بڵاوكراوە هاوئامانج و 
هاوئاستەكان لێك نزیك ببنەوە، بەرەو یەكگرتن بچن، چونكە 

هیچ كاتێك دیموكراسی مانای پەرتەوازەیی تواناكان ناگەیەنێت، 
بەڵكو مانای یەكێتی و لێك نزیكبوونەوەی هاوئامانجەكانیش 
دەگەیەنێت، لەسەر بنچینەیەكی ئارەزوومەندانە. لەبیریشمان 
ئازاد،  بازاڕی  وەك  دیموكراسیدا،  بازاڕی  لە  كە  نەچێت، 
ماسییە گەورەكان ماسییە بچووكەكان قووت دەدەن، بۆیە 
توانا  و  ببنەوە  نزیك  لێك  بچووكەكان  ماسییە  وایە  هەقی 
بخەنە  هاوبەشدا  پڕۆژەی  لە  خۆیان  ڕۆژنامەنووسییەكانی 

گەڕ )ببنە ماسییەكی نیمچە گەورە(.
با  نییە.  خراپ  داوایەكی  خێر  ئیئتلافی  داوای  لەمەشدا 
لیژنەیەكی فەرعی لە یەكێتیی رۆژنامەنووسان پێك بێت و 
گفتوگۆ لەگەڵ بەرپرسانی بڵاوكراوە هاو ئامانجەكان بكات 
بۆ ئەوەی بە توانایەكی باشترەوە بەشداری پرۆسەكە بكەن‌و 

هێز لە یەكگرتن وەربگرن.
ماقووڵ نییە ئێمەی ڕۆژنامەنووسان داوای یەكخستنەوەی 
و  بكەین  سیاسییەكان  هێزە  ڕیزەكانی  یەكێتیی  و  ئیدارە 
بۆ  هەنگاو  خۆشمان  نەكوڵێ‌،  پێكەوە  دانوومان  خۆشمان 

یەكێتی و لێك نزیكبوونەوە نەنێین.
لە ڕاستیدا سێ‌ و چوار ڕۆژنامە و گۆڤاری ئەهلیی تۆكمەو 
پتەو باشترە لە دەیان بڵاوكراوەی پەرتەوازەكەری تواناكان، 

كە سەر لە خوێنەری كەم دەرامەتی كوردیش دەشێوێنێ‌.
بە  بەخشینەوە  گەرمایی  پرۆسەی  لە  بەشێكە  ئەمەش 

ڕەوتی ڕۆژنامەنووسیی كوردیمان.

*كوردستانی نوێ، رۆژی: 2002/4/22

ئەی ئەم ئاگرەی دڵم بۆ كێ؟ 

)1(
یادی 119 ساڵەی ڕۆژنامەوانیی كوردی لە دۆخێكی ناخۆشی 
هەموو  دیارە‌و  وادەكەی  میوان  دەكەینەوە.  ڕۆژنامەگەریدا 
ساڵێك لەم ڕۆژەدا دێنەوە، بەڵام ئەوە میوان دۆستە، كە تەنها 
دارایی  دۆخێكی  پێیە:  ناوەختی  میواندارییەكی  كەرەستەی 
خراپ و تەداروكاتێكی كەمی توانا‌ و كەرەستەی رۆژنامەوانی، 
״ئەزموونی  جەرگبری  سیاسیی  پاشەكشێیەكی  دۆخی  لە 
دیموكراسی״ی كوردستاندا، كە ئاسۆی گەشەی‌ دامەزراوەكانی 
دیار نییە. بەم هەموو دەردەدارییەوە ڕۆژنامەوانیی كاغەزی، 
توندی  هێرشێكی  ڕووبەڕووی  ڕۆژنامەوانی،  دایكی  وەك 
گەشەكردنی‌  سنووری  نە  كە  بۆتەوە،  میدیایی  تەكنەلۆژیای 
دیارە‌ و نە سنووری كاركردن ‌و دابو دەستووری دەرگیری 
تر  وڵاتانی  و  وڵات‌  گشتییەكانی  دامەزراوە  و  یاسا‌  لەگەڵ 
دیارە. وەك تەلەبەی تەمبەڵ، كە سەعی ڕۆژانەی نەكردووە‌ و 
شەوی پێش تاقیكردنەوەش نە كارەبایان هەیە‌ و نە خشتەی 
بابەتە گرنگەكانی بەشداری تاقیكردنەوەن، دەزانێ. ئێ دیارە 

باسی دووەم:

ئەمە ڕەچەتەیە بۆ كەوتن‌و دەرنەچوون، بۆ خوێندكار ‌و بۆ 
ڕۆژنامەوانییەكی گەشەسەندووش.

)2(
ڕۆژنامەگەریی  ڕەوتی  كوردستان  خراپی  دارایی  دۆخی 
ئاوای  چۆنین  وەك  كردەوە،  ڕووت  كوردستانیشی 
دەرخستین. دەركەوت نە ڕۆژنامەی سەربەخۆ ‌و ئەهلی ‌و 
لە ناو ‌و نازناوی لە گوێ خۆش،  هەرچی تۆ پێت خۆشە 
بنەمای ئابووریی سەربەخۆی بۆ خۆی دامەزارندووە ‌و بۆتە 
خاوەنی سەرمایەی ماددی‌ و مەعنەوی وا، كە بەردەوامییەكی 
دوورمەودای بۆ مسۆگەر بكات‌، نە ڕۆژنامەی حزبیش كە بە 
گوێرەی پروپاگەندەی نەیارانی كچی بەناز پەروەردەكراوی 
حزبە، ئەو عەنعەنات‌و تیفتیفەی ماوە، یان هەر هەیبووە، كە 
پێی دەناسرایەوە. حزب دەڵێ نیمە ‌و ئەو فەنەد ‌و بۆرد‌ و 
پرۆپۆزەڵانەی لە دوای كەوتنی سەددامەوە هاتە عیراق ‌و 
كوردستانە وابەستەكەی، كە جاران پارە‌ و پاوەری دەدایە 
میدیای ئەهلی، ئەویش خنەخنێتی ‌و زمانی حاڵی ئێژێ مانگا 
مرد و دۆ بڕا. سەرۆك ترامپ ئەزێتی ڕۆژنامەوانیی وڵاتی 
خۆی دەدا، ئێستا چۆن سۆز ‌و بەزەیی بۆ كرمانجەكانی میر 

مقداد میدحەت بەدرخان دەبێت؟
كە  نیشتمانیش״،  ״سەرمایەداری  گەورەكانی‌  كۆمپانیا 
جاران ڕیكلامەكانی دیاری بابانوئێل بوون بۆ ڕۆژنامەكان، 
ئێستا بوونەتە دوكانی بەكر‌ و دوو قاڵب سابوون، بگرە دوو 
قاڵب سەهۆڵ، كە ئەگەر تا ئێوارێ نەفرۆشرێن دەتوێنەوە‌و 
״سەرمایەدارییە  ئەم  دەركەوت  بشۆ.  دەستت  بێنە‌و  ئاو 
نیشتمانییە״ش وەك ڕۆژنامەوانیی پرۆفیشناڵ، وەك ״ئەدەبی 

حاڵەشدا  لەم  ئاگردانە ‌و  گوێ  بەر  ئەفسانەی  كرێكاری״ 
ڕۆژنامەوانیی حزبیش، كە گوایە هی دەسەڵاتە، حاڵی وەك 
حاڵی ساداتەكەی دێرە هەجووەكەی شێخ ڕەزایە، كە پێی 

گوتووین:
وامزانی ئێوە ئێوە ساداتن مەعاشتان نابڕن،
داخی‌ داخانم جەباری‌ خۆ لە ئێوەشیان بڕی‌

ئەمە دۆخەكەیە، كە پارەدار )ممول(ی ڕۆژنامەوانیی پارە 
ناداتە ڕۆژنامە، چونكە دەزگا‌ و دایەرەی تر بە )بەلاش ‌و 
حەلاش( ڕیكلامی بۆ دەكات، وەك تۆرە كۆمەڵایەتییەكانی 
فەیسبوك‌ وسایت‌ و كەمێكیش تەلەفزیونەكان، ئیتر چ كاری 

بە چارەی ڕەزاقورسی ڕۆژنامەیە؟
وڵاتانی  لە  كە  )خوێنەر(،  بەینەدا  كەین‌و  هەموو  لەو 
كەوتن ‌و  لە  ڕۆژنامەیە  پارێزەری  پەرژینی  موتەمەدیندا 
كوردیدا  ڕۆژنامەوانیی  ئەزموونی  لە  خەساندن،  خستن‌و 
مامۆستا  هێشتا،  كە  كورد  نەتەوەی  وەك  نییە،  حزوری 
چونكە  مێژووە،  دەرەوەی  لە  وتەنی،  محەمەد  مەسعود 
جاران خوێندەواری كەم‌و ئێستا حەوسەلە، جاران هەژاری‌و 
نیوە وەرزی، خشتەی  نیوە مووچەیی  ئێستاش  و  نەداری‌ 

ئەولەویاتەكانی گۆڕیووە.

)3(
ئەمە دۆخێكە پەیوەستی دۆخی ناوخۆی ڕۆژنامەكانە، نە 
دامەزراوەی پتەو، نە دابونەریتی كار‌و یادەوەریی خوێندنگەی 
ڕەسەنمان هەیە. ئەزموونی ڕۆژنامەگەری 119 ساڵە، بەڵام 
دەوڵەتی مەروانی ‌و شەددادی،  پچڕپچڕە. ڕێك  وێستگەی 

حكومەتی  بۆ  چیان  بۆتان  سۆران ‌و  بابان ‌و  ئەمارەتی 
)كوردستان(ی  ڕۆژنامەی  جێهێشتووە،  میرات  بە  هەرێم 
نوێ(‌و  )كوردستانی‌  بۆ  میراتی  ئەوەندە  هەر  بەدرخانیش 

)خەبات( ‌و )ئازادیا وڵات( بەجێهێشتووە.
یەكەم  كە  میسر،  لە  )هیلال(  چاپخانەی  كاتێكدا  لە  ئەمە 
ئێستاش  كردووە،  چاپ  میسر  لە  )كوردستان(ی‌  ژمارەی 
تاریكی  شەوی  ئێستا  تا  )هیلال(ەكەشی  گۆڤاری  ماوە‌و 
میسر ڕووناك دەكاتەوە. ڕۆژنامەی ریا تازە )25ی ئازاری 
كوردییە،  بەردەوامی  ڕۆژنامەی  بەتەمەنترین  كە   ،)1930
كوردیی  ڕۆژنامەی  بەتەمەنترین  كە  )ژیان(،  لەگیانەڵادایە. 
باشووری كوردستان )سلێمانی( بوو، ..... بوو، یانی‌ نەماوە.
ڕۆژنامەی  بەتەمەنترین  نوێ(،  ڕۆژنامەی)كوردستانی 
كوردستانی دوای ڕاپەڕین، ناتوانێ دڵنیایی بدات كە وتاری 
دەنووسێت!  كوردی  ڕۆژنامەی  ساڵەی   120 ساڵرۆژی 
دەستەجەمعی  یادەوەری  لە  و  ئەزموون‌  لە  هەیە  ئەوەی 
ڕۆژنامە ‌و  ئەو  مەعنەوی، هی  فیكری ‌و  لە سەرمایەی  ‌و 
گۆڤارانەیە، كە كوڕ‌ و كچی بزووتنەوەی كوردایەتین. لەگەڵ 
لە  كاریگەرن  گوزارشتی  دەسكەلا‌و  دروستبوون ‌و  ئەو 
ساڵە  داگیركەران سەد  كە  بزووتنەوەیە،  ئەو  ئامانجەكانی 
گەمارۆی دەدەن. بزووتنەوەكەش لە هەناوی خۆیدا قۆڵپ 
دەدا‌ و لەباری هەڵچوون ‌و داچوونی ئەوە دایە، چۆن خۆی 
بۆ تەحەداكانی سەدەی بیست ‌و یەكەم ئامادە بكات ‌و لەم 
هەلومەرجە دژوارەدا، كە حزبایەتی ‌و نەریتە مۆدێرنەكانی 
تووشی داخۆران ‌و ژەنگ بوون، ڕوون نییە ئەم بزووتنەوەیە 
چی پێگەیەكی بۆ ڕۆژنامەگەری لە ئایندەی ئەبدەیتكردنەوەی 

خۆی داناوە؟ ئێ باسی ڕۆژنامەوانیی كوردی لە بەشەكانی 
تری كوردستانیش ناكەین، كە هێشتا باری نالەباری بەشێكە 
مەكانی‌  زەمان ‌و  دژی  زمان  دژی  داگیركەران  لە شەڕی 
نەتەوەی كورد لە سەر گوێ زەوی ‌و لەسەر خاكی خۆمان.

)4(
ئینجا دوای ئەو عەرز‌وحاڵە گشتییە لەسەر ڕۆژنامەگەریی 
كوردی، چی ماوە بیڵێین لەسەر كارەكتەرەكانی ئەم بوارە، كە 
خودی ڕۆژنامەوانەكانن، پڕۆلیتاریای ئەم دونیا بێڕەحمەی 

تەكنەلۆژیای تازەی بەلێشاو هێناوەتە ناو ژیانمانەوە؟
چی بڵێین لەسەر ڕەنجدەرانی بیروبازووی ڕۆژنامەوانیی 
كرێكارانی  وەك  چاپكار؟  تا  ڕۆژنامەنووسەوە  لە  كوردی، 
سۆشیالیستی  ئەدەبیانی  كە  بكەین،  نۆزدە  سەدەی 
ڕوو  یان  دەشكاند؟  تازەكانیان  ئامێرە  داخا  لە  دەیگوت، 
پێشەكی  لە  موكریانی  هێمنی  كە  بكەین،  چارەنووسە  لەم 
پێ  موزەفەریەدا وەسفی دۆخی خۆشخوانەكانی‌  توحفەیی 

كردووە، ئەوانەی كۆنەپەرستەكان، چاوشیان پێ دەگوتن.
هێمن دەڵێ‌: ״پەیدابوونی گەرامافۆن لە قاوەخانەی شار‌و 
كرد. گۆشەی  لێژ  بە خۆشخوانەكان  ئاغا، جێی  دیوەخانی 
چیان  نەبێ،  دێهات  شاییی  زەماوەند ‌و  و  دێ‌  مزگەوتی 
بەدەستەوە نەما. هونەرمەندە گەورەكان لانەواز‌ و بێ ئەنوا 
بوون،  مانەوە، چونكە زۆربەیان پشتڕەق ‌و دەستەوستان 
پەرێشانی  و  سەرگەردانی‌  و  هەژاری‌  نەداری ‌و  تووشی 
بردە  خۆیان  دەگەڵ  هونەریان  دەریایەك  هەریەكە  هاتن. 
بن گڵ. شاگردە لاوەكان دەستیان لە فێربوون هەڵگرت و 

پەیدابوونی  پاش  كەوتن.  ژیان  كاسبی ‌و  كار ‌و  وەدووی 
ڕادیۆی باتری لە لادێ، فۆلكلۆری ئەدەبی كوردی بە جارێك 

كەوتە مەترسییەوە(.
تۆڕە  پەیدابوونی  پاش  دەنووسرێ  دواڕۆژیش 
نەما  كاغەزی  ڕۆژنامەی  كەسابەتی  ئیتر  كۆمەڵایەتییەكان، 

و فەوتا.

)5(
ڕەنگە بڵێن لەم مەقام ‌و مەقالەیەدا زۆر ڕەشبین بووم، 
پێش  بدەن،  نیشان  پێ  گەشبینم  خاڵێكی  ئەمما  هەفتانە 
پیری  نەوەی‌  ئێوە  لەگەڵ  گەرەكمە  بكەوم.  دوای  ئێوە 

ڕۆژنامەنووسان: پیرەمێرد، بم كە دەڵێ‌:

شەوێ پیاوێ لە بەفرا ما،

نەمرد ئاگرێكی دووری دی

لەلای من نائومێدی كفرە،

ئەی ئەم ئاگرەی دڵم بۆ كێ؟

*كوردستانی نوێ، رۆژی: 2017/4/22

رۆژنامەگەری 
شەهادەت و 

شایەتیشە. ناچاربێت 
نەک مەرەکەبی 
خوێنیی دەوێت

فەسڵی پێنجەم

ڕۆژنامەگەریی كوردی
پشكنین و نەشتەرگەری

بۆ گفتوگۆ.. بۆ پێداچوونەوە و 
نەشتەرگەریی ڕۆژنامەوانی

   پرسی دابونەریتی ڕۆژنامەنووسی لە ڕۆژنامەگەریی كوردییدا
دەمەوێ،‌ لە سەروبەندی )102(ساڵەی ڕۆژنامەنووسیماندا، 
چەند پرسیارێك بورووژێنم، كە مەرج نییە وەڵامەكانی لای 
خۆم هەبێت، بەڵام لە ورووژاندنیاندا مەبەستمە خوێنەران‌و 
هاوپیشەكانیشم بەشدار بكەم، بەڵكو پێكەوە وەڵامێكی جێی 

متمانەمان چنگ بكەوێت:
بەپێی  كوردی  ڕۆژنامەگەریی  ئایا  یەكەم:  پرسیاری 
بەپێی  یان  هەڵدەسوڕێ‌،  ڕۆژنامەنووسی  دابونەریتێكی 

میزاجی تاكەكەس؟
میزاجی  پێی  بە  بگوترێ‌  كە  ئەوەیە،  وەڵام  ئاسانترین 
تاكەكەس‌و ئیتر كەس سەری خۆی بە پێوان ‌و خوێندنەوەی 
ڕەوتی ڕۆژنامەنووسیمانەوە نەیەشێنێ‌. لێ‌ مەنتیق وادەخوازێ،‌ 
پێوانەی دابونەریتی ڕۆژنامەنووسی هەڵبەسەنگێنین‌ و جۆری 

میزاجی تاكەكەسیش دیاری بكەین.
لە ڕاستیدا دابونەریتی رۆژنامەنووسی بەمانای ئەو شێوە 

باسی یەکەم:

بەڕێوەبردن ‌و ئیدارەدانە دێت، كە لە ڕۆژنامەیەكی دیاریكراودا 
پەیڕەو دەكرێت ‌و وەكو خەسڵەتێكی تایبەتی ڕۆژنامەكەی لێ 
‌دێت، بە چەشنێك كە دوای كەڵەكەبوونی ئەزموونێكی زۆری 

ئیدارەدان، دەبێتە مۆرك ‌و نەریتێكی تایبەتی ڕۆژنامەكە.
ئەگەریش ڕۆژنامەی گۆڕین توانی دابونەریتی پەیڕەوكراوی 
خۆی واجێگیر بكات، كە ڕەوتێك لە ڕۆژنامەگەری لە وڵاتدا 
چاو لەو بكا و ڕێبازەكەی پەیڕەو بكات، ئەوا ئەو دابونەریتەی 
خاوەن خەسڵەتی تایبەتییە دەورانێك لە ژیانی ڕۆژنامەنووسی 
بە خەسڵەت‌ و مۆركی خۆی ڕەنگڕێژ دەكات، تا سەرهەڵدانی 
كۆنەكەش  ئەگەرچی جێی  كە  دابونەریت ‌و خەسڵەتی دی، 
دەگرێتەوە، بەڵام دابڕان ‌و پشتێكردنێكی ئەوتۆ هەست پێ 
ناكەین ‌و زیاتر لەوە دەچێ‌ ڕەوتی نوێ‌ هەوڵی وەرگۆڕانی 

چۆنایەتی بدات لە ڕەوتی دێریندا.
دابونەریتی  جێگیربوونی  مەرجی  یەكەم  بێگومان 
ڕۆژنامەنووسیش، نەپسان ‌و نەپچڕانێتی. واقیعێك كە جێی 
داخە ڕۆژنامەگەریی كوردی بەدەستییەوە گیری خواردووەو 
بەشێكی زۆری هۆكاری ئەو پچڕان ‌و پساندنەش، هەلومەرجی 
سیاسی ‌و هۆكاری دەرەكی بەرپرسیارین، بەڵام ئازارەكانی 
ئێمەی ڕۆژنامەنووس ‌و ڕۆژنامەكانیشمان دەیچێژین ‌و باجی 

هەوراز و نشێوی ڕەوشەكە دەدەینەوە.
لەئیدارەدان‌و  تاكەكەس  هەر حاڵی واشە ڕێ‌ بۆ میزاجی 
ئاڕاستەكردنی كاری ڕۆژنامەنووسی ‌و میدیایی خۆش دەكات، 
كە پەیڕەوێك نەبێ‌ بۆ كاری ڕۆژنامەنووس ‌و دابونەریتێك 
نەبێ‌ هەموو لایەك وەك بەیانێكی جەنتەڵمانی‌ و میساقێكی 
خانەی  دەكەوێتە  شتێك  هەموو  بكەن،  لێ  چاوی  شەرەف 

ئیجتهادی شەخسی ‌و میزاجی تاكەكەسییەوە.
پێویستە ئەوە بڵێین، كە مەرج نییە هەموو میزاجێكی تاكەكەس 
و  پێشكەوتوو  جێگیریش  دابونەریتێكی  هەموو  چەوت ‌و 
نوێخواز و نوێگەر بێت، بەڵام جیاوازییەكە لەوەدەیە، كە كەس 
زامنی ئەوە ناكات میزاجی تاكەكەس هەموو جارێك داهێنان 
دابونەریتی  پێشخستنی  خەمی  دە  بێت ‌و  پێ‌  ئەفراندنی  ‌و 
میزاجی  نییە  مەرجیش  هەروەك  بێت،  ڕۆژنامەنووسیدا 
تاكەكەس چاك ‌و خێرخواز بتوانێ‌ تا سەر لە هەلومەرجێكی 
نەبوونی  ڕەوشی  لە  ڕۆژنامەنووسی ‌و  كاری  نالەباری 
دابونەریتی كاری ڕۆژنامەنووسیدا درێژە بە كێرڤی پێشخستن 

‌و پێشكەوتنی ڕۆژنامە و ڕۆژنامەگەری بــدات.
چونكە وزە داهێنەرەكانی واری ڕۆژنامەنووسیش، ئەگەر 
ئینجا دەتوانن بە ئیجتهادی  لەباربێت،  هەلومەرجەكەیان بۆ 
وڵات  ڕۆژنامەگەریی  ڕەوتی  خودیی  توانای  شەخسی ‌و 
پێش بخەن‌ و بەشدارییەكی جیددی تێدا بنوێنن. لە حاڵێكی 
وا تەندروستدا وزە و توانا فەردییەكان دەتەقنەوە و دەبنە 
ئیلهامبەخشی دابونەریت ‌و ڕێڕەوی كاری ڕۆژنامەنووسی، 
كە هەیە و جێگیرە و ڕۆژنامەگەری بەتوانا و وزە فەردییەكان 
دێن‌ و زیاتر پێشی دەخەن. بەپێچەوانەوە، لە باری نالەباری 
نەبوونی  ‌و  ڕۆژنامەنووسی  دابونەریتی  جێگیرنەبوونی 
شتی  ئەگەر  ڕۆژنامەنووس،  ئیدارەداندا  و  كار  سیستمێكی 
ئەوا  بێت،  پێ  نوێشی  چارەسەری  و  نوێ‌‌  بیری  نوێ‌‌و 
چارەسەرییە  و  پێشنیاز  ئارەزووەكانی،  و  سەرەنجام حەز 
تازەكانی لە قەهرا دەپوكێنەوە و دەكەونە ژێر پێی ئاژاوەی 

بێ‌ نەریتی‌ و بێ‌ ڕێڕەویی كارەوە.

ساڵ  سەد  دوای  كوردی  ڕۆژنامەگەریی  بوو  پێویست 
جیدی  بە  ڕابردوودا  ساڵی  دوو  ماوەی  لە  سەرهەڵدانی  لە 
هەڵوەستەی لە ئاستی ئەم دیاردەیەدا كردبا و ئەو ڕێوشوێنانەی 
بۆ  پێكەوەنانی سیستمێك  مایەی  دەبنە  كە  بكردایە،  تەئمین 
كاركردن، پەیكەرێك بۆ تەلاری ڕۆژنامەنووسیمان، كە هێندە 
پێ ‌نەبەن ‌و  زەفەری  تاكڕەوی  ڕوانینی  و  میزاج‌  پتەوبێت 
هێندەش نەرمونیان بێت، كە پەراوێزێك بۆ دەستپێشخەری 

تاكەكەس ‌و ئیجتهادی داهێنەرانە لەبەرچاو بگرێ‌.
سایەی  لە  وایە  ئیرادەمان  و  بڕیار  كوردستاندا  لە  ئێمە 
بەدامەزراو  دامودەزگاكانمان  هەم  جێگیردا،  دیموكراسییەكی 
بكەین ‌و هەم دەرفەتی بەرهەڵداكردنی توانستە فەردییەكان-یش 
بڕەخسێنین. لەم میانەشدا ڕۆژنامەگەری ئامڕازی بەدیهێنانی 
ئەو پەیامەیە، بەڵام بێگومان چیتر دامەزراوەكانی تر بەقسەمان 
ناكەن مادامەكی لەواری ڕۆژنامەنووسیی خۆیدا، لە هەردوو 
دەڤەری كوردستاندا، هێشتا پەیامەكەی بانگەشەی بۆ دەكەین 
كاری پێ ‌نەكراوە، یان بەلای كەمەوە جێگیر نەكراوە، ئەگەر 
یادی سەد و دوو ساڵە جەژنێكی چەندایەتی بێت، لە ڕووی 
لە  ڕۆژنامەنووسی  دابونەریتی  جێگیركردنی  ئەوا  ژمارەوە، 

ڕۆژنامەگەریی كوردییدا دەبێتە جەژنێكی چۆنایەتی.
ئەوەش ماف ‌و ئەركی سەرشانمانە و جوانترین وەفاداریشە 
پەیامی  سەختدا  هەلومەرجێكی  لە  ڕابەرانەی  ئەو  بۆ 
ئێمەی  لەوەیە  چاویان  ئەمڕۆ  و  گەیاند  ڕۆژنامەنووسیان 
ڕۆژنامەنووسانی كوردستانی ئازاد لەم هەلومەرجە ئازادەدا 
باعیسەكانی  و  هۆكار  بدەین ‌و  پەیامەكە  بە  درێژە  هەروا 

مانەوەی یەكجارەكیشی دابین بكەین.

گرفتی پچڕان ‌و دابڕان
لە ڕەوتی ڕۆژنامەگەریی كوردییدا

پسانی  كوردی ‌و  ڕۆژنامەنووسیی  ڕەوتی  لە  پچڕان 
حاڵەتێكی  جیاجیاكانی  قۆناغە  نێوان  پەیوەندی  شیرازەی 
‌و  ڕۆژنامەنووسان  دەسەڵاتی  دەرەوەی  لە  سەلبیە 
دەركەوتە  بەڵام  دەقەومێ،  و  قەوماوە  ڕۆژنامەگەریمان 
خراپەكانی بەسەر ڕۆژنامەگەریی كوردی‌ و ڕۆژنامەنووسانی 
مێژووی  سیاسەت ‌و  واری  لە  دەشكێتەوە.  كوردەوە 
كورد  شۆڕشەكانی  سەر  دێتە  قسە  كە  كورددا،  سیاسیی 
لێرە و لەوێ‌ و لەو  ‌و ئەزموونە سیاسییەكانی حوكمڕانی 
پچڕان ‌و  دیاردەی  كە  مەعلومە  زەمەنەدا،  ئەو  زەمەن ‌و 
پسانی ڕەوتی سروشتیی پەرەسەندنی شۆڕشەكان تێبینی 
دەكرێت، ئەمەش وا دەكات هیچ ئەزموونێكی شۆڕشگێڕی 
كورد لە شوێنێكی وڵاتەكەماندا درێژەی ئەوەی پێش خۆی 
دەقەومێت.  تردا  كاتێكی  لە  تر ‌و  شوێنێكی  لە  كە  نەبێت، 
حاڵەتی وا گەلێك جار نە لێگەڕاوە ئەزموونی شۆڕشگێڕی 
كەڵەكە بكرێت‌ و نە ئەزموونە تازەكانیش درێژەی ڕەوتێكی 

باسی دووەم:

بێ‌ پسانەوە بن. بەڵێ‌، خەباتی كورد خەباتێكی نەپساوەیە، 
بوون،  جیاوازدا  كاتی  شوێن ‌و  لە  سەرهەڵدانەكانی  بەڵام 
بە هەمان شێوەش بەڵێ‌ خەباتی ڕۆژنامەنووسانی كورد‌ و 
ڕەوتی رۆژنامەنووسیی كوردی خەباتێكی نەپساوە بووە، 
لە ڕووی خواستی بەردەوامبوونو واقعی بەردەوامی كاری 
كوردەوە،  ڕۆژنامەنووسانی  خەباتی  ڕۆژنامەنووسی ‌و 
هیچ  ئەوەی  ڕووی  لە  تێدایە  پچڕانی  و  )پسان(‌  بەڵام 
پێشووی  ئەوەی  درێژەی  ڕۆژنامەنووسیمان  قۆناغێكی 
خۆی نییە ‌و كارو شوێنی سەرهەڵدانی ڕۆژنامە و گۆڤار‌ و 

بڵاوكراوەكانمان لێكدی جیاوازن.
نوێ  كوردیی  ڕۆژنامەی  كام  بپرسین،  دەكرێ  لێرەدا 
ناوەڕۆكێكی  و  شێوە  بە  پێشووە،  ڕۆژنامەیەكی  درێژەی 
جەوهەری  ‌و  ڕۆژنامەنووسی  پەیامی  ئەگەر  تازەوە؟ 
‌و  نیشتمانپەروەر  ڕەوتی  ڕۆژنامەنووسی  تێكۆشانی 
ئایا  بەڵام  بن،  یەك  جیاجیاكاندا  سەردەمە  لە  دیموكراتی 
ڕەوتی كار ‌و دابونەریتی كار ‌و كات ‌و شوێنی دەرچوونی 
ڕۆژنامە و گۆڤارەكان، درێژەی ڕەوتی یەك لە دوای یەكن؟
ڕۆژنامەی  یەكەم  ڕەوتی  درێژەی  كورد(  )ڕۆژی  ئایا 
)ژین(  ئایا  بەدرخانە؟  مقداد  كوردستانەكەی  كە  كوردییە، 
ئایا ڕۆژنامەكانی  ئەوانەی پێش خۆیەتی‌؟  درێژەی ڕەوتی 
كوردییەكانی  ڕۆژنامە  ڕەوتی  درێژەی  ئازاد  كوردستانی 
بەغدا، یان درێژەی ڕۆژنامەكانی شاخن لە سەردەمی پێش 

ڕاپەڕیندا؟
تا پێش راپەڕین لە كوردستانی عیراق ‌و تا هەنووكەش 
زۆر  كۆسپی  ڕێگری ‌و  كوردستاندا  تری  شوێنەكانی  لە 

بیانیانەوە،  لەلایەن  كوردییدا،  ڕۆژنامەنووسیی  لەبەردەم 
قووتكراونەتەوە، بەڵام هەر لە دوای ڕاپەڕینەوە‌ و هەر لەم 
دەرچوون ‌و  گۆڤار  و  ڕۆژنامە‌  چەند  ئازادەدا  كوردستانە 
دواتر لە گۆڕەپانەكە )دەرچوون(؟ بێگومان ئەوانە داگیركەران 
بە خەتمی سوور دایان نەخستوون، هەروەك كوردستانی 
ئازادیش ئازادیی لەوان نەبڕی، بەڵام بە هۆكاری مالی، یان 
پشوو كورتی، یان تەنانەت كەم تواناییش ڕەوتی دەرچوونیان 
بچڕاوە و لە ناوقەدەوە پسان. لەگەڵ ئەوەشدا ناكرێ بڵێین 
تەنها  بە  بڵاوكراوە  و  ڕۆژنامە‌  ئەو  یان  ئەم  كرچوكاڵیی 
بوونە ڕێگری دەرنەچوون ‌و دابڕانیان لە كاروانەكە، چونكە 
ئەگەر ئەوە هۆكار بێت، ئەوا ئێستا ڕۆژنامە ‌و بڵاوكراوەی 
كرچوكاڵ هەیە ‌و لە هەموو بوارەكانیشدا زۆری ‌و بۆری 

دیاردەیەكی نەخوازراوە، بەڵام واقیعیشە.
ڕەوتی  كە  بكەین،  ئەوە  تێبینی  دەتوانین  ڕاستی  بە 
هەر  دەستپێكردنی  لەگەڵ  ئێمە،  لای  ڕۆژنامەنووسی 
ئەزموونێكی نوێ لە كار‌ و كۆششی ڕۆژنامەگەریدا، ناچار 
لە خاڵی سفر ‌و حاڵەتی هیچەوە دەست پێ دەكات، لە كاتێكدا 
نەماوە  بەرێوە  بە  دۆخی كورد‌ و ڕۆژنامەگەریی كوردیی 
خواپێداو  میللەتانی  تەنها  بەڵكو  تێهەڵبچینەوە،  سفرەوە  لە 
پێشوودا  بەسەر ڕەوتێكی  هێڵێكی ڕاست ‌و چەپ  دەتوانن 
دەست  تازە  گەمەیەكی  و  ڕەهەندەكانییەوە‌  بەهەموو  بنێن 
لە  ئێمە  بەڵام  نەكردووە،  وایان  ئەوان  دەبینین  بكەن،  پێ 
دەرەوەی ئیرادەی خۆمان وامان لێ‌ بەسەرهاتووە، ئەمەش 
پێ  هەستی  كورییدا  ڕۆژنامەنووسیی  ڕەوتی  لە  زەقی  بە 

دەكرێ.

ئاڕاستەی  تردا،  میللەتانی  ڕۆژنامەنووسیی  ڕەوتی  لە 
سەلیقەی  دەكرێ‌،  تێبینی  جیاجیا  فیكریی  سیاسی‌و 
دابونەریتی  هەمەچەشنی  شێوازی  كاركردن‌و  جیاجیای 
ڕۆژنامەنووسیش هەر هەبووە و هەیە، بەڵام لەوێدا ڕەوتی 
فیكرییەكان،  سیاسی ‌و  ئاڕاستە  سەربە  ڕۆژنامەنووسی 
لە  كاركردن،  جیاجیاكانی  دابونەریتە  و  سەلیقە  بە  سەر 
چوارچێوەی پەرەسەندنی سروشتی خۆیاندا پێش دەكەون‌ 
گۆڕانێكی چۆنایەتی، كەچی  دەبێتە  گۆڕانی چەندایەتیان  و 
بەیەك  سەر  گۆڤاری  و  ڕۆژنامە  چەندین  بۆ  ئێمە ‌و  لای 
ئاڕاستەی سیاسی‌ و فیكری ‌و لە چوارچێوەی یەك سەلیقە 
دەبن ‌و  بزر  ماوەیەك  و  دادەبڕین‌  لێك  دابونەریتیشدا  و 

سەرلەنوێ لە سفرەوە تێهەڵدەچنەوە.
چیرۆكەكە بەم شێوەیەیە: ڕۆژنامەیەك دەردەچێ‌، ستافی 
بەشــە  هونەریی  كارمەندی  ڕۆژنامەوان ‌و  هەیە  كاری 
و  پتەو  نیمچە  دامەزراوێكی  دەكات،  پەروەردە  جیاجیاكان 
بارەگا‌ و پێداویستییەكانی ئیداری ‌و هونەری دابین دەكات. 
لەپڕ بە هۆی ڕەوشێكی نالەباری سیاسییەوە لێی دەقەومێ‌و 
پاشان لە زەمەن ‌و زەمینێكی تردا ڕۆژنامەیەكی تر بە هەمان 
ڕێبازی فیكری‌ و سیاسییەوە دەردەچێ‌‌، كەچی ناچار دەبێت 
ستافێكی تر ‌و پێداویستییەگەلێكی تر و دامەزراوێكی تر پێك 

بهێنێ. ئەرێ‌ بە ڕاست ستافی پێشوو كێوە چوون؟

كرانەوە و شەفافیەت 
لە ڕۆژنامەگەریی كوردییدا

دوراییە  لە  تەنها  )كرانەوە(  وشەی  لێرەدا  نامەوێ‌ 
كە  ئەوەی  مانای  بە  بكەم.  تەماشا  دیموكراسییەكەیەوە 
دووپاتی بكەینەوە، كرانەوە لە بواری ڕۆژنامەنووسیدا، واتا 
ئەفراندن  داهێنان ‌و  ئازادیی  ڕادەربڕین ‌و  زیاتری  ئازادیی 
لە  )كرانەوە(یە  مەبەستمە  ئەوەی  بەڵكو  ڕۆژنامەگەریدا،  لە 
ڕۆژنامەنووسانیان  و  ڕۆژنامەكان‌  مامەڵەكردنی  بواری 
ئەوانی  ڕووی  بە  كرانەوەیە  تردا.  ئەوانی  دەرەوەو  لەگەڵ 
تردا، كە بریتین لە وەرگری پەیامەكە، هەروا ئەو خوێنەوارو 
نووسەرانەی دەتوانن بەشداری لە ڕۆژنامەكە و لاپەڕەكانیدا 

بكەن، بە نووسین‌ و بابەتی هەمە چەشن.
دانی پێدا دەنێم، كە لەمەشدا دیسانەوە دیموكراسی‌و ئازادی 
ڕۆژنامەیەك  ئەگەر  چونكە  )كرانەوە(،  ناونیشانی  دەبنەوە 
ویستی ئازاد بێت، دەبێ‌ ڕێ‌ بە ڕا و قسەی خەڵكی تر بدات 
)واتا بە ڕوویاندا بكرێتەوە(، بەپێچەوانەشەوە ئەگەر ویستی 
كراوە بێت لەگەڵ ئەوانی تر )وەرگر و نووسەران(، ئەوا بە 

باسی سێیەم:

واڵا  دیموكراسی  و  ئازادی‌  دەرگای  نا،  یاخود  بزانێ‌  خۆی 
كردووە و لە پەنچەرەی كراوەی )كرانەوە(وە، لە دوو باڵی 
كراوە بۆ لەباوەشگرتنی ئەوانی تر، بیروڕای ئازاد و قسەی 
دێتە ژوورێ ‌‌و سەرلەنوێ‌  ئاڕاستە جیاجیاكان  پێچەوانەی 

)ئازادی( و)كرانەوە( جووت دەكەنەوە.
ڕۆژنامەگەری  ڕەوشی  كە  داوە،  ڕووی  ئەمەشدا  لەگەڵ 
كراوە  بە ڕووی ڕۆژنامەدا  ئازادی  دەرگاكانی  بێت ‌و  ئازاد 
بزرە.  نێوانەدا  لەم  ئەویتر  ڕووی  بە  كەچی)كرانەوە(  بێت، 
شێوازی  ڕۆژنامە  كە  ئەوەیە،  ئێمە  ڕای  بە  ئەمە  هۆكاری 
ڕۆژنامەنووسەكانی  یاخود  نییە،  دیاریكراوی  كرانەوەیەكی 
نازانن چۆن كەسانی كراوە و پەیوەندگر بن بەوانی ترەوە؟ 
لەم ڕووەوە ڕۆژنامەنووس، كە ڕۆڵی فرۆشیار دەبینێ‌ )ئەمما 
فرۆشیارێكی مەعنەوی(، دەبێ‌ فرۆشیارێكی لەبز شیرین بێت 
لە كاری ڕۆژانەی مامەڵەكردن لەگەڵ )خوێنەری وەرگر( و 
)نووسەری هاوكار(دا. دەبێ‌ بەپێی پێوەرەكەی دەڵێ‌ )الزبون 

دائما علی حق( هەڵسوكەوت بكات.
لەسەر  هاوكار  نووسەری  و  وەگر  خوێنەری  هەمیشە 
هاوكاری  نووسەرێكی  و  پرسیاركەر  وەرگرێكی  با  هەقن، 
پێوەرە  ئەو  فەرامۆشكردنی  هەر  بن.  جاڕسكەریش 
نادادوەرانە، بەڵام واقیعیانەیە، وادەكات سیاسەتی كرانەوە لە 
نیوەی ڕێدا پەكی بكەوێت‌ و دیسانەوە )كرانەوە(ش تووشی 
گرفتە دێرینەكەی جێگیرنەبوونی دابونەریتی ڕۆژنامەنووسیی 
كوردی ببێت. واتا دیسانەوە )كرانەوە(ش دەبێتە ئیجتهادی 
شەخسی، نەك سیاسەتێكی ڕەسەنی پەیڕەوكراو لە هەموو 

سەردەمێك ‌و شیاو بۆ هەموو سەردەمێك.

لە ڕاستیدا ڕۆژنامەگەریی كوردی نازانێت چۆن سیاسەتی 
كرانەوە بگرێتە بەر، چونكە پێشتر ئەزموونی وای پراكتیك 
نەكردووە و پێوەرێكی گشتی نییە لەو بوارەدا، بۆیە دەكەوێتە 
سەر سەلیقەی ڕۆژنامەكە و شیری پاكی ڕۆژنامەنووسان 
خۆیان. لە كاتێكدا ڕۆژنامەگەریی پێشكەوتوو، وەك هەموو 
شتێكیان بەرنامەیە، بۆ كرانەوە و پەیوەندیگرتن بەوانی ترەوە 
بەرنامەی مەحكەم دادەڕێژن‌ و لەگەڵ پەرەسەندنی زیاتری 

ڕۆژنامەكەشدا پێشی دەخەن ‌و پەرەی پێ دەدەن.
یەكێك لە هۆكارەكانی شكستی كرانەوە مەیلی پاوانكردنی 
ڕۆژنامەنووسانی  لەلایەن  لاپەڕەكانیەتی  و  ڕۆژنامە 
نەستی  لە  چ  و  ئەنقەست‌  بە  چ  ڕۆژنامەكان خۆیانەوە، جا 
‌و  ڕۆژنامەنووس  ئازادیی  جار  هەندێك  شاراوەیاندا. 
مەیلی  خۆیدا  كارەكەی  سنووری  لە  دەسەڵاتەكانی 
بێگومان  دەكات،  دروست  لا  گۆشەگیری  و  )دیكتاتۆری( 
بۆ  هەنگاونان  لە  ڕەزیلیكردن  دەستگرتن ‌و  بیانووەكانی 

)كرانەوە( هەمیشە حازربەدەست‌ و ئامادەیە:
هەمەجۆر،  ڕەشەبای  ژوورەوەی  هاتنە  واتا  كرانەوە   -

هەروەك چۆن شنەبای هەمەڕەنگیشی لێ دێتە ژوورێ‌.
میوانی  بێكەڵك ‌و  نووسینی  لێشاوی  واتا  نەكرانەوە   -

ناوەختی جاڕسكەر.
دیاردەیەك  چاكەكانی  دەركەوتە  لە  كەڵك  ناكرێ‌  بەڵام 
كاریگەرییە  قبووڵكردنی  حەوسەڵەی  و  وەربگری‌ 
سەلبییەكانت نەبێت. ئەوە ڕەوشێكی ئینتیقائی ‌و ناواقیعییەو 
وەك  گرمۆڵەبوونە،  و  )داخراو(ی‌  پاساودانی  بۆ  زیاتر 
ئەوەی پەرۆشی بێت بۆ لەقاودانی كاریگەرییە سەلبییەكانی 

)كرانەوە(.
بۆ  هەیە  شەفاف  ناسك ‌و  چارەسەرییەكی  كاتێكدا  لە 
ئەو چارەسەرییەش  )كرانەوە(،  ئیحتواكردنی سەلبیاتەكانی 

شەفافییەتە.
شەفافیەت واتا  ئەوەی هەڵسوڕێنەرانی ڕۆژنامە شتی شاراوەو 
ژێر پەردەیان نەبێت لە ئیدارەدانی كاری ڕۆژنامەنووسیدا، بە 
چەشنێك وەرشەی كار و بینای دامەزراوی ڕۆژنامە، دەڵێی 
لە شووشە دروستكراوە و هەموو )وەرگر و هاوكارێك(، كە 
پەیامی رۆژنامەكە ڕووی لەوە، دەتوانن ئەودیوی ببینن. واتا 
ڕۆژنامە  كارگوزارانی  كە  بێت،  پەیدا  لا  متمانەیان  باوەڕ ‌و 
دادوەرەش  ئەو  هەر  داوەریانەو  ڕۆژنامەنووسی  ویژدانی 
ئیجابییەكانی  دەركەوتە سەلبی ‌و  پۆلێنكردنی  لەسەر  بڕیار 

)كرانەوە( دەدات.
شتێك  وایە،  مانای  دیوێكدا  بە  )كرانەوە(  لە  دەستپێكردن 
نەبووە و لە دەستپێكی كاردایە بۆ لەمەودوا. مادامەكی پێش 
كرانەوە )داخران( هەبووە، كەواتا پەسەندكردنی سیاسەتەكانی 
ڕۆژنامە لە ڕۆژی دەستپێكردنی)كرانەوە(كەیەوە كاتێكی دەوێت. 
كاتێك كە متمانە دڵنیایی دروست دەكات لەنێوان )پەیامبەرو 
شوشەی  بەسەر  متمانەپەیداكردن  ڕێگای  وەرگرەكەیدا(. 
شەفافیەتدا دەبورێ. بوونی شەفافیەت لە كاری ڕۆژنامەنووسیدا 
دەركەوتە سەلبیەكانی سیاسەتی  چارەسەكردنی  توانای  واتا 
كرانەوە، واتای بەرگرتن لە لێشاوی كار و بەرهەمی خراپ، كە 
دزە دەكەنە نێو سیاسەتی )كرانەوە(وە، بەڵام ئەو چارەسەر و 
بەرگرتنە پەسەندكراو و ڕێزلێگیراو دەبێت، چونكە لە پەردەی 

شەفافیەتەوە نیەتەكان دەخوێنرێنەوە.

سەربەخۆیی ڕۆژنامەنووس ‌و  
سیاسەتی گشتیی ڕۆژنامە

ڕۆژنامەدا  ڕۆژانەی  كاری  ئیدارەدانی  لە  جار  گەلێك 
و  ڕۆژنامەنووس‌  سەربەخۆیی  نێوان  پەیوەندی  گرفتی 
حاڵەتێكی  ئەمەش  پێش.  دێتە  ڕۆژنامە  گشتیی  سیاسەتی 
ئاساییە لە هەموو دامەزراوێكی ئیداری، یان هەر هەیكەلێكی 
بەڕێوەبردنی كاردا، بەڵام ڕەنگە لە بواری ڕۆژنامەنووسیدا 
ڕۆژنامەنووسیی  كاری  بەوەی  سەبارەت  بێت،  هەستیارتر 
تایبەتی خۆی  ئیداری ‌و هەمیش خەسڵەتی  هەم خەسڵەتی 
هەیە، كە خەسڵەتی ئەفڕاندن‌ و هونەرپەروەرییە. لە سەرێكی 
‌و  ڕۆژنامەنووس  سەربەخۆیی  هاوكێشەی  تریشەوە 
پانەندبوونی بە سیاسەتی گشتیی ڕۆژنامەوە لە دوو بواردا 

ڕەنگ دەداتەوە:
ئاستی  واتا  ڕۆژنامەنووسیدا،  بەرهەمی  بواری  لە   -
سەربەخۆیی ڕۆژنامەنووس لە نووسین ‌و دەربڕینی ئازادو 
جۆراوجۆرەكانی  بوارە  لە  داهێنان  ڕێپۆرتاژ ‌و  كردنی 

هونەری ڕۆژنامەنووسیدا.

باسی چوارەم:

- لە بواری كاری ئیدارەدان، یاخود تەحریری ڕۆژنامەدا، 
واتا ئاستی سەربەخۆیی ڕۆژنامەنووسی كارا و هەڵسۆڕاو 
رێكخستن ‌و  و  بابەتەكان‌  بڵاوكردنەوەی  بڕیاردانی  لە 
بڕیارلێدان‌و دیاریكردنی سیاسەتی لاپەڕە، یان ئەو بەشەی 
سەربەخۆیی  ئاستی  كورتی  بە  دەكات.  تێدا  كاری  ئەو 

ڕۆژنامەنووسەكە و سەنگی لە تەحریر و بڕیارلێدان دا.
هەڵبەتە داشكانی هاوكێشەكە بەلای هەر لایەنێك لە لایەنەكانی 
هەروەك  دەگۆڕێ‌.  تر  رۆژنامەیەكی  بۆ  ڕۆژنامەیەكەوە  لە 
پشێنەی ڕۆژنامە و ئینتیماشی بۆ هێڵێكی دیاریكراوی سیاسی، 
دامەزراوێك،  لەلایەن  خاوەندارێتییەكەی  یاخود  فیكری،  یان 
یان ناوەندێكی مەعنەوییەوە، ڕۆڵی بەرچاوتر دەگێڕێت لەوەی، 
ڕۆژنامەیەكی  هەڵبەتە  بكەوێتەوە.  چۆن  هاوكێشەیە  ئەم  كە 
لیبڕال شێوازی هەڵسوڕان ‌و ئیدارەدانیشی، هەیكەلی ئیداریو 
بە  ترە،  لیبڕال  كراوەترو  ڕۆژنامەنووسەكانیشی  دەسەڵاتی 
لەوە  ئاڕاستەكراوەوە.  و  پابەند‌  ڕۆژنامەیەكی  پێچەوانەی 
چۆنیەتی  بەسەر  ڕەنگدانەوەشی  ڕۆژنامە،  ناوەڕۆكی  دەچێ‌ 
ئیدارەدانیشییەوە هەبێت. لەكاتێكدا ڕۆژنامەی پابەند، بە تایبەتی 
لەسەر شێوازە سۆڤێتییەكەی رۆژنامە، سانسۆرێكی توندوتۆڵ 
دەخاتە سەر ناوەڕۆكی بابەتەكان‌ و میدیایەكی كۆنترۆڵكراو 
بەرهەم دێنێ‌، ئەوا سەرەنجام بۆ پاراستنی ئەو توندوتۆڵییە 
وردە وردە هەموو ئازادییەكی نووسین لە ڕۆژنامەنووسان 
سەرۆكایەتی  لە  ڕۆژنامە  ئیدارەدانی  بگرە  دەسێنێتەوە‌، 
نووسینێك،  لەوێ‌  و  لێرە  نەكا  كۆدەكاتەوە،  نووسیندا 
ژوورەوە.  بكاتە  دزە  تێپەڕێ‌و  دەرەكیش  هەواڵێكی  یان 
بەپێچەوانەی ئەمەوە، لە ڕۆژنامەیەكی كراوەدا سەرۆكایەتی 

لە  چ  ڕۆژنامەنووسان،  دەداتە  دەسەڵات  تەواوی  نووسین 
ئیدارەدانی بەش‌ و لاپەڕەكاندا،  لە  نووسینو كارەكەیاندا‌و چ 
ڕۆژنامەكە  مادامەكی  بترسن،  لێی  نییە  شتێك  هیچ  چونكە 
ئازاد و ڕێبازەكەشی كرانەوە بێت. واتا هەم سیاسەتی گشتیی 

كرانەوە و هەم ڕێبازی كاریشی ئازادبێت.
لە ڕاستیدا هەر بواری دووەمی سەربەخۆیی ڕۆژنامەنووس، 
كە دەكاتە ئاستی سەربەخۆیی و پلەی دەسەڵات‌ و تواناكانی 
كرانەوەی  پلەی  ئاشكرا  بە  ڕۆژنامەدا  هەیكەلی  لەناو 
سەرۆكایەتی  و  سـكرتاریەت‌  دابونەریتی  ڕۆژنامەكەو 
نووسینەكەی دەستنیشان دەكات،  ئەگینا ئازادیی ڕادەربڕین، 
ڕۆژنامەنووسانی  تەنها  دەبێت،  بەرقەرار  لەڕۆژنامەدا  كە 
لێ  كەڵكی  ڕۆژنامەكە  ستافی  یاخود  ڕۆژنامە  لە  كارگێڕ 
وەرناگرن، بەڵكو هەموو نووسەر و هەموو ڕۆژنامەنووسێكی 
دەرەوەش كەڵكی لێ‌ وەردەگرن. ئەو ڕۆژنامەیەی ڕێبازی 
ئیدارەدانی  بواری  لە  دەكات  ڕەچاو  كرانەوە  لیبڕالی ‌و 
میدیایی  بەرپرسیارێتییەكی  ڕۆژنامەیەكە  تەحریردا،  كاری 
بەرپرسیارێتی،  دەكات.  جێبەجێ  ڕۆژنامەنووسیی  ‌و 
پەروەردەكردنی كادیری ڕۆژنامەنووسی ‌و كامڵكردنی گیان 

‌و ڕۆحی دەستپێشخەری لای ڕۆژنامەنووس پەرەپێدەدات.
لەنێو ڕۆژنامەیەكی وادا، كە فۆرمەڵەی )ئیدارەی فیدڕالی( 
ڕۆژنامەگەریش  ‌و  دەبێت  دروست  كادیر  ڕێنوێنێتی 
بنچینەی  لەسەر  بەشەكان  نێوان  پەیوەندی  دەگەشێتەوە. 
هاوكاری‌و پێشبڕكێ‌‌و تەواوكاری دروست دەبێت. هاوكاریی 
لەتەحریری  بەشداریكردن  كارو  هەڵسوڕانی  بۆ  یەكتری 
هەموو ڕۆژنامەكەدا، پێشبڕكێش لەنێوان بەشەكاندا لەسەر 

بنچینەی كاری باشتر و پێشخستنی بەشەكان، بەو جۆرەی 
كارەكان تەواوكاری یەكتری بن.

بەپێچەوانەوە لە ڕۆژنامەی داخراو لە ڕووی ئیدارەدانەوە، 
كۆنتڕۆڵ  بڕیاردان  بەڕێوەبردن ‌و  دەسەڵاتەكانی  هەموو 
دەكرێت‌ و سەرمێزی سكرتاریەتی تەحریر و سەرۆكایەتی 
تەحریر فەوزا و پڕ دۆسێ‌ دەبێت ‌و چەكمەجەی بەشەكانیش 
بەتاڵ و بۆش. دیارە ڕەوشێكی وا )ناوەندی( لە بڕیاردان‌و 
بەڕێوەبردندا، نە ڕۆژنامەنووس دروست دەكا و نە كادیری 
تەحریری ڕۆژنامەش. گرفتێك، كە هەر ئێستا ڕۆژنامەنووسیی 
نازانێت  و  خواردووە  گیری  بەدەستییەوە  ڕاپەڕین  دوای 
چۆن ستافی نوێی ڕۆژنامەنووسی بۆ سەردەم‌ و سەدەی 

تازە دابین بكات؟
بەڵێ‌ ڕاستە، لەوانەیە لە فۆرمەڵەی فیدڕالیی بەڕێوەبردنی 
ڕۆژنامەدا پەرتەوازەیی بەشەكان ‌و مەیلی فەردانیەتی دوور 
لە سیاسەتی گشتی كاری سەلبی بكاتە سەر یەكێتیی ناوخۆیی 
دەپارێزرێت ‌و  فیدڕالی  بە  هەر  یەكێتیش  بەڵام  ڕۆژنامە، 
مەعلومیشە كە فیدڕالی كەمكردنەوەی ناوەندێكی بڕیاردانە 
تا  سڕینەوەی  لەناوبردن ‌و  نەك  گشتیدا،  سیاسەتی  لە 
لە  یەكێتییەكە.  كەرتەكانی  ‌و  بەش  سەربەخۆیی  پلەی 
ڕۆژنامەیەكی  لە  سەربەخۆیی  مەیلی  حاڵێكیشدا  هەموو 
كراوەدا چاكترو پەسەندترە لە ناوەندێتییەك، كە نەزۆكە لە 
بەرهەمهێنانی كادیری ڕۆژنامەنووسی دا‌ و بەرپرسیارێتی 
بە ڕەوتی گشتیی ڕۆژنامەگەریی وڵات،  بەرامبەر  ڕۆژنامە 
ڕۆژنامەنووسیی  نوێی  نەوەیەكی  پێگەیاندنی  داخوازی  كە 

هەیە، جێبەجێ ناكات.

ئایا پێداویستییەكانی كار
 لە ئاستی پەیامی ڕۆژنامەنووسیماندایە؟

‌و  ڕۆژنامەنووسی  دابونەریتی  كە  گوتمان،  مادامەكی 
خەر  یاخود  كزە،  كوردیدا  ڕۆژنامەگەریی  لە  كار  دابونەریتی 
حیسابی بۆ نەكراوە، لەوانەش هەندێك چەمك ‌و ئاماژەی واری 
تا  بپرسین  لێرەدا  دەكرێ  كە  هەن،  )كارگێڕی(  )ئابووری( ‌و 

چەند ڕۆژنامەگەریی ئێمە ڕەچاوی كردوون؟
زانستی  لە  هەروەك  كارگێری ‌و  زانستی  لە  نموونە،  بۆ 
ژوورەوەكان‌و  هاتووە  چەمكی  دوو  لەسەریەك  ئابووریشدا 
دەرچووەكان )المدخلات والمخرجات(، یاخود چەمكی جەدوای 
هەموو  لە  دەبنەوەو  دووپات  الاقتصادیة(  )الجدوی  ئابووری 
پرۆژەیەكی كاركردن ‌و لە هەموو هەیكەلێكی كارگێریدا ناویان 

دێت.
و  كەرەستە  ئەو  ژوورەوەكان  هاتووە  لە  مەبەست 
بەكاردەبرێن،  چالاكیدا  و  كار  میانەی  لە  كە  پێداویستیانەن، 
پرۆسەی  لە  بەرهەمانەن  ‌و  ئاكام  ئەو  دەرچووەكانیش 
دێنە  پێداویستیەكاندا  و  كەرەستە  بەكاربردنی  كاركردن ‌و 

باسی پێنجەم:

دەر، ئەمەش دوای دەرگۆڕان ‌و ئەفراندن ‌و دەستڕەنگینیەكی 
لە  خێروبێرەیە  و  دەسكەوت‌  ئەو  ئابووریش  جەدوای  زۆر، 
لەسەر  لێكۆڵینەوە  پرۆژەیەك  هەر  یان  ئابووری،  پرۆژەیەكی 
بەپێی  و  دەكرێت‌  زیانەكانی  و  زەرەر  قازانجەكانی  و  كەڵك‌ 
هەڵسەنگاندنی سەرەتایی ‌و داشكاندنی تای تەرازووەكە بڕیار 

لەسەر ئەنجامنەدانی دەكرێت.
دەكرێت ئەم دوو چەمكە لە هەموو بوارێكی كارگێریدا پشتی 
پێ ببەسترێت‌، مەرجیش نییە وەكو پرۆژە ئابوورییەكان تەنها 
ڕەچاوی دەسكەوت ‌و قازانجە مادییەكان بكرێت. بۆ نموونە، 
كار  لە  )مدخلات(ەی  ئەو  پەروەردەدا،  كارگێریی  هەیكەلی  لە 
توانستی  دەبرێت، وەكو  بەكار  پەروەردەییدا  بەرهەمهێنانی  و 
مادی  دەسكەوتی  )مخرجات(ی  هەرگیز  مەعنەوی  و  مادی‌ 
ڕاستەوخۆ لێ ناكەوێتەوە، بەڵكو دەسكەوتی مەعنەوی هەیە، كە 
پەروەردەكردنی نەوەكانە بە فەلسەفە و سیاسەتی كۆمەڵایەتیی 
دەوڵەت. ئەوەش دواتر دەسكەوتی دیكەی لە بوارەكانی دیكەی 
ڕۆژنامەنووسیی  بەسەر  حاڵ  هەمان  دەكەوێتەوە.  لێ  ژیاندا 

وڵاتانی وەك ئێمە ماناندا جێبەجێ دەبێت.
بواری  پێشكەوتوودا  ‌و  دیموكرات  وڵاتانی  لە  ڕاستە 
ڕۆژنامەنووسی، وەكو هەر بوارێكی دیكەی كارگێری، دەسكەوت 
و قازانجی ئابووری بەدواوەیە و هیچ ڕۆژنامەیەك لە ڕێی خوا 
ناچێ بەڕێوە، بۆیە هەر لەوێش حیسابی جەدوای ئابووری‌ و 
كەڵگ قازانجەكانی ڕۆژنامە و گۆڤارەكان دەسكەوتی ڕیكڵام ‌و 

نرخی كەرەسەكان دەكرێت.
بەڵام ئەمە بەو مانایە نییە لە وڵاتانی ئێمەوماناندا كە دەوڵەت، 
یاخود دامودەزگایەكی حكومی، یان حزبی پاڵپشتی ڕۆژنامەو 

)مخرجات(  )مدخلات( ‌و  بۆ  حیساب  ئیتر  دەكات،  پارەداری 
حیساب بۆ جەدوای ئابووریی ڕۆژنامە و گۆڤارەكانمان نەكرێت، 
مەسرەف ‌و  ئەو  ئایا  بپرسین،  دەكرێ  لێرەدا  كەمەوە  بەلانی 
خەرجییەی لە ڕۆژنامە ‌و گۆڤارەكانماندا دەكرێت، ئەو پەیامە 
بەدی دێنێت كە لە پێناویدا ڕۆژنامە و میدیاكانمان دانراون، جا 

چ پەیامەكە سیاسی، یان فكری، یان كۆمەڵایەتی بێت؟
لە بەرامبەردا، ئایا ئەو كەرەستە و پێداویستیانەی بۆ كاری 
ڕۆژنامەنووسیی ئێمە تەرخانكراوە، لە ئاستی ئەو پەیام ‌و ئەركە 
گرانەدایە، كە لەمڕۆدا خراوەتە ئەستۆی ڕۆژنامەگەریی كوردی 

لە هەموو ئاستەكانی سیاسی و كۆمەڵایەتی ‌و فەرهەنگی دا؟
ڕۆژنامەگەریی  ئیدارەدانی  و  كار  ڕەوشی  تەماشای  ئەگەر 
كوردی لە دوای ڕاپەرینەوە بكەین، دەبینین پێش دەستكردن 
بۆ  حیساب  نە  هەرگیز  گۆڤارەكان،  و  ڕۆژنامە  دەركردنی  بە 
دەسكەوتە  كەڵك ‌و  ئەو  بۆ  حیساب  نە  و  ئابووری  جەدوای 
ڕۆژنامەو  دەرچوونی  لە  كە  ناكرێت،  و  نەكراوە  فەرهەنگییە 
و  ڕۆژنامە  بۆریی  زۆر ‌و  دەكەوێت  چنگمان  گۆڤارەكانەوە 
بڵاوكراوەكانی ئەمرۆ، سەرچاوەكەی لەوەویە كە پاڵپشتكارانی 
بڵاوكراوەكان جەدوای ماددی ‌و مەعنەوی لێكنادەنەوە، هەرچی 
ڕۆژنامە و گۆڤارە سەنگینەكانیشە، بەڵێ دەسكەوتە سیاسی‌و 
فەرهەنگییەكانیان كەم نین، بەڵام ئەوانیش جاربەجار تووشی 
كزی، یان لاوازی دەبن، بێ ئەوەی كارگێڕان ‌و هەڵسوڕاوانی 
بیر لە هەڵسەنگاندنی دەوری‌و پێداچوونەوەی ساڵانەی بكەن.

ئاستی  لە  ڕۆژنامە سەنگینەكانی  بڵێین،  دەتوانین  بە گشتی 
فەرهەنگی ‌و سیاسیدا جەدوایان هەیە ناو و ناوبانگێكی چاكیان 
بۆیان،  وایە  ڕەمزی  سەرمایەیەكی  وەكو  كە  كردووە،  پەیدا 

لەگەڵ ئەوەدا ئەوانیش تووشی دوو گرفتی سەرەكی دەبنەوە:
لەلایەك كەرەستە ‌و پێداویستیەكانی بۆ درێژەدان بە ڕەوتی 
ڕۆژنامە و گۆڤاری سەنگین پێویستن نیوەشی دابین نەكراوەو ئەو 

ڕۆژنامانەش هەولێری گوتەنی )لەسەر قوڕێ تۆزی دەكەن(..و.
و  جەدوا  توێژینەوەی  نەبوونی  دیكەوە،  لەلایەكی 
هەڵسوڕانێ  كارگێری ‌و  ڕەوشی  بۆ  دەوری  هەڵسەنگاندنی 
غافڵیگیریدا  لە  وردە  وردە  وادەكات،  سەنگینانە  ڕۆژنامە  ئەو 
حیسابی  لەسەر  كە  بێت،  دروست  بیروكراسی  دەزگایەكی 
نەبێت  هیچ  بەڵام  نا،  سوپایەك  ڕاستەقینە  ڕۆژنامەنووسانی 
كەمەی  نیوە  لەو  بەشێك  بەهرە  بێ  كارمەندی  لە  فەوجێك 
ڕۆژنامە  بەڵێ،  هەڵلوشێت.  كراوە  دابین  كە  پێداویستییەكان 
كەرەستە  بەو  و  دەكەن(‌  تۆزێ  قوڕێ  )لەسەر  سەنگینەكان 
سیاسی‌و  ڕۆژنامەنووسیی  پەیامە  گەیاندنی  هەوڵی  كەمانەوە 

فەرهەنگییەكان دەدەن، بەڵام تاكەی؟!
لەپێناو  جەنگینە  گرنگی  بوارێكی  ڕۆژنامەنووسی،  بواری 
ئامانجە سیاسی ‌و فەرهەنگییەكاندا. ئەگەر وا بڕیارە كورد لە 
ئەوا  بكات،  بە چەكی ڕۆژنامەنووسی  بەرەكاندا شەڕ  هەموو 
دەبێت قۆناغی شەڕی بەرەیی دەست پێ بكات، ئەمەش پێویستی 
نیو  بە  شەڕ  هەیە،  بەرەیی  جەنگی  كەرەستەكانی  هەموو  بە 
دەبابە ‌و نیو هەلیكۆپتەر ناكریت، هەروەكو ڕۆژنامەنووسێكی 
جارێ  با  بەڵام  زۆرن،  دیكە  پرسیاری  گوتوویەتی.  عەرەب 

ئەوەندە بەس بن!

*كوردستانی نوێ، رۆژانی: 2000/4/30-27-25-24-23

نۆ ساڵە چیمان بەچی كرد؟

نەتەوەییە،  قەوارەی  بناغەی  بەردی  ڕۆژنامە  دەگوترێ 
ئەمە بەو مانایە دێ، كە لە ژیانی میللەتاندا ڕۆژنامەگەری، چ 
پێش ڕزگاریی نیشتمان ‌و چ داوای ڕزگاری، ڕۆڵی ئامڕازی 
پەسەندكردنی  بۆ  دەبینێ،  خەڵك  زهنیەتی  ئامادەكردنی 
بیرۆكەی پێكهێنانی كیانێكی نەتەوەیی. لە قۆناغی ڕزگاریدا 
ڕۆژنامە هاندەری جۆشدانی بزووتنەوەی ناسیۆنالستییە، بۆ 
خۆ كۆكردنەوە ‌و گورجوگوڵكردن لە سەرخستنی پرۆژەی 
نەتەوەییدا، وەك ئەو ڕۆڵە هاندەرەی ڕۆژنامەی )كوردستان( 
ی مقداد میدحەت بەدرخان لە دیرۆكی كوردایەتیدا گێڕای. 
دەستی  كەوتنەوە  داگیركەر ‌و  ڕاماڵینی  دوای  قۆناغی  لە 
نیشتمانی داگیركراودا ڕۆژنامە زهنیەتی گەل ئامادە دەكات، 
تا بیرۆكەی پێكهێنانی دامودەزگای دەوڵەتی پەسەند بكەن. 
نوێ( )كوردستانی  ڕۆژنامەی  هاندەرەی  ڕۆڵە  ئەو  وەك 
ی یەكێتیی نیشتمانیی كوردستان لە ژیانی ڕۆژانەی دوای 

ڕاپەڕینی كۆمەڵی كوردەوارییدا گێڕای.
دوو  دامەزراندنیدا  یەكەمی  ساڵی  لە  نوێ(  )كوردستانی 

باسی شەشەم:

ڕۆڵی نەتەوەیی گەورەی وازی كرد، كە هەتا نەتەوەی كورد 
بەندە  )بەداخەوە  دەبێ.  ڕۆڵە  دوو  ئەو  قەرزارباری  مابێ 
یەكەم  لە  نەبووم ‌و  نەتەوەییە  ڕۆڵە  دوو  ئەو  سەربازی 
ساڵدا شەرەفی ئەندامێتی كوردستانی نوێم هێشتا بەدەست 

نەهێنابوو(. 
ئەو دوو ڕۆڵەش:

لە  كوردەواری  پابەندێتی  زنجیرە  بەپساندنی  یەكەمیان 
ئاستە جیاجیاكاندا بە بەغداوە. ئەویش لە ڕێی دەرخستنی 
لە  ڕابردوودا  لە  بەغدا  كە  زەوەندەكانی،  زۆر‌و  زیانە 
تێكدەرانەی  كارە  ئەو  دەرخستنی  ڕێی  لە  داوە،  كوردی 
لە ڕێی  لە كوردستاندا دەیانكرد،  دەستوپێوەندەكانی ڕژێم 
بووژانەوە ‌و  ئاوەدانكردنەوە ‌و  بۆ  خەڵك  تەشویقكردنی 
ڕێكخستنی ژیانی خۆیان، بە دەستپێشخەری خۆماڵی، نەك 
بە چاوەڕوانی مەرحەمەتی گەڕانەوەی دامودەزگا ئیدارییە 

خۆكێشراوەكانی بەغدا.
دووەمیان هەڵمەتی نیشتمانی ‌و كۆكردنەوەی ڕای گشتیی 
خەڵك لە دەوری پێویستی ئەنجامدانی هەڵبژاردنی ئەنجوومەنی 
نیشتمانیی كوردستان ‌و هاندانیان بۆ داكۆكیكردن لە مۆدێلی 
فیدڕالی، وەك فۆرمۆلەی پێشنیازكراوی كورد بۆ پەیوەندی 

ئایندەیی لەگەڵ دەسەڵاتی ناوەنددا.
ئەم دوو ڕۆڵە هەلومەرجی ڕەخساند )كوردستانی نوێ( 
شان  ڕزگاركراودا  نوێی  كوردستانی  لە  بتوانێ  كورد  تا 
دەسەڵاتی  تەلاری  دوو  دامەزراندنی  ئەركی  بەر  بدەنە 
نەتەوەیی، كە بریتی بوون لە پەرلەمان ‌و حكومەتی هەرێم، 
بە هەموو دامودەزگاكانییەوە. ڕاستە كوردستانی نوێ ڕۆڵی 

زۆری لە زۆر بواری تری ژیانی كوردەواری ‌و كوردایەتی 
دوای راپەڕیندا وازی كرد، لەوانەش: ڕۆڵی بڵاوكردنەوەی 
فەرهەنگی دیموكراسی ‌و ئاشتی ویستی ‌و گیانی لێبوردەیی 
‌و ڕۆڵی تەشویقكردنی پرسی ئاوەدانكردنەوە ‌و یەكپارچەیی 
ڕۆڵی  دواییشدا  ساڵەی  دوو  لەم   ، كوردستان  هەرێمی 
وەك  ڕەگەزی،  پاكتاوكردنی  سیاسەتی  بەرپەرچدانەوەی 
هەڕەشەیەك لە موڵكدارێتی گەلی كورد بۆ تەواوی خاكی 
وێڕای  هەروەها  وی،  یەكپارچەیی  كوردستانو  هەرێمی 
بە  كوردییدا،  ڕووناكبیریی  ژیانی  لە  رووناكبیرانەی  ڕۆڵی 
هەموو لقەكانییەوە. ئەمما ڕۆڵی راستەقینە ‌و هەرە گەورەی 
باسمان  كە  بوو  سەرەوەدا  خاڵەی  دوو  لەو  ڕۆژنامەكە 
كرد، هەر ئەو دووانەش بەردی بناغەی مەسەلەكانی تریش 
بوون، چونكە ئەوانە بەردی بناغەی قەوارە نەتەوەییەكەی 

كورد بوون.

کۆمەڵێ بەروار

ڕادیۆكە
و  موغەوەشی  بە  بوو،  سنوور  لەسەر  شۆڕش  ڕادیۆی 
خشەخشە، یان وەك لە ئەدەبیاتی شۆڕشدا دەگوترێ )هانی 
هانی( لەسەر بوو. كەچی هەم زانیاری و ڕووماڵی ڕاپەڕینی 
كەمانە  كەرەستە  بەو  یانی  دەدا.  پەیامی  هەمیش  دەكرد، 
ڕایی دەكرد:  بەرپرسی  میدیای  ئەركە سەرەكییەكەی  دوو 

زانیاری و مەیلداری و هەواڵ و هەوڵ.
باقیی  كەفالەتی  ڕانیە  لە  گەورە  مزگەوتی  بڵندگۆی 
سلێمانیدا  ئازادیی  لەگەڵ  كرد.  شاردا  لەناو  ئیشەكانی 
ڕادیۆكە لەسەر سنوور هاتەوە و شوێنی شیاوی خۆی لە 

شارنشیندا كردەوە.
ئاخر وەك چۆن شیعر كوڕی دێیە و رۆمان كوڕی شارە. 
ئیمام  بێت.  ڕۆشنبیری  پایتەختی  لە  دەبێ  هەر  میدیاش 
خومەینی بە كاسێت شۆڕشێكی بەرپاكرد ‌و شاهنشایەكی 

ڕووخاند.
ڕاگەیاندنی  نابێ  میدیایەدا،  سۆشیال  چەرخی  لەم 
ڕەوایی  ناساندنی  لە  بێت  دارەداری  هێشتا  كوردستانی 

باسی حەوتەم:

داخوازی كورد و ڕەوانیی ناونیشانی كوردستان-داو؟
زەمانی  زەڵێ،  لە  سنوور  سەر  چوارگۆشەی  لەسەر 
ڕاماڵینی  و  چارەنــووس  مافی  تەگبیری  نوێ،  شۆڕشی 

داگیركەر لە كوردستان دەكرا.
ئەدەبیاتی شۆرش ‌و بڵاوكراوەكانی هەبوو، كە دوێنێ لە 
بە چاپكراوی  بڵاوكراوانە  ئەم  ئەمنەسوورەكە وەجبەیەكی 
‌و  پەخش  هەبوو،  ساڵێك  خوێنەران.  دەستی  كەوتە 
بڵاوكراوەكانی شۆرش لە هی دەزگای رۆشنبیریی كوردی 
هەبوو،  هەبوو، وزەش  ورە  بوو. چونكه  زۆرتر  بەغدا،  لە 

چونكە خوێنەر هەبوو، تیراژی كەم بەركەتی تێ دەكەوت.
لە پەسەندی  ئەمەیە شێخ ڕەزای كەركوكلی زاد  لەسەر 
ئەو  بۆ  زەمانە،  ئەو  بۆ  درێغ  ئێژێ  بابانەكاندا  داستانی 

عەسرە.

زمان لەسەر كاغەزەوە بۆ ئاسمان
بیڵێم  دەمەوێ  كە  نەتەوە،  و  میدیا  لەسەر  هەیە  ڕایەكم 
و لە سینەم نەمێنێتەوە، لە شەرمی نەكەی نەبادا ڕایەكەم 
زانستی نەبێ و لە خەیاڵدا سەرچیخ ڕۆشتبم. ئەگەر خراپە 
بە گەورەیی خۆتان بم بەخشن و كوردەواری ئێوە خۆش، 
خێری  با  ئیجتیهادم  ئەجری  دەرچووم،  ڕاست  ئەگەر 

كوڕەكان بێت.
یەك  نەتەوەكانی  ڕێنووس  و  زمان  و  نووسین  جاران 
دەخست. ئەلفابێتای ئارامی و لاتینی وەك خاكی نیشتمان 
زەمینی  لەسەر  نەتەوەكان  زمانی  نیشتنەوەی  بۆ  وابوون 
مانەوە و گەشەكردن، هیچ نەبێ لە ڕۆژهەڵاتی ناوەڕاستدا. 

هیچ لەبارەی چین و ماچین نازانم، مەگەر بەیتەكەی نالی 
لەسەر خۆشیی چین و ماچین نەبێ. نەتەوەكان بە قورئان 
و بە زمان، بە شكسپیر و بە فیردۆسی، بە مەولانا و یونس 
ئیمرا لە سەدەكانی ناوەڕاستدا تەكلیفی زمانی خۆیان ڕۆشن 
دابەشكردنی  تا  چاڵدێران  لە  مایەوە،  كورد  هەر  كردەوە. 
سەدەی بیست، شەكوای زمانی زمان حاڵی پێ پەیدا نەبوو. 
یەكێتیی  زەحمەتە  برینانەوە،  و  زام  هەموو  بەو  ئێستا، 
ئەلفابێت،  و  ئەبجەدیەت  زەمینی  لەسەر  نەتەوە  زمانی 
پێ  جاران  ئەمەمان  بگرێتەوە.  یەك  پاكنووس  ڕێنووسو 

نەدەكرا، لەمەودوا فریای ناكەوین.
لەم  جیاوازانەدا،  ڕێنووسە  و  ئەبجەدیەت  هەموو  لەم 
هەموو ئەدەب و سیپارانەی بە جیاواز نووسران، ناتوانین 
بە جۆرەكانی كرمانجی، زازاكی و بادینی و سۆرانی و بە 
لاتینی  و  عەرەبی، سلاڤی  و  ئارامی  ئەلفابێتای  جۆرەكانی 

یەكیان بخەینەوە.
زمانی كوردی لەسەر كاغەز یەك ناخرێتەوە، با قۆناغی 
تەلەفزیۆن  و  ڕادیۆ  بخەینەوە.  یەكی  ناساندندا  لە  یەكەم 
ڕۆژنامە  بن.  یەكسان  ئاخاوتندا  و  گواستنەوە  لە  دەتوانن 
بەربەستی  لەپێشدا  ئەگەر  بكات.  ئەمە  لەمەودوا  ناتوانێت 
ئەلفابێتمان لێنەگەڕا، بۆ قۆناغێكی تر دەتوانین بە بینین و بە 
بیستن یەكێتیی زمان پێك بهێنن. دواجار لە ئەلفابێتدا ئاسان 

دەبێت.
میدیا قسەیەكی خێری  بەڵكو سۆشیال  تر،  دەیەیەكی  تا 

ترمان بۆ بكات. 
ئێوە دەڵێن چی؟

میدیاش بێبەری نییە
نەبوونی لێپرسینەوە و دانپیانان و پێداچوەنەوە بە كار و 
كردەوە راست و چەوتییەكاندا، هەر خەسڵەتێكی ناو ژینگەی‌ 
سیاسیی كوردستان نییە، بەڵكو خەسڵەتێكی كایەی میدیایی 
كوردستانیشە، جا یان هۆكارەكەی‌ ئەوەیە ژینگە سیاسییەكە 
كایەی‌ میدیاشی ئاڵودە كردووە، یاخود ئەوەیە كایەی‌ میدیا 
هەر خۆی‌ حەزی لەو بەزم و ڕەزمەیە، چونكە هێشتا پتەوو 
من  دەڵێت؛  فیلمەكەدا  لە  ئیمام  عادل  وەكو  نییە،  دامەزراو 

ئامادەم لە ڕێ لابدەم، بەس كەس نییە ڕێنوینیم بكات!
كایەی‌ میدیا لە كوردستان، كە لە گەلێك جومگەدا ڕەخنەگرەو 
دەردی  هەمان  دەدات، خۆشی  تر  كایەكانی  هەموو  لە  تانە 
هەیە، كە بەرپرسیارێتی هەڵناگرێ، دانپیانانی تێدا نییە و زۆر 

كەمیش پێداچوونەوە بە ڕەفتار و كرداری خۆی‌ دەكاتەوە.
دید‌ی‌  زاڵكردنی  كردن،  ئەوبەر  و  ئەمبەر  بەرپرسیاریتی 
شەخسی بەسەر ئەركی پیشەییدا، وێناكردنی ڕوانینێك بۆ ئەم 
هێزی سیاسی‌ و ئەو هێزی سیاسی و دواتر موحاسەبەكردنی 
واقیعی دژوار، لەبەرئەوەی‌ ئەو وێناكردنە بەرجەستە ناكات، 
هەڵەكەی‌  وێناكردنــە  موحاسەبەی‌  كاكم  ئــەوەی‌  جیاتی  لە 

خۆی‌ بكات.
كوردی،  میدیای  لە  كەسێتییەكان  ڕەوت ‌و  دەدا  ڕوو 
ئەم  بەرچاوی  بەشێكی  درێژدا،  یان  كورت  ماوەیەكی‌  لە 
كەموكوڕییانە دووبارە و سێ بارە بكەنەوە، بەڵام هەڵوەستەو 
ڕاوەستانێكامان نەبینی. میدیاكاری كورد و سەكۆی‌ میدیای 
كەموكوڕی  دیتنی  بۆ  تیژە  چاوی  ئەوەندە  كوردستانی 
كایەكانی تر و كەموكوڕی هاوپیشەكانی لە دامەزراوەكانی تر، 



190

ئەوەندە حزووری‌ خۆی‌ نابینێ. دیارە ئەم نوقرچە هەمووان 
ناگرێتەوە، بەڵام بۆچی هەر دەبێ هەموو جار حاشاحزوری 
لەوانەی‌  بەتاڵكردنەوەی‌ ڕەخنەیەك، یان خۆلادان  بكەین بۆ 

حەزیان بە ڕەخنە نییە.
نییە هەر خۆیان  لەوان  ئەوانەی‌ قسە ڕووی  دەكرێ  خۆ 
نەیهێننە سەر خۆیان و ئەوەش كراسەكە بەبەری ئەوە، نە 
تەسكە و نە فراوان، بە بێدەنگی پێداچوونەوە بكەن و بكەین‌ 
ئەوەی‌ هەمان دەردی ژینگەی‌ سیاسی دووپات  تا  باشترە، 

بكەینەوە، كە هیچ ڕوانینێكی ڕەخنەیی قبوڵ ناكەن.

ئەم دۆسێیە داخرا؟
بۆچی لە دوای پرۆسەی ڕزگاریی عیراقەوە ئەو دیاردەیە 
كەیسی  سێكسی،  كەیسی  لەسەر  ڕاپۆرت  كە  هەبوو، 
بەردەوام  چڕ‌وپڕی  بە  دەكرا ‌و  باندەكانیان  لەشفرۆشی ‌و 
فەزا  ئەو  وەختێك  بوو.  تەنی  ڕۆژنامەكانی  ڕووپەڕی 
ڕۆژنامەوانییەی ئەو كات ‌و ژینگەی سیاسی تێكەڵی ئەویشم 

دەكەوێتە بیر، چەند سەرنجێكم لا دروست دەبێت، كە:
كوردستان  هەرێمی  داخراوی  كۆمەڵی  تێكەڵبوونەوەی   -
لەگەڵ كۆمەڵی فرەیی ناوچە دابڕاوەكانی كوردستان ‌و باقی 
دیاردەی  كۆمەڵێك  هۆكارێكە  عیراق،  پارێزگاكانی  شار ‌و 
هیچ  نەدەكرا  هێنابوو ‌و  لەگەڵ خۆی  شایانی ڕووماڵكردنی 

میدیایەكی دەربەست خۆی لێ نەبان بكات.
- ئەم كایەی ڕووماڵكردنە كۆمەڵایەتیە لەناو ڕۆژنامەكاندا 
تازەبابەت بوو ‌و دوای چەندین ساڵ لە ڕووماڵی وشك ‌و 
بە پەنجەرەیەكی جیاواز بۆ  برنگی سیاسی بووە دیاردە ‌و 

هەناسەدان. 
ئەهلی  ناحزبی ‌و  میدیای  بەروارەش  ئەو  هاوزەمانی   -
شێوەیەكی  بە  ئازادییان  حوكمی  بە  دیارە  كرد،  گەشەی 
دۆسێكانی  لەسەر  كاركردن  خەیاڵی  سەربەستی ‌و  گشتی 

لەشفرۆشی ‌و هاوشێوەكانی فراوانتر بوو.
- ئەم كەیسە لەبەر نهێنیبوون ‌و نەناسراوی ‌و خوازراوی 
هۆنینەوە  خەیاڵ ‌و  بۆ  زۆری  دەرفەتی  ناویان  ناوەكانی 
لێپرسراوێتی  دیسكی  دەگمەن  بە  زۆر  كە  دەرەخساند، 
‌و  ناو  دروستی  ‌و  ڕاستی  توانی  دەیان  ڕۆژنامەكان 

ناوەرۆكەكانی هەڵبسەنگێنن.
- ڕەوتێكی چالاك لە ڕۆژنامەوانیی كورددا پەیدا بوون، كە 
فیكری ‌و ڕۆشنبیرییان موسڵمان ‌و موحافەزەكار  پێشینەی 
دۆسێیانە  ئەم  لەسەر  كاریان  ئەجیندا  بە  ڕەوتە  ئەم  بوو. 
دەكرد ‌و لە باوەرێكی كۆمەڵایەتی ‌و فیكریشەوە بەرەنگاری 
كەیسەكانی دەبوونەوە. ئەم ڕەوەتە چالاكەی ڕۆژنامەنووسی، 
خەوشی  بوون،  لێهاتووش  ‌و  بەسەلیقە  توانادار‌و  كە 
پێشینەیان زۆر بە درەنگەوە چارەسەر كرد ‌و ئەوەندەی لە 
لە  كایەی سیاسەت ‌و فیكری سیاسیدا كراوە بوون، كەمتر 
كایەی فیكر ‌و پێشینەی ئیسلامیدا وابوون، ئەم ڕەوتە لەگەڵ 
گەشەی ڕۆژنامەنووسی ‌و گەشەی تواناكانی خۆشیان وردە 
كاری  لە  ڕەشە  و  داخراو  بازنە  ئەم  دەستەبەرداری  وردە 
نەماوە  تێدا  ئەوەی  بەشی  چیتر  بوون ‌و  ڕۆژنامەنووسی 
گەڕ،  بخرێتە  تێدا  كۆمەڵایەتی  ڕۆژنامەوانیی  ورووژاندنی 
ڕەونەقی جارانی نەما. ئێستا كایەی تری جیاواز لە دۆسێی 

لەشفرۆشی بازاڕی ناوپەیداكردن گەرم دەكات.

رۆژنامەوانی 
بوارێکی فراوانە 

بۆیە دەبێ 
ڕێوشوێنی 
کارکردنیش 
پتەوبکرێت

